
Lii lolo dhu uru téka Neti
Ama Lamatua paj a] 'l

dedha-liru denge rai-haha

Ama Lamatua paj'qj'i dedha-liru, rai-haha,
denge isi ra

1 Uru-uru téka, Ama Lamatua paj'aj'i dedha-
liru denge rai-haha.

2Lod'o rai-haha j'aj'i meéka, aa'i-aa'i dhae meci
méka. Dhu abhu, éi. Aa maroga aatu-aatu
saguru nare ne. Ka Roh Lamatua lela etu dedha
ei ééna.”
3 Héia Ama Lamatua peka, “Hud'i ku dénge
saraa.” Ropa peka nare semi ne'e, ka saraa j'aj'i
denge ka.
4Ropa nedhi saraa ne, d'ara Na karej'e, lula ngaa
dhu Na ad'u, mema be'a. Héia Na hag'e eele
saraa neti maroga, sena ka eci-eci ka dénge taa

na.
5 Ka pangare saraa ne ‘meu’, aa maroga na

‘meda’. Ne'e ne, lod'o ka eci kéna.

6-7 Heia Ama Lamatua lii hari, Na peka, “Hud'i
denge ku era talele, séna ka hag'e eele ei. Neti
eéna ka, ei re dedha, aa abhu kahei ei re haha.”
Ropa peka nare semi ééna, héia éi b'agi dénge
mi dua.

1:2 Madhutu lii Ibrani etu ne'e, sasoa na bisa ‘Roh Lamatua’,
bisa ‘ngelu neéti Lamatua’, bisa ‘koasa neti Lamatua’ kaheéi.

8 Ka Na pangare ¢éi re dedha na, ‘liru’. Ne'e ne,
lod'o ka dua kena.

9 Heia Ama Lamatua peka hari, aku Néngu na,
“Fi re haha hud'i pakaboko ku mi ca era, séna
ka abhu rai kamango.” Ropa padhai lii nare sémi
ne'e, j'aj'i denge ka rai mango.

10 Ka era rai mango, Na pangare na ‘rai-dedha’;
aa era ei dhu kaboko eéna, Na pangare na
‘dhasi’. Ropa nédhi aa'i-aa'i ne, d'ara Na karej'e,
lula ngaa dhu Na ad'u, mema be'a.

11 Ka Ama Lamatua lii hari, peka na, “Rai hud'i
pamamuri ku rupa-rupa ana aaj'u. Sena ka abhu
aj'u dhu hua, dhu dénge lamusi, aa dhu denge
réeu mangeéru. Sena ka aj'u-aj'u se, hua-hela
madhutu rupa réngu.” Ropa padhai lii nare semi
ne'e, j'aj'i dénge ka ana aaj'u aa'i-aa'i ra.

12 Ftu dedha-rai, ana aaj'u se hua-hela ka mad-
hutu rupa réengu. Ropa nédhi aa'i-aa'i se, d'ara
Na karej'e, lula ngaa dhu Na ad'u, mema be'a.
13 Ne'e ne, lod'o ka télu kena.

14-15 Heia Ama Lamatua lii hari, aku Néngu na,
“Re beka dedha, hud'i abhu ku médha dhu saraa,
ho pasaraa rai-haha ne. Hud'i abhu medha dhu
pasaraa re méu, aa abhu kahei dhu pasaraa re
meéda. Rengu aa'i-aa'i se, j'aj'i tadha, ho séna ka
bisa ige lod'o, heru, dénge téu.” Ropa padhai lii
nare semi ne'e, medha dhu heo aa'i-aa'i ra j'aj'i
denge ka.

16 Ka Na tao ka medha kapai dua dhu pasaraa
rai-haha. Dhu kapai risi, pasaraa re meéu; aa dhu
ako ana iiki, pasaraa re méda. Aa Na tao hua-
hetu kahei.

17 Na téke medha dhu saraa séra etu dedha-liru,

seéna ka loti mai asa rai-haha.
18 Ka medha se, pasaraa ka re meu, aa pasaraa

re meda. Denge j'ara ne'e, Na hag'e eele saraa
neti maroga. Ropa nédhi aa'i-aa'i se, d'ara Na
karej'e, lula ngaa dhu Na ad'u, mema be'a.

19 Ne'e ne, lod'o ka épa kéna.

20 Heia Ama Lamatua padhai lii hari, peka na,

“Hud'i abhu ku ae-ae dhu mamuri étu d'ara_ei.
Denge hud'i abhu ku rupa-rupa manu-bhui dhu

lela étu dedha rai-haha ne.” .
21 Ka Na tao ka i'a aa'i-aa'i denge badha kapai

dhu mamuri étu d'ara ei. Na paj'aj'i kahéi manu-
bhui aa'i-aa'i. Ropa nédhi aa'i-aa'i se, d'ara Na
karej'e, lula ngaa dhu Na ad'u, mema be'a.
22 Ka Na padhai lii ho séna ka hia berkat mi
aa'i-aa'i dhu mamuri, peka na, “I'a se, hud'i laa
beba-kacanga séna ka papénu éi etu mia-mia.
Aa manu-bhui, asa tabha kahei.”
23 Ne'e ne, lod'o ka léemi kéna.
24-25 Ka Ama Lamatua peka hari, na, “Hud'i abhu
ku rupa-rupa badha dhu mamuri étu rai-dedha.
Semi: badha-manu dhu ani, badha hui, denge
badha dhu rod'o, eci-éci ka dénge rupa na.”
Ropa padhai lii nare semi ne'e, badha aa'i-aa'i
ra j'aj'i denge ka. Ropa nedhi aa'i-aa'i se, d'ara
Na karej'e, lula ngaa dhu Na ad'u, mema be'a.
26 Ka Ama Lamatua peka hari, aku Néngu na,
“Hua iia, mai Ta paj'aj'i dhéu, madhutu rupa
Edhi. Hud'i laa ra leru dénge ator i'a aa'i-aa'i
etu d'ara dhasi, manu-bhui aa'i-aa'i étu dedha-
liru, badha-manu dhu ani, denge badha leo aa'i-
aa'i ra dhu mamuri etu rai-haha ne.”=

% 1:26 Kolose 1:16

27 Heia Na paj'aj'i dhéu rai-haha ne madhutu
rupa Na. Na paj'aj'i si, dheu mone dénge dheu
bheéni.

28 Ka Na padhai lii ho séna ka hia berkat mi
réngu, aku Nengu na, “Miu hud'i béba-kacanga
ku, séna ka pea papénu rai-haha ne, ho mi ator
ne. Ja'a hia miu koasa, séna ka mi ator i'a,
manu-bhui, dénge badha-manu aa'i-aa'i ra etu
rai-haha ne.

29 Mi nanene paie-iie! Ja'a hia miu rupa-rupa
nganga'a etu rai-haha ne'e. Sémi: ana aaj'u dhu
denge hua, dhu denge lamusi, aa dhu dénge reu
mangeru.

30 Ja'a hia rupa-rupa ana aaj'u kahei séna ka
j'aj'i nganga'a badha. Nganga'a hia badha-manu
dhu ani, badha hui, badha dhu rod'o, denge
manu-bhui.” Ropa padhai lii nare semi ne'e,
nganga'a badha sera aa'i-aa'i ra j'aj'i denge Kka.

31Ropa nedhi aa'i-aa'i se, d'ara Na karej'e, lula
ngaa dhu Na ad'u, mema be'a. Ne'e ne, lod'o ka
éna kena.

2

1 Dénge j'ara sémi eéna ka, Ama Lamatua
paj'aj'i dedha-liru, rai-haha, dénge isi ra aa'i-aa'i.
2 Ropa Na sab'a ele, asa beéli éena, leke dénge
lod'o ka pidhu. Heia Na ae néti sasab'a-la'a Na.
3Denge j'ara ne'e, Na tao lod'o ka pidhu ne, lod'o
dhu kapai risi néti lod'o dhu leo sera. Na tao
semi eéna, lula Na pa'éle aa'i le sasab'a Na, ka
etu d'ara lod'o ka pidhu na, Na ae.
4aD'ai sange ne'e ka, lii lolo Ama Lamatua paj'aj'i
dedha-liru dénge rai-haha ne.



Lii Iolo dhu uru téka 2:4b \ Lii lolo dhu uru teka 2:13

Ama Lamatua paj'aj'i dhéu mone dénge dhéu
bhéni

(Mateos 19:4-6, Markus 10:4-9, 1 Korintus 6:16,
15:45,47, Epesus 5:31-33)

4b Lod'o Ama LAMATUA heka paj'aj'i dedha-
liru dénge rai-haha éena,

5-6 dhae abhu meka ana aaj'u, lula Na papuru
meka ej'i. Taa eena, dhoka seb'u ei di, mai neti
d'ara rai ho pabasa rai re dedha. Aa abhu meka
dheu rai-haha dhu tao oka-tedhe.

7 Ele ééna ka, Ama LAMATUA nare rai ciki, ka
Na paj'aj'i dheu rai-haha. Héia Na tiu a'ae Na asa
d'ara sahenga dheu na, ka na mamuri denge ka.

8 Héia Ama LAMATUA bhoke oka cue étu rai
Eden, re béka dhimu. Heéia Na hia dhéu ne pea

etu d'ara oka na.

9 Etu d'ara oka ééna, Na pamamuri rupa-
rupa aj'u dhu be'a, dhu dhéu bisa ra‘'a. Aa Na
pamamuri kahei aj'u dua kapua etu talora aae
oka ééna. Ladhe dheu ra'e hua neti aj'u éci, na
mamuri taa-taa. Aa ladhe dhéu ra'e hua neti aj'u
eci hari, ne'a hag'e mia dhu be'a, aa mia dhu
karehe.

10 Etu era ééna, abhu loko éci dhu hae néti
d'ara oka eena. Loko eéna, epa kacanga.
11 Kacanga ka éci na, ngara na Pison. Nengu ka

dhu hae pale-léeme rai Hawila dhu abhu hualaa
ae-ae.

12 Etu era ééna ka, abhu poe-pai, aj'u dhu raa
na héu mengi, denge hadhu kale'e.
13 Kacanga ka dua, ngara na Gihon. Kacanga

ne, hae pale-léme rai Kus.*

14 Kacanga ka telu, ngara na Tigris. Kacanga
ne'e ka, j'aj'i mi too rai Asyurt re ca béka dhimu.
Kacanga ka epa, ngara na Efrat.

15 Ka Ama LAMATUA hia dhéu pea étu d'ara
Eden, ho na ladhe-leru oka ééna.

16 Heia Na hia paredha mi dhéu ne, aku Nengu
na, “Hua aaj'u aa'i-aa'i etu d'ara oka ne, eu bisa
mu'a.

17 Te ngaa eci dhu éu bisa boe mu'a. Nuka hua
neti aj'u dhu ne'a hag'e mia dhu be'a, aa mia dhu
karehe. Ladhe mu'a, eu madhe denge.”

18 Ka Ama LAMATUA tuhu haru lii Na, aku
Néngu na, “Babe'a na aad'o, ladhe dhéu ne
mamuri mesana. De Ja'aneo paj‘aj'i hia ne, anga
ca dhéu dhu pameéci denge ne.”

19-20 T,0d'o eéna, Ama LAMATUA nare rai ciki,
ka Na tao rupa-rupa badha dénge manu-bhui.
Héia Na pangéed'u si asa dheu ne, séna ka na
pangare si. Ka dhéu ne pangare badha se dénge
manu-bhui aa'i-aa'i ra, eci-eci ka dénge ngara ra.
Te ngaa dhéu ne abhu meka anga dhu pameci
denge nengu.

21 Heia Ama LAMATUA pabheéj'i luu dhéu ne'e.
Ropa na bhéj'i, Ama Lamatua nare rui karasa na
calaa, ka Na pakateme hari nu'a deo na.

22 Neti rui ne, Na paj'aj'i bheni ca dhéu. Héia
Na panged'u bheni ne mi dhéu éena.

*

2:13 Uru eéna, rai ne, ngara na ‘Kus’. Limuri ne, rai Kus ne
ca beka etu negara Etiopia dénge negara Sudan, etu Afrika re
dhimu. ¥ 2:14 Asyur ne'e, negara dhu limuri ne, ngara na ‘Irak’.

23 Ropa ladhe nedhi bhéni ne, ka dhéu na peka,
aku néngu na,
“Waaa! Ne'e ne ku! Semi ne'e ku, heka pameci
denge ja'a kéna!
Rui na, sama eci eéna ka dénge rui ja'a.
Aa isi na, sama kahei dénge isi ja'a.
Lula nengu ne, j'aj'i néti dhéu mone, néti
éena ka ja'a pangare ne, ‘dhéu bhéni’.”+
24 Neti eéna ka, dhéu mone hud'i teke eele ku
ina-ama na,
ho la'e mamuri d'ara eci denge dheu emu-
kamali na,
lula dua ra, j'aj'i le éci.
25 Lod'o ééna, dua ra dhu dénge boe meédha-
papake, te ngaa ra makae boe.

3

Dhéu ro'o boe madhutu lii Ama Lamatua

1 Neti badha aa'i-aa'i dhu Ama LAMATUA
paj'aj'l etu rai-haha ne, mege ka dhu meéu risi
kapod'e-kabeli. Ca lod'o, mege karéi bhéni na,
aku nengu na, “Tare'a, do? Ama Lamatua kai
miu baku mi'a hua aaj'u aa'i-aa'i étu d'ara oka
ne'e.”

23 Ka bheéni na b'ala, “Aad'o! Ji'i bisa nga'a!
Dhodhoka aj'u ca kapua etu talora oka ne, Ama
Lamatua kai, baku nga'a hua na. Na peka na,
ji'li baku nga'a, aa baku g'ag'e hua ééna kahei, te
aad'o na, ji'i madhe!”

} 2:23 D'ara lii Ibrani, dhéu mone ngara na ‘ish’. Aa bhéni na,
‘isha’. Ka etu ne'e ne, ra pab'unge lii padhai, peka na, “isha (dhéu
bheéni) j'aj'i neti ish (dheéu mone).”

4Te ngaa mege na dhaa, aku nengu na, “Waa!

Sémi boe ééna! Miu se madhe boe!
> Ama Lamatua mema kai tare'a sémi ééna,
lula dhu ne'a le, ladhe mi'e hua aaj'u ééna, miu

j'aj'i d'elu-meu séemi Néngu. Ho éena na me'a
mia dhu be'a, aa mia dhu karehe.”

6 Aa bheéni ne ladhe na aj'u ne be'a titu kena,
denge hua na ele boe kee. Na ngee, “Ladhe ja'a
ku'a hua aj'u ne'e, ja'a d'elu-meu.” Heéia puu
nare ka hua aj'u ééna, ka na'e. Na'e nare, neéti
hia dheéu emu na, ka na'a kahei.

7 Ra'a rare ka, heka re'a na rengu dhu pake
boe medha dhu hutu ua rengu. Neti eéna ka, ra
lui réu aj'u ho pa'abhe era makae réngu.

8 D'ai lod'o nihia, dua ra tadéngi lii core haga

Ama LAMATUA etu d'ara oka eena. Ka dua ra
rai lasi lu'u asa ca béka aj'u, séna ka LAMATUA

baku neédhi si.

9Te ngaa Ama LAMATUA paroa mi dhéu mone
ééna, aku Néngu na, “Adam! Eu étu mia?”

10 Heia mone na dhaa, “Ja'a tadengi lii
Lamatua etu ne'e. Te ngaa ja'a makae, lula ja'a
pake boe médha etu ua. Neti eéna ka, ja'a rai
pahuni iisi.”

11 Ka Lamatua peka na, “Cee ka dhu peka, na
éu dhu pake boe medha-papake? De tasamia?
Tatu eu mu'a le hua aj'u dhu Ja'a kai na, sina
ma?”

12 Ka na b'ala, peka na, “Bhéni dhu Eu hia ho
pa'anga dénge ja'a éena, ka dhu hia ja'a ku'a!”

13 Heia Ama LAMATUA peka dénge bheéni na,
aku Néengu na, “Nga tao ka, éu ad'u madha j'ara
eena?”

Ka bhéni ne dhaa, peka na, “Te mege ne ka dhu
ag'o ja'a! Neti eéna ka, ja'a ku'a.”

Ama Lamatua dhoo si

14 Fle ¢éna ka, Ama LAMATUA dhoo mege
eena, aku Néengu na,
“Ja'a huku éu, lula tatao eu. Neti badha aa'i-aa'i,

dhoka eu di dhu abhu huku semi ne'e. Mulai néti
deo ne'e toke eu madhe, eu dhoka rod'o denge

kakara, aa mu'a etu rai di.

15 Ja'a tao sena ka, éu loe boe pamusu dénge
bheni ne. Aa ana-epu miu dua mi sémi éena
kahei. Ana-epu eu, eena na kadhi hui tedhu
dheéu. Te ngaa ca dheu neti ana-épu bhéni ne,
éena na dhedhe palaho ketu eu.”

16 Ele ééna ka, Ama Lamatua peka dénge
bheéni ne,
“Eéna na, Ja'a pasusa tabha éu, ropa éu dénge
babia; lod'o mora iisi, éu asa tabha j'éra. Masi
ka semi eena, d'ara eu d'ei taruu dhéu emu eu,
aa nengu ka dhu ator eu.’

17Ka Ama Lamatua peka denge mone ne,

“Eu madhutu boe lii paredha Ja'a, te ngaa éu
nanene dhoka lii dhéu éemu eu di, ka éu mu'a
hua aj'u dhu Ja'a kai ééna. Neéti ééna ka, éu
abhu huku kahei. Aa rai leke huku kahei. Neti
deo ne'e, toke d'ai éu madhe, hud'i éu kabeli rai,
heka éu abhu nganga'a kéna. Dénge sab'a bia
semi ne'e ka, eu heka mamuri kena.

18 Masi ka eu séle rupa-rupa hini ééna ka, te ngaa
dhu muri mai dhodhoka dhudhu-sete di.

19 Hud'i éu éi kabhésu haa ku, heka rai hia eu

nganga'a kéna. Eu hud'i sab'a bia sémi ééna ku,



Lii Iolo dhu uru téka 3:20 X Lii lolo dhu uru teka 4:1

toke d'ai lod'o éu madhe. Eu ne, Ja'a paj a] ‘i neti
rai. De ladhe eu madhe, éu j'aj'i hari rai.’

20 Fle ééna ka, Adam pangare dhéu ému na
‘Hawa’ (dhu sasoa na ‘dhu mamuri’), te nengu
ka j'aj'i ina néti dhéu dhu mamuri aa'i-aa'i.*

21 Heia Ama LAMATUA tao medha-papake neti
ka'uri badha, ka papake dua ra.

Ama Lamatua babége eele Adam denge Hawa

22 Ka Ama LAMATUA peka, “Limuri ne, dhéu
re'a le, mia dhu be'a denge mia dhu karehe, séemi
Edhi kahei. De mage dhoka, réngu ra'a hua aj'u
dhu ?ci hari na, dhu hia mamuri taa-taa.”

23 Ele eéna ka, Na babega eele si néti d'ara oka
Eden ééna, ho lasi asa era leo, séna ka ra mamuri
dénge sab'e oka-tedhe. Lula dheu j'aj'i néti rai,
de mamuri kahei neti rai.

4 Babége nare si, ka Lamatua paredha ana
pajuu Na neti sorga, dhu dénge ¢la, ho lasi
j'aga oka ééna re ca béka dhimu. Réngu denge
samala dhu heo ha'a-ha'a, dhu seru la'e-mai.
Lamatua pua si bedho eele j'ara la'e sa d'ara, te
Néngu d'éi boe dhéu puu rare hua aj'u dhu hia
ra mamuri taa-taa eena.

4

Kaen dénge Habel
1Héia Adam j'unu dénge dhéu ému na, Hawa.
Ka bhéni ne dénge babia. Heia nara iisi ana
mone ca dheu. Ka na peka, aku néngu na, “Ja‘'a

* 3:20 Madhutu lii Ibrani, ‘adam’ sasoa na ‘dheu rai-haha’.
T 3:24 Madhutu lii Ibrani, peka na, ana pajuu Lamatua néti sorga
seéra eétu ne'e, ngara ra ‘kerubim’.

abhu le ana mone ca dhéu, lula Ama LAMATUA
soru nare le ja'a.” Ka na pangare ana ne, Kaen

(dhu sasoa na ‘abhu’).

2 Heia Hawa nara iisi hari ana mone éci. Ka
na pangare ne Habel.

Dua ra kapai ka, Habel j'aj'i dhéu madhenge
badha. Aa a'a na Kaen, sab'a oka-tedhe.

3 Ca lod'o, Kaen neti isi rai na cahag'e, ka hia
LAMATUA.

4 Habel néti ana-ana uuru kahib'i-kalébho na.
Na roro kahib'i-kalébho se, ka neéti sisi dhu be'a
hia Lamatua. D'ara Ama Lamatua karej'e ropa

ladhe nedhi korban néti Habel ne. .
5 Te ngaa Na d'ei boe korban unu Kaen. Héia

Kaen nasa bia, ka rehu na mare boe.

6 Ka LAMATUA lii déenge Kaen, aku Néngu na,
“Kaen! Nga tao ka eu nasa sémi eena, ka rehu
eu mare boe?

7 Ladhe tatao eu be'a, na Ja'a semi eu dénge
hua iia. De mu pangee uuru ku! Ladhe eu tao
bhelu, na bhabhelu ééna na'e hari éu, sama sémi
meo neo paceli maraho. De sémi éu neo tao
bhabhelu, be'a risi core eele ka!”

8 Ca teka, Kaen gale Habel, na peka na, “Mai
lati ngad'o oka, we.”* Ropa dua ra d'ai d'ara oka,
Kaen kalabhe pamadhe ari na.

9 Ka LAMATUA karei Kaen, aku Néngu na,
“Kaen! Ari mu ka mija?”

Héia Kaen dhaa, aku néngu na, “Ja'a ke'a boe
na étu mia! Eu ngee na, ja'a dhéu képe haga na,
do?”

4:8 Abhu peri-péri sasuri dhu uru sa, dhu pake lii padhai lii
Kaen na, te ngaa lii séera abhu boe etu d'ara sasuri lii Ibrani uru
na.

10 Ka Lamatua b'ala, “Nga tao ka éu bhelu semi
eéena? Baku pangee na, éu pahuni more le raa ari
éu etu d'ara rai, te Ja'a dhu kedhi aa'i-aa'i le!

11 De lii dhoo léke le mi dedha eu. Lod'o éu
pamadhe ari éu, rai sakid'o nare raa na. De
limuri ne, rai bisa heka néti mamuri mi eu.

12 De ladhe éu sab'a oka-tedhe, rai ne hia heka
éu ngaa-ngaa. Neéti deo ne'e, éu lu'u sa haa-
sa dhimu, sémi dheu dhu dénge boe era paleo-
palu'u.”

13Te ngaa Kaen b'ala LAMATUA, aku néngu na,
“Haiil Ama Lamatua, ee! Lamatua dhoo ja'a bia
titu kéna, de ja'a pasae méeke boe nga.

14 LLula Lamatua bége eele ja'a neéti era ne'e,
ja‘a kaj'éu neti Ama Lamatua. Ja'a kako lole-laa
asa mia-mia. De ladhe paraga denge dheéu, ééna
na ra pamadhe ja'a.”

15 Te ngaa LAMATUA dhaa na, “Aad'o semi
eena! Dheu cee dhu pamadhe éu, éena na Ja'a
huku ne, babia na pidhu hari risi neti éu.” Héia
LAMATUA tao tadha mi Kaen, sena ka dheu re'a
ho baku pamadhe ne.

16 Heia Kaen téke eele denge era éena. La'e
pakaj'éu néti LAMATUA, asa era eci, etu béka
dhimu oka Eden. Era ne'e, ngara na Nod dhu
sasoa na, ‘lole-laa’. Ka na pea etu era eéna.

Ana-épu Kaen

17 Heéia Kaen leo-emu, ka dheu ému na denge

babia. Ka nara iisi ana mone ca dheu, dhu
pangare na Henok. Héia Kaen patitu rae cue,

ngara na Henok, madhutu ngara ana na.

18 Ka Henok matana Irad. Héia Irad matana
Mehuyael. Mehuyael matana Metusael. Aa ana

Metusael, Lamek.

19 Dhéu ému Lamek, dhéu dua. Eci ngara na
Ada, aa ca dheu hari, ngara na Sila.

20 Ana Ada, ngara na Yabal. Ana-eépu na, j'aj'i
dhéu piara badha. Mamuri ra etu boe ca era, aa
ra pea dhoka etu d'ara paleo di.

21 Ari Yabal, ngara na Yubal. Ana-epu Yubal,
j'aj'i dheu gai sasadhu, denge tiu sakino.

22 Dhéu ému Lamek éci hari, Sila, nara iisi
Tubal Kaen. Ana-épu na j'aj'i tuka besi, ka ra
tuku medha ae-ae tao neti besi, denge tabaga.
Ana héni Tubal Kaen, ngara na Na'ama.

23 Ca teka, Lamek padedha iisi na étu madha
dheéu emu dua ra, peka na, “Mi nanene, ee! Deo
na, ana mone ngeru éci neo game ja'a. Te ngaa
ja‘'a dhadhedhe ne, toke madhe.

24 Dheu dhu pamadhe Kaen, abhu huku pidhu
hari. Te ngaa cee ka dhu neo b'ala ho pamadhe
ja'a, abhu huku pidhu nguru pidhu hari.”

Ana Adam dhu leo, ngara na Set

25 Ka Hawa nara iisi hari ana mone _ca dhéu.
Héia ra pangare ne, Set (dhu sasoa na, ‘hia’), lula
aku Hawa na, “Ama Lamatua hia ja'a ana ne,
sena ka gati madha Habel, dhu Kaen pamadhe
ne.”
26 Pe d'ai nebhu ku, Set abhu ana mone ca
dheéu, dhu pangare na Enos.

Téu ééna, dheu mulai manéengi-mangaj'i mi
Ama LAMATUA.

S

Ana-epu Adam toke Noh
12 Lod'o Ama Lamatua paj'aj'i dheu rai-haha,
Na tao si sama sémi rupa Néngu. Na paj'aj'i si,
dhéu mone denge dhéu bhéni. Ka Na pangare si
‘dheu rai-haha’, aa Na hia si berkat.
Dhéu dhu uru, ngara na Adam. Ana-épu Adam,

nuka sémi ne'e ka:
3Lod'o Adam d'ai 130 (ca ngasu télu nguru) téu,

na matana ana mone ca dheu, dhu rehu na nare
Adam. Ka pangare na, Set.

4Ka Adam mamuri hari d'ai 800 (aru ngasu) teu,
héia na abhu hari ana mone denge ana bheni.
5 Umur Adam 930 (ceo ngasu telu nguru) teu,

heka madhe kéna.
6 Lod'o Set d'ai 105 (ca ngasu lemi) téu, na abhu

ana mone ca dhéu, ngara na Enos.

7Ka Set mamuri hari d'ai 807 (aru ngasu pidhu)
téu, na abhu hari ana mone déenge ana bheéni.

8 Umur Set 912 (ceo ngasu canguru dua) teu,

heka madhe kéna.
9 Lod'o Enos mamuri d'ai 90 (ceo nguru) téu, na

matana ana mone ca dheu, ngara na Kenan.
10 Ka Enos mamuri hari d'ai 815 (aru ngasu
canguru léemi) teu, na abhu hari ana mone dénge

ana bheni.
11 Umur Enos 905 (ceo ngasu lémi) teu, heka

madhe kena.

12 Lod'o Kenan d'ai 70 (pidhu nguru) téu, na
matana ana mone ca dheu, ngara na Mahalalel.
13 Ka Kenan mamuri hari d'ai 840 (aru ngasu épa
nguru) téu, ka na abhu hari ana mone dénge ana
bhéni.

14 Umur Kenan 910 (ceo ngasu canguru) teu,
heka madhe kéna.

15 Lod'o Mahalalel d'ai 65 (éna nguru lemi) teu,
na abhu ana mone ca dhéu, ngara na Yared.

16 Ka Mahalalel mamuri hari d'ai 830 (aru ngasu
telu nguru) téu, na abhu hari ana mone dénge
ana bheni.

17 Umur Mahalalel 895 (aru ngasu ceo nguru
lémi) teu, heka na madhe kena.

18 Lod'o Yared d'ai 162 (cangasu ena nguru dua)
téu, na abhu ana mone ca dhéu, ngara na Henok.
19 Ka Yared mamuri d'ai 800 (aru ngasu) teu, na
abhu hari ana mone denge ana bheni.

20 Umur Yared 962 (ceo ngasu ena nguru dua)
téu, heka madhe kéna.

21 Ropa Henok mamuri d'ai 65 (éena nguru lémi)
téu, na matana ana mone ca dhéu, ngara na
Metusalak.

22 Ele eena, Henok mamuri d'ara éci denge Ama
Lamatua d'ai 300 (télu ngasu) téu. Ka na abhu
hari ana mone denge ana bheéni.

23-24 Na mamuri d'ara éci denge Ama Lamatua.
Héia lod'o na d'ai 365 (télu ngasu eéna nguru
lemi) teu, ka na ele, lula Ama Lamatua paca'e
ne sa dedha.

25 Lod'o Metusalak d'ai 187 (cangasu aru nguru
pidhu) téu, na matana ana mone éci, ngara na
Lamek.

26 Ele eéna ka, Metusalak mamuri hari d'ai 782
(pidhu ngasu aru nguru dua) teu, ka na abhu
hari ana mone dénge ana bheni.

27 Umur Metusalak 969 (ceo ngasu ena nguru
ceo) teu, heka madhe kéna.

28 Lod'o Lamek mamuri d'ai 182 (ca ngasu aru
nguru dua) téeu, na matana ana mone ca dhéu.
29 Lamek pangare ne Noh (dhu sasoa na
‘pakarej'e d'ara’), lula na peka na, “Ana ne, eena
na pakarej'e d'ara édhi néti sasab'a dhu bia, étu
rai dhu Ama Lamatua dhoo le.”
30 Ka Lamek mamuri taruu d'ai 595 (lemi ngasu
ceo nguru lémi) teu, aa na abhu hari ana mone
denge ana bheni.
31 Umur Lamek 777 (pidhu ngasu pidhu nguru
pidhu) téu, heka na madhe kéna.

32 Lod'o Noh mamuri d'ai 500 (lemi ngasu)
téu, na matana ana mone dhéu télu, Sem, Yafet
dénge Ham.™

6

Bhabhelu-katub'a dheu rai-haha

1 Taa éena, dheu rai-haha, asa beba-kacanga.
Ka ra papala-paleme rai-haha. Dhéu se matana
kahei ana-ana bheéni.

2 Ana-ana mone neti Lamatua™ ladhe redhi ana
bheni néti dhéu rai-haha se, bhéni iia hua. Ka
lasi todhe rare ana bhéni mia dhu ra d'ei.

3 Ka LAMATUA peka na, “Ja'a roca le dénge
tatao dheu dhu leke-leke boe se. Roh Ja'a dhu
pamamuri rengu sa, d'ei heka hia ra mamuri

* 5:32 Ham ééna, ana limuri. Ladhe etu Lii Lolo Uru 9:24-25.

* 6:2 Lii ‘ana-ana mone néti Lamatua’ séra, meu iia boe. Abhu
dheéu d'élu-méu cahag'e dhu peka, réngu sera, ana-ana dhéu aae.
Cahag'e hari peka, réngu sera, kapua neti dhéu rai-haha boe.
Cahag'e hari dhu ngee, na, rengu séra ana pajuu Ama Lamatua
neti sorga. Te ngaa abhu boe ca dhéu sa dhu re'a meu.

manero.t Hud'li rengu madhe ku. De éena na,
mamuri réngu se dhoka d'ai 120 (ca ngasu dua
nguru) teu di.”

4 Taa éena, dénge taa-tebho dhu limuri néti
eéna hari, abhu le dheu raksasa etu rai-haha ne.:
Ropa ana mone neti Lamatua leo rare ana bhéni
dhéu rai-haha se, ka rara iisi dhéu kapai, nuka:
kapala musu, dheu re'a madhutu lii lolo uru-uru
sera.

> Taa eéna, LAMATUA ladhe neédhi bhabhelu-
katub'a dheéu rai-haha dhu seli-kolane. D'ara
réngu pangee dhoka bhabhelu di.

6 Ka LAMATUA manyasa, lula Na paj'aj'i le
réngu se ho pea étu rai-haha ne. Tatao rengu
ne'e ka dhu paped'a d'ara Lamatua.

7Neti eena ka, Na peka na, “Dénge tatao réngu
semi eéna na, Ja'a huku pamadhe dheéu rai-haha
aa'i-aa'i dhu paj'aj'i kore si le. Manu-bhui denge
badha leo sera, Ja'a palaho aa'i si kahei. Te Ja'a
manyasa, neti Ja'a ka paj'aj'i si.”

8 Te ngaa Noh di dhu pakarej'e d'ara
LAMATUA.

Lii lolo Noh

9-10 Lji lolo Noh sémi ne'e ka: Ana mone na,
dhéu telu, nuka Sem, Yafet denge Ham. Noh
mamuri dénge mola, koe-kapengo boe. Taa
eena, nengu di dhu mamuri mola. D'ara na
dhodhoka etu Ama Lamatua.

11-12 Te ngaa dhéu leo se, Ama Lamatua ladhe

ra bhelu aa'i méu-meéu. Etu mia-mia ééna ka,

T 6:3 Sasoa lii Ibrani étu ne'e meu iia boe. ¥ 6:4 Lii Ibrani peka
na ‘dhéu Nefil séra’. Te ngaa sasoa na meéu iia boe.

j'ara mamuri dheu se ele iie aa'i. Ama Lamatua
nédhi dhodhoka bhabhelu di, étu rai-haha ne.

13 Heia Ama Lamatua peka dénge Noh, aku
Néngu na, “Ja‘'a kedhi dhoka bhabhelu dhéu dj,
dhu pale-léme rai-haha ne. Ka Ja'a pama'ete
kore le, séna ka Ja'a palaho aa'i rai-haha ne
denge isi na aa'i-aa'i.

14 De sémi ne'e, Noh! Eu tao kapa aae cue, dhu
tao néti aj'u adhu. Re d'ara roa na, eu bagi mi
kama-kama. Aare d'ara dénge li'u kapa, éu lame
denge ei dama.

15 Mu sab'e kapa na, madhera na 133 (ca ngasu
telu nguru télu) meter; bhabhéla na 22 (dua
nguru dua) meter; denge katitu na 13 (canguru
telu) meter.

16 Eu tao emu etu dedha kapa na. Te ngaa

paconga ca laa ai néti kadidhi re dedha. Eu
bagi kapa ne mi telu tad'a. Aa re karasa na, tao
babedho éci.

17 Sanéd'e paie-iie! Beli-camed'a, Ja'a papuru
ei aae lala, ho pacene eele rai-haha ne, séna ka
pamadhe aa'i dhu mamuri.

18 Te ngaa Ja'a pa'eki lii pajaji dénge éu. Eéna
na, eéu maso d'ara kapa eena, meti denge dheu
ému éu, ana-ana eu, denge dheéu ému ana-ana

eu.

19-20 Badha aa'i-aa'i ra, éu hag'e more ca pasa-
ca pasa, eo meti asa d'ara kapa, ho ra abhu
mamuri denge eu kahei. Semi: badha ani,
manu-bhui, denge badha dhu rod'o, séna ka ra
abhu mamuri.

21 Eu hud'i meti dénge nganga'a-nganginu,
pala miu dénge pala badha sera hei.”

22 Ka Noh sab'e madhutu sémi lii paredha Ama
Lamatua aa'i-aa'i séra.

7

Ei aae lala

1Ele eéna ka, LAMATUA peka dénge Noh, “Ja'a
ladhe le paléme, te ngaa abhu dhoka éu di dhu
d'ara mola. Neti eéna ka, éu denge bheéni-ana
niki eu, lami ka asa d'ara kapa.

2-3 Meti denge badha-badha dhu bisa mi'a, aa
bisa hia Ja'a kahei, de meti pidhu-pidhu pasa
asa d'ara kapa. Méti kahei rupa-rupa manu-bhui
pidhu-pidhu pasa. Te ngaa badha dhu leo, méti
dhoka ca pasa-ca pasa di. Séna ka badha denge
manu-bhui se, j'aj'i hini, ho baku ma'éte.

4 Saned'e paie-iie, oo! Di pidhu lod'o ka, Ja'a
papuru €j'i aae mai dhu bhoka boe ca lod'o sa,
toke d'ai epa nguru lod'o meu-méda. Deénge
semi ne'e, Ja'a pamadhe aa'i ngaa-ngaa dhu
mamuri etu dedha-rai, dhu Ja'a paj'aj'i kore le.”

5> Ka Noh tao aa'i sémi lii paredha LAMATUA.

6 Lod'o ei aae lala, umur Noh 600 (éna ngasu)
téu.

7Noh dénge dhéu ému na, dénge ana niki na,
aa denge dhéeu ému ana ra di, lasi asa d'ara kapa,

ho ra abhu mamuri.

8-9 Madhutu lii paredha LAMATUA, ka Noh
pamaso manu-bhui denge badha leo séera, éci-
eci ka dénge pasa na, neti dhu bisa ra'a, dénge
dhu bisa boe ra'a.

10Ropa ele pidhu lod'o, cag'ag'a laa ei aae lala,
ka rai-haha ne, mulai céne.

11 Leke denge umur Noh 600 (éna ngasu) teu,
risi dua heru, canguru pidhu lod'o, ka mulai éi
aae lala. Lod'o eéna, semi babeédho liru dhu
bhoke eele sa, ka éi na tao sabhori mai. Aa ei
madha-ei madha étu rai-haha sabhoka, ka semi
tao sabhuu sa dedha.

12 Ka ¢&j'i bhori mai loe boe épa nguru lod'o

meéu-meda.

13 Te ngaa lod'o ééna, Noh dénge dhéu emu
na, denge ana mone na dheu telu: Sem, Yafet
denge Ham, denge dhéu emu ra, maso lasi asa
d'ara kapa.

14 Lasi palere dénge badha aa'i-aa'i ra, sémi:
badha ani, badha hui, badha dhu rod'o, manu-
bhui, denge badha-badha leo dhu denge éla
sera.

15-16 Ca pasa-ca pasa neti aa'i-aa'i dhu mamuri,
lasi asa d'ara kapa palere denge Noh, madhutu
semi lii paredha Ama Lamatua.

Ropa aa'i-aa'i ra d'ai d'ara kapa, LAMATUA
bedho babedho kapa ééna.

17-19 Ej'i aae puru ma'éte boe d'ai épa nguru
lod'o. Heia kapa ééna taleb'o. Ei ca'e loe boe
toke hutu nare kolo ledhe dhu dedha aae.

20 Ei ca'e taruu, ka marema na seli épa répa
risi neti kolo ledhe sera.

21-23 Dénge j'ara eéna, ngaa-ngaa dhu mamuri
étu dedha-rai séra, madhe aa'i méu-meéu. Nuka:
dheu, badha ani, badha hui, badha dhu rod'o,
denge manu-bhui aa'i-aa'i ra. Ate dhoka Noh
dénge aa'i-aa'i dhu étu dedha kapa.

24 Ei na, kura boe toke 150 (ca ngasu lémi
nguru) lod'o.

8

Rai mango noo-noo

1 Masi ka sémi ééna, Ama Lamatua bhelu
boe Noh si denge badha-manu aa'i-aa'i dhu etu
dedha kapa. Heéia Na hia ngelu g'oro, ka éi na

kura ka noo-noo. L .
2Na katange ei madha aa'i-aa'i étu rai-haha ne,

aa Na taha &j'i kahei.

3 Ka ei kura noo-noo ka. D'ai cangasu lemi
nguru lod'o, éi maréma heka.

4 Leke dénge heru ka pidhu, risi canguru
pidhu lod'o, kapa eta etu kolo ledhe aae éci,
ngara na Ararat.

5 Ei kura taruu toke lod'o ka éci, héru ka
canguru, ka kolo-kolo ledhe ceu noo-noo.

6 Risi neti épa nguru lod'o, heia Noh bhoke
jendela éci.

7 Ka na patalale lakaa ci'u. Manu-bhui ne lela
la'e-mai, toke éi puru. Ka na lepa heka asa kapa.

8 Heéia Noh patabuli hari, koro j'aha ci'u, séna
ka neo ne'a éi na puru le, do dhae.

9 Te ngaa, lula ei hutu nare dedha-rai era, ka
koro ne abhu boe era teka. Ka lépa hari asa
kapa. Heia Noh j'ole ai na, kepe nare, ka na
pamaso hari asa d'ara kapa.

10 Ka Noh tatae hari d'ai pidhu lod'o, héia na
patabuli hari koro j'aha deo na.

11 D'ara lod'o nihia sa, koro ne lépa hari la'e
asa Noh, tutu neti denge reu saitun ca reu dhu
heka tutu nare kéna. Neti éena ka, Noh heka
ne'a kéna, éi na dhu puru le tare'a di.

12 Ka na mate hari d'ai pidhu lod'o, heia na
patalale hari koro j'aha ca hari ni. Te ngaa ca
teka ne, koro ne lépa heka.

13 Lod'o Noh mamuri d'ai 601 (éna ngasu ca)
teu, leke lod'o ka eci heru eci, ei meti aa'i le.
Héia Noh bhoke jendela, ka na ladhe paléme,
nedhi rai dhu mango le.

14 D'ai héru ka dua, lod'o ka dua nguru pidhu,
dedha-rai ne dhu mango meto le.

15 Ka Ama Lamatua peka denge Noh,

16 “Noh! Aa'i-aa'i mi puru ka neéti dedha kapa
éena.

17Papuru aa'i badha-manu sera! Nuka: badha
ani, badha hui, badha dhu rod'o, denge manu-
bhui aa'i-aa'i ra. Hud'l si, sena ka ra béba,
papenu rai-haha ne.”

18-19 Fle ¢éna ka, Noh dénge dhéu ému na,
dénge ana-ana na, aa denge dhéu emu ana na
sera, aa'i-aa'l ra puru neti dedha kapa ééna.
Badha se, aa'i-aa'i ra, kalua ka madhutu anga ra
eci-eci.

Noh hia korban makasi mi Lamatua

20 Heia Noh pudhi hadhu, tao mei korban
hia LAMATUA. Neti badha-badha dhu bisa ra'a
sera, Noh nare ci'u-ci'u, ka na roro, tunu etu
dedha mei deo na, ho j'aj'i mi tadha makasi mi
LAMATUA.

21 Ropa LAMATUA sangéd'u nare héu gému
korban deo na, d'ara Na karej'e. Ka Na ngee na,
“Neti deo ne'e ne, Ja'a huku heka rai-haha ne,
lula bhabhelu-katub'a dheu. Masi ka rengu
dhoka ngee bhabhelu di, Ja'a pa'ele iie heka

ngaa-ngaa dhu mamuri, sémi dhu Ja'a heka tao

kore ééna. . . .
22 Lod'o rai-haha ne era, heru dénge téu, kako

madhutu atora. Semi: heru sela denge heru
puu-g'etu, heru pacuhi denge héru sagoro, héru
hadhu denge heru ¢j'i lai, méu denge meda.”

9

Ama Lamatua pajaji dénge Noh

1 Heia Ama Lamatua pala-bagi berkat mi Noh
dénge ana-ana na, peka na, “Miu matana pa'ae-
ae, séna ka papeéenu rai-haha ne.

2 Ladhe eéna na, badha hui, manu-bhui dénge
i'a aa'i-aa'i ra madha'u denge miu. Miu ka dhu
ator si.

3 Sisi badha aa'i-aa'i, miu bisa mi'a, sémi dhu
mi'a hua-hela, denge réu ana aaj'u se. Aa'i-aa'i
se, Ja'a hia miu.

4 Dhoka sisi dhu denge raa era, miu madha
meéu mi'a, lula samanga badha étu raa na.

5-6Ja'a paj'aj'i dhéu madhutu raropa Ja'a. Néeti
eena ka, baku pamadhe dheu. Ladhe abhu dheu,
do badha, dhu pamadhe dhéu, na, pamadhe ne
kahei. Ne'e, lii paredha neti Ja'a.

7 Miu se hud'i matana pa'ae-ae ku, séna ka
papenu hari rai-haha ne.”

8 Ka Ama Lamatua tuhu hari lii padhai lii Na,

9 “De ne'e ne, Ja'a pajaji denge miu, toke d'ai
lai ana lai epu.

10 Lii pajaji ne, léeke kahei mi aa'i-aa'i dhu
mamuri, semi: badha ani, badha hui, dénge
manu-bhui. Peka ka laa, leke aa'i-aa'i dhu kalua
palere-lere dénge miu néti dedha kapa.

11 Lii pajaji Ja'a sémi ne'e: Ja'a hia heka ei aae
lala, ho pamadhe aa'i ngaa-ngaa dhu mamuri, aa
dénge pa'ele iie rai-haha ne.

12-13 Ja'a pasa saroo étu dedha-liru, séna ka
j'aj'l tadha pasanéd'e lii pajaji Ja'a dhu ma'ete
boe dénge miu, denge aa'i-aa'i dhu mamuri, aa
dénge rai-haha ne.

14-17 Ladhe abhu ra'i-liru, ho saroo ceu, eéna
na pasaned'e Ja'a neti lii pajaji eéna. Na peka
na, ei aae pa'ele iie heka aa'i-aa'i dhu mamuri.
Denge ] ‘ara ne'e ne ka, lii pajaji Ja'a dhu ma'ete
boe, pa'éki teke le denge miu, aa denge aa'i-aa'i
dhu mamuri.”

Noh mahu

18 Ana-ana Noh dhu puru neti dedha kapa,
Sem, Yafet dénge Ham (Ham ééna, ama
Kana'an).

19 Dheu aa'i-aa'i ra etu rai-haha ne, j'aj'i neti
ana Noh dhéu teélu sera.

20 Noh eena, dheu sab'a oka-tedhe. Nengu ka
dhu uru j'ara tao oka anggor.

21 Ca teka, na ninu ei anggor, ka na mahu titu
kéna. Heia na puru eele médha-papake néti
ua na. Ka na j'unu lega-loli déenge boe medha-
papake etu d'ara paleo na.

22 Ropa Ham ladhe nedhi era makae ama na,
ka rai li'u la'e, lolo denge a'a na, Sem dénge
Yafet.

23 Heia dua ra rare sig'i-kalolo ca beéla, ka ra

bhoke mema étu kabela-kao ra. Ka dua ra kako
kabodho lasi asa d'ara paleo ama ra, séna ka ra

pahutu mi ngi'u na. Dénge semi eéna, redhi boe
era makae ama ra. Ele éena ka, ra kalua sa li'u.

24 Ropa Noh mase'a, na ne'a tatao néti ana
limuri na, Ham.

25 Ka na peka, aku néngu na, “He! Ama
Kana'an! Ja'a dhoo eéu! Eu ne, &éna na j'aj'i énu
neti a'a mu si!

26 Koa-kio LAMATUA, lula Sem!
Te ngaa Kana'an j'aj'i énu Sem.
27Hud'i laa, Ama Lamatua pataleo rai unu Yafet.
Aa ana-épu na mamuri mera-milu denge
ana-épu Sem.
Te ngaa hud'i Kana'an j'aj'i énu Yafet.”

28 Néeti ele ei aae lala, Noh mamuri era d'ai 350
(téelu ngasu lemi nguru) téu.

29 Umur Noh d'ai 950 (ceo ngasu lemi nguru)
teu, heka madhe kéna.

10

Ana-épu Noh dénge ana-épu Yafet

1 Ele &i aae, ka ana-ana Noh abhu ana-épu.
Nuka ana-épu neti Sem, Yafet, denge Ham.
25 Ana-epu Yafet, nuka: Gomer, Magog, Madai,
Yawan, Tubal, Mesek dénge Tiras. Eci-éci ka
denge lii, suku, aa dénge rai ra.

Ana-épu Gomer, ka: Askenas, Rifat dénge Toga-
rma.
Ana-épu Yawan, ka: Elisa, Tarsis, dheu Kitim,

dénge dhéu Dodanim dhu pea étu sebhe dhasi.™

Ana-epu Ham

10:2-5 Abhu sasuri cahag'e dhu uru séra, peka na ‘Rodanim’.



Lii Iolo dhu uru téka 10:6 XXVi Lii lolo dhu uru téka 10:18

6 Ana-epu Ham, ka: Kus, Misraim, Put, dénge
Kana'an.t
7 Ana-epu Kus, ka: Seba, Hawila, Sabta, Raema
denge Sabteka.

Ana-epu Raema, ka: Syeba denge Dedan.

8 Ana mone Kus, ka, Nimrod. Néngu ne, kapala
musu dhu uru téka, aa era.

9 A'éra na mai néti LAMATUA, aa néngu kahei
j'aj'i dhéu dhu éra bia magela badha. Neti eéna
ka, dheu biasa peka na, “Séna ka eu more dheu
dhu éra bia magela badha, sémi Nimrod, dhu
abhu a'era neti LAMATUA.”

10 Era na, mulai uru neéti rae Babel, Erek Akad,
toke Kalne. Rae se aa'i-aa'i ra, etu rai Sinear.:

11 Neti era sera, na nare hari Asyur. Ka na
patitu kota Niniwe, Rehobot-Ir, Kala,

12 denge Resen, etu talora aae Niniwe denge
Kala. Aa'i-aa'i séra, kota-kota kapai hua.

13 Ana-epu Misraim, ka: dhéu Ludim, dheu
Ananim, dhéeu Lehabim, dhéu Naftuhim,

14 dheu Patrusim, dhéu Kasluhim, denge dheu
Kaftorim. Dheéu Kasluhim nuka bei-baki neti
dheéu Pilistin.

15 Ana uuru Kana'an, nuka, Sidon. Kana'an j'aj'i
béi-baki neti dheu Het,

16 dheu Yebusi, dhéu Amori, dhéu Girgasi,

17 dhéu Hiwi, dhéu Arki, dheéu Sini,

18 dhéu Arwadi, dhéu Semari, denge dheu
Hamati.

Ana-epu Kana'an se, pea paleme d'ai era dhu
kaj'eu,

T 10:6 Kus eéna, nuka ‘Etiopia’. Aa Misraim, nuka ‘Masir’.
¥ 10:10 Sinear ééna, ngara leo néti Babel. Limuri ne, era ééna
etu Iran denge Irak.

19 toke too rai réngu mulai néti Sidon taruu
asa Gerar, d'ai Gasa. Neti eéna, la'e d'ai Sodom,
Gomora, Adma denge Seboim, d'ai kota Lasa.

20 Réngu aa'i-aa'i séra, ana-épu Ham. Eci-éci
denge lii, suku, aa dénge rai ra.

Ana-epu Sem

21 Sem, a'a Yafet, néngu ka j'aj'i bei-baki dheéu
Eber.$
22 Ana-épu Sem, ka: Elam, Asyur, Arpaksad, Lud
denge Aram.
23 Ana-épu Aram ka: dhéu Us, dhéu Hul, dheu
Geter, dénge dhéu Mas.*
24 Ana Arpaksad ka, Sela. Ana Sela ka, Eber.
25 Ana Eber, mone dhéu dua. Ana uuru, ngara na
Pelek (dhu sasoa na ‘paléme era’), lula taa ééna
dhéu pea paléme etu rai-haha ne. Ngara ari na,
Yoktan.
26 Ana-epu Yoktan, ka: Almodad, Selef, Hasar-
Mawet, Yera,
27 Hadoram, Usal, Dikla,
28 Obal, Abimael, Syeba,
29 Ofir, Hawila, denge Yobab. Réngu aa'i-aa'i se,
ana-epu Yoktan.

30 Era pea réngu, mulai neti Mesa, taruu d'ai
Sefar, nuka era dhu kabhuku re sebhe ‘dhimu.

31 Réngu aa'i-aa'i se, ana-épu Sem. Eci-éci ka
denge lii, suku, aa dénge rai ra.

32 Aa'i-aa'i se, ana-epu Noh, éci-eci ka dénge
suku ra. Ropa ei aae lala éle, rengu se'e ka pea
papénu leme rai-haha ne.

§ 10:21 Abhu dhéu d'élu-méu cahag'e dhu peka na, dhéu Eber
séra, nuka ‘dheéu Ibrani’. * 10:23 Mas, ngara leo na, ‘Mesek’.



Lii Iolo dhu uru téka 11:1 XXviii Lii lolo dhu uru teka 11:9

11

Manara Babel

1Uru-uru téka na, dhéu etu rai-haha ne, dhoka
lii eci di.

2Lod'o réngu cahag'e lasi asa ca béka dhimu,
ra d'ai era mera étu Sinear, ka ra pea étu ééna.”

34 Rengu aa'i-aa'i rare lii eci, aku rengu na,
“A'ari, ee! Mali ta patitu kota kapai aae cue. Ti
tao hadhu bata; ti tunu pa‘adhu. Eéna na, édhi
pudhi sa dedha, ho ti tape dénge éi dama. Ho
éena na, ti patitu manara dedha aae eci, dhu
kolo neéngu na d'ai dedha-liru, séna ka edhi abhu
kolongara kapai. Ho séna ka edhi j'aj'i ca kabarai
aae, dhu pahag'a ia ka.”

> Héia LAMATUA puru mai laladhe kota dénge
manara dhu ra patitu eena.

6 Ka Na peka na, “Dhéu rai-haha se, aa'i-aa'i ra
ca kabarai, dénge lii éci di. Ngaa dhu réngu tao
ne, heka mulai kena. Beli-camed'a ladhe rengu
aa'i-aa'i ra j'aj'i mi éci semi ne'e, eéna na, ngaa
dhu réngu neo tao, j'aj'i aa'i méu-meu.

7 De be'a risi, Edhi puru lati ho tao lii si baka-
leo, ho séna ka eci ne'a boe lii eci.”

8 Héia Lamatua puru, ka kakeho lii ra. Dénge
j'ara séemi eena, Na paceri si paleme rai-haha ne.
Ka ra paked'i taruu heka kota deo na.

9 Neti eéna ka, ra pangare kota na, Babel (dhu
sasoa na ‘pab'ingu’), lula LAMATUA kakeho lii ra,
aa paceri eele si paleme rai-haha ne.

11:2 Lii Ibrani ‘lasi asa ca béka dhimu’ sasoa na bisa kaheéi
‘mai néti ca béka dhimu’. Ngara leo neti Sinear, na, ‘Babel’.

Neti ana-epu Sem, toke d'ai Abram

10 Se'e se, ana-epu Sem. Ropa ele ei aae lala
dua téu sa, Sem mamuri cangasu téu kena, ka
na abhu ana mone ca dhéu, ngara na Arpaksad.

11 Ka Sem mamuri hari d'ai 500 (Iémi ngasu)
téu, na abhu hari ana mone denge ana bheni.

12 Lod'o umur Arpaksad d'ai 35 (télu nguru
lemi) téu, na abhu ana mone ca dheéu, ngara na

Sela.
13 Ka Arpaksad mamuri hari d'ai 403 (épa

ngasu telu) teu, na abhu hari ana mone dénge

ana bheéni. _
14 Lod'o umur Sela d'ai 30 (télu nguru) teu, na

abhu ana mone ca dhéu, ngara na Eber.

15 Ka Sela mamuri hari d'ai 403 (éepa ngasu
telu) teu, na abhu hari ana mone denge ana
bhéni.

16 Lod'o umur Eber d'ai 34 (télu nguru epa)
téu, na abhu ana mone ca dheu, ngara na Pelek.

17Ka Eber mamuri era d'ai 430 (épa ngasu telu
nguru) téu, na abhu hari ana mone dénge ana
bheéni.

18 Lod'o umur Pelek d'ai 30 (télu nguru) teu,
na matana ana mone ca dhéu, ngara na Rehu.

19 Ka Pelek mamuri era d'ai 209 (dua ngasu
ceo) teu, na abhu hari ana mone denge ana
bhéni.

20 Lod'o umur Rehu d'ai 32 (télu nguru dua)
téu, na abhu ana mone eci, ngara na Seruk.

21 Ka Rehu mamuri era d'ai 207 (dua ngasu
pidhu) téu, na abhu hari ana mone dénge ana
bheéni.

22 Lod'o umur Seruk d'ai 30 (telu nguru) téu,
na matana ana mone ca dhéu, ngara na Nahor.

23 Ka Seruk mamuri era d'ai 200 (dua ngasu)
téu, ka na abhu hari ana mone dénge ana bheéni.

24 Lod'o umur Nahor d'ai 29 (dua nguru ceo)
téu, na abhu ana mone eci, ngara na Tera.

25 Ka Nahor mamuri era d'ai 119 (cangasu
canguru ceo) téu, ka na abhu hari ana mone
denge ana bheni.

26 Lod'o umur Tera d'ai pidhu nguru téu risi,
na abhu ana mone, dhéu telu: Abram, Nahor,
dénge Haran.

Ana-épu Tera

27 Ana-épu Tera, sémi ne'e: ana mone na, ka:
Abram, Nahor, déenge Haran. Haran abhu ana
mone ca dheu, ngara na Lot.

28 Haran madhe étu rae eta-esu na, ngara na
Ur, rai dhéu Kasdim. Lod'o eéna, ama na Tera

mamuri era. o .
29 Abram madhedi denge Sarai. Nahor leo

déenge ana bhéni Haran, ngara na Milka. Haran
abhu ana mone eci kahéi, ngara na Yiska.

30 Te ngaa Sarai denge boe ana.

31 Ca teka, Tera neti ana na Abram, dénge
Sarai dhéu emu Abram, denge epu na Lot, lasi
teke eele rae Ur, neo lasi asa rai Kana'an. Te
ngaa lasi d'ai rae Haran, réngu pea ka étu eéna.

32 Tera madhe etu eéena, dénge umur na 205
(dua ngasu lemi) teu.

12

Ama Lamatua pili nare Abram
1Lod'o eéna, LAMATUA peka le denge Abram,

peka na, “Abram! FEu pakeéd'i néti era éu ne,

teke eele ina-ama eu, emu ina-ama mu, dénge
rae-lesa éu. Lamu asa era éci, dhu pe Ja'a peka
denge eu.
2 Eéna na, Ja'a hia méngi-nale mi éu.

Aa ana-épu eu, eéna na, béba-kacanga,

j'aj'li suku dhu kapai, toke dheéu tadhe
kolongara eu.

Ho beli-cameéd'a, eu j'aj'i berkat hia dhéu leo

. kaheéi.
3Eeéna na, Ja'a hia berkat mi dhéu dhu hia berkat

mi eu.
Te ngaa Ja'a huku dheéu cee dhu dhoo éu.
Nanene paie!
Pe eééna na, dheu aa'i-aa'i etu rai-haha ne
abhu berkat lula eu.”

45 Lod'o eéna, umur Abram 75 (pidhu nguru
lemi) téu. Na neti dhéu ému na Sarai, aa dénge
ana ari na, Lot, denge medha-panyau ra aa'i-
aa'l, aa denge dheu sab'a na aa'i-aa'i dhu na
abhu etu kota Haran. Heia Abram si lasi ka, teke
eele kota Haran, asa era dhu LAMATUA peka le
déenge ne. Ka ra kako taruu, d'ai rai éci, ngara
na Kana'an.

6 D'ai era éena, Abram kako paléme rai ne,
toke d'ai padetu dénge rae éci, ngara na Sikem.
Ka ra pea taha etu eéna, padetu denge aj'u aae
ca kapua étu More. Lod'o eéna, dhéu Kana'an
dhu pea etu ééna era.

7Etu era ééna ka, LAMATUA pad'elo iisi Na mi
Abram, peka na, “Eéna na, Ja'a hia ana-épu eu
rai ne'e ne.” Ka Abram pudhi hadhu tao mei
korban hia LAMATUA dhu pad'elo iisi Na dénge
néngu etu era ééna.

8 Ele ééna ka, Abram si pidha hari asa ledhe re
baléu. Ka ra pea taha etu talora rae Betel dénge

rae Ai. Etu ééna, na patitu mei korban éci ho na
mangaj'i mi LAMATUA.

9 Fle ééna ka, na pidha-pidha era, d'ai rai
Negeb re ca béka baléu néti rai Kana'an.

Abram la'e asa rai Masir

10 Ca téka, rai Kana'an leke manganga aae.
Neti eena ka, Abram si lasi asa béka baleu, ka
ra d'ai rai Masir. Ka ra manubha taha etu nei.

11 Ropa oe d'ai Masir, Abram peka déenge dhéu
emu na, Sarai, aku nengu na, “Sarai, eu bhéni
iia, nia boe.

12 De ladhe dhéu Masir redhi éu bhéni iia sémi
ne'e, mage dhoka ra pamadhe ja'a, lula ja'a dheu
ému-kamali éu. Dénge semi eéna, ra parame
rare eu.

13De be'a risi, eu peka denge ra, naja'ane, ana
mone eu. Denge semi eéna ka, réengu pamadhe
boe ja'a, aa ra be'a-be'a dénge ja'a, lula eu ne.”

14 Ropa Abram si d'ai Masir, dhéu etu eéna,
ladhe laa na, Sarai ne bheni iia titu kéna.

15 Ropa dheu sab'a dheu aae sera ladhe redhi
ne, aa ra koa bhabheéni iia na eétu madha dheu
aae. Ka reti bhéni ne, asa emu dheu aae.

16 Heia dhéu aae be'a-be'a ka denge Abram,
lula Sarai. Ka na parasee Abram meédha rupa-
rupa. Nuka badha sémi: kahib'i-kalebho,
kahib'i-ka'ia, sapi, keled'ei, dénge onta. Na
parasee kahéi, enu dheu mone dénge dhéu
bhéni.

17Lula na nare dhéu ému dhéu asa d'ara emu
na, neti ééna ka, LAMATUA hia huku rupa-rupa

mi dhéu aae dénge isi ému na.

18 Heéia dhéu aae Masir paroa Abram, ka na
karei ne, aku nengu na, “Fu ne tao tasamia mi
ja'a ne? Nga tao ka éu peka boe na, bheéni ne
dhéu ému eu?

19 Te ngaa aku eu na, néngu ne ana héni eu!
Neéti eéna ka, ja'a oe kore ne j'aj'i dhéu emu ja'a!
Dhéu emu eu ka ne'e! More hari ka, aa pakaj'eéu
ka neti madha ja'a!”

20 Heia dhéu aae paredha dhéu sab'a na séra,
babege eele Abram, dheu emu na, reti dénge
dhéu aa medha-panyau aa'i-aa'i ra, kalua neti
rai eena.

13

Abram denge Lot paceri

1 Ka Abram si téke eele Masir, lasi asa rai
Negeb. La'e denge dhéu ému na, aa dénge dheu
aa medha-panyau aa'i-aa'i ra. Ana ari na Lot

madhutu ra kahei. o
2 Abram eéna, kaja ae titu kena. Badha-manu

na, medha hualaa dénge medha hualaa-pudhi
na, ae titu kena.

3 Neti Negeb, ra pidha-pidha era, ka d'ai hari
talora rae Betel dénge rae Ai. Dhu uru ééna, ra
pea redhi le etu era eéna.

4 Aa dhu Abram patitu le kahei mei korban, ho
na mangaj'i mi LAMATUA étu era éena.

5> Lot dhu madhutu Abram ééna, unu badha-
manu denge dhéu sab'a ae kahei.

6-7Te ngaa era ééna taleo boe, ho Abram dénge
Lot aa dénge kakaja ra bisa pea pa'eci. Neti ééna
ka, ana madhenge badha Abram denge Lot sera
j'aj'i patao-palaha, lula j'u'u étu era eéna d'ai boe
hia badha réngu. (Lod'o ééna, dhéu Kana'an
denge dheéu Feris, dhu pea étu eéna era.)

8 Ka Abram peka dénge Lot, aku néngu na,
“Edhi se, pa'a'ari. Mage dhoka édhi, éci dénge
?ci be'a boe, lula dheu sab'a edhi se patao-palaha
aruu.

9De hua iia dua ti pahag'a ka laa. Rai ne, taleo.
De ladhe eu d'ei rai ca béeka kariu na, ja'a abhu
re ca beka g'ana. Te ngaa ladhe éu d'ei re ca
beka g'ana, na ja'a re ca béka kariu.”

10 Heia Lot ladhe paleme. Ka na ladhe nédhi

rai taleo etu sebhe loko Yarden dhu madha éi
ae, toke d'ai rae Soar. Era ne, rai heu meéengi

sama semi oka LAMATUA, denge rai Masir kahei.

(Lod'o ééna, LAMATUA dhae huku meka kota
Sodom denge kota Gomora. De rai éena, be'a

era.)

11 Héia Lot pili nare era sebhe loko Yarden
eena. Ka dua ra pahag'e ka. De Lot la'e sa ca
beka dhimu.

12 Te ngaa Abram pea taruu étu rai Kana'an.
Aa Lot la'e pea étu rae-rae dhu padetu denge
kota Sodom etu sebhe loko Yarden.

3 Te ngaa dheu-dheu Sodom sera bhelu-
katub'a titu kéna. Reéngu ro'o boe nanene
LAMATUA.

14 Ropa Lot pacéeri déenge Abram, ka LAMATUA

padhai lii dénge Abram, peka na, “Eu ladhe
paléeme aa'i ku, rai aa'i-aa'i néti era titu eu éena.

Ladhe paie re madha, re kabodho, re ca béka
g'ana, dénge ca beka kariu mu.

15 Rai aa'i-aa'i dhu éu ladhe médhi seéi, beéli-
camed a Ja'a hia mi éu, denge ana-epu éu, sena

ka j'aj'i pusaka ra, toke d'ai mia-mia.

16 Eéna na Ja'a paj'aj'i ana-épu éu ae sama sémi
salae dhasi, toke dhéu ige rare boe.

17 De lamu kako paleme madhutu madhera
denge bhabheéla na. Te rai se aa'i-aa'i ra, Ja'a
hia mi eu.”

18 Heia Abram si lepa hari asa era pea ra, dhu
detu dénge aj'u-aj'u aae etu Mamre, dhu padetu
dénge Hebron. Ele ééna ka, na pudhi hadhu tao
mei korban ho na mangaj'i LAMATUA étu ééna.

14

Abram la'e parame nare Lot neéti kacui-aai
musu

1 Teu eena, dheu aae epa dhu pa'éci. Rengu
se ka: Amrafel, dhéu aae rai Sinear. Ariok, dheu
aae rai Elasar, Kedarlaomer, dhéu aae rai Elam.
Denge Tideal, dhéu aae rai Goyim.

2Lod'o eéna, dheu aae leo dhéu lemi, pa'éci
kahei. Nuka: Bera, dhéu aae rai Sodom. Birsa,
dheu aae rai Gomora. Sinab, dheu aae rai
Adema. Semeber, dhéu aae rai Seboim. Dénge
Bela, dheu aae rai Soar. Ka epa dheu aae se, lasi
pamusu denge lemi dheu aae séra.

3 Dheu aae, dhéu lémi séra pakaboko dénge
sordad'u ra, étu d'ara mamoo Sidim, (dhu limuri
ne, ngara na Dhasi Madhe).

4J'aj'aj'i pamusu na, semi ne'e ka: Uru eéna,
dhéu aae, dhéu lémi se dhu ta‘'alo mi dhéu aae

Kedarlaomer, canguru dua teu kéna. Te d'ai teu
ka canguru telu, ka réngu aa'i-aa'i ra lab'a ne.

5 Ka maso teu ka canguru épa, Kedarlaomer
dénge angalai na dhéu aae dhéu télu sera, mai
dénge sordad'u ra. Heia ra pamusu ka, ka ra segi
peri-peri rai. Nuka: dheu Refaim etu rai Asterot-
Karnaim; dheu Susim étu rai Ham; dhéu Emim
etu rai Sawe-Kiryataim,

6 denge dheu Hori dhu etu ledhe Seir, d'ai
sebhe mamoo El Paran.

7Ele eéna ka, ra lepa hari asa En Mispat (dhu
limuri ne ngara na Kades). Ka ra segi rai dhéu
Amalek, dénge dhéu Amori dhu pea etu rae
Haseson-Tamar.

8-9 Heéia, l1émi dhéu aae se ator sordad'u ra eétu
d'ara mamoo Sidim, ka lasi pamusu denge dheu

aae dheéu epa sera.

10 Etu d'ara mamoo ééna, dhu abhu mananga
éi dama péri-péri. Ropa ra pamusu, dheu aae
Sodom dénge dheu aae Gomora denge sordad'u
ra, rai. Ka cahag'e manahu asa d'ara mananga
éi dama se. Aa cahag'e hari rai asa ledhe lasi.

11 Ka epa dheu aae dhu segi se, lasi parame
reti medha-panyau denge nganga'a-nginu neti
Sodom dénge Gomora. Eéna ka, ra lépa dénge
ka.

12 Te ngaa Lot, ana ari Abram, dhu pea étu
Sodom. Ka épa dheu aae séra, ere reti Lot si,
denge medha-panyau ra aa'i-aa'i.

13 Te ngaa dhéu éci rai néti era eéna. Ka la'e
lolo dénge Abram, dheu Ibrani eéna. (Lod'o
ééna, dhéu Amori éci, ngara na Mamre. Aa
Abram pea détu denge aj'u-aj'u aae unu Mamre.

A'ari Mamre dhéu dua, ngara na Eskol dénge
Aner. Réngu se dhu pa'anga denge Abram.)

14 Ropa Abram tadéngi na dheéu keépe reti le
Lot, ana ari na, ka Abram pakaboko nare dhéu-
dhéu sab'a na dhu re'a pamusu. Aa'i-aa'i ra 318
(telu ngasu canguru aru) dhéu. Ka lasi magela
epa dheu aae sera, asa badae aae lasi d'ai rae
Dan.

15 Etu era ééna, Abram hag'e dhéu na séra,
mi péri-peri kaboko. D'ara méda éeéna kahei,
lasi age si, dénge j'ara pa‘'oke. Ka Abram si lasi
bate dheu se d'ai rae Hoba, etu béka badae kota

Damsik. | \ \
16 Heia Abram abhu hari Lot, dénge dheu-

dhéu nengu, aa dénge medha-panyau ra aa'i-
aa'l. Na abhu kahei dhéu-dhéu leo.

Melkisedek la'e paraga dénge Abram. Néngu
ne, ca dheu dhéu aae aa ama agama kahéi

17 Ropa Abram segi nare dhéu aae épa sera,
ka na lepa. Heia dhéu aae Sodom mai soru ne
etu d'ara mamoo Sawe (dhu dheu biasa peka na,
Mamoo Dheu Aae).

18 Teu eena, Melkisedek, j'aj'i dheu aae kota
Salem.” Aa néngu ne j'aj'i kahéi ama agama néti
Ama Lamatua dhu Dedha Risi Eele. Na mai soru
Abram, néti roti denge ei hua anggor.

19-20 Ka na padhai lii ho hia berkat mi Abram,
akunéngu na, “Ja‘'a sanao séna ka Ama Lamatua,
dhu Dedha Risi Eele eéna, dhu paj'aj'i dedha-liru
denge rai-haha ne, hia mengi-nale mi dedha eu.
Koa-kio Ama Lamatua dhu hia le éu segi musu.”

* 14:18 Abhu dheéu d'elu-méu cahag'e peka na, ngara Salem
denge ngara Yerusalem eena, kota eci di.

Ele ééna ka, Abram bagi hia Melkisedek ca
pala néti canguru pala médha-panyau dhu na
abhu hari séra.

21 Heia dhéu aae Sodom ééena pahaha iisi na
mi Abram, peka na, “Ama. Médha-panyau dhu
éu abhu hari néti musu ja'a sera, hud'i laa ama
ku abhu aa'i si. Te ngaa dhu ja'a manéngi hari,
dhoka dhéu-dheu ja'a sera.”

22 Heia Abram b'ala ne, peka na, “Ja'a subha
etu madha Ama Lamatua dhu Dedha Risi Eele,
dhu tao dedha-liru denge rai-haha,

23 na, ja'a kore boe medha-panyau éu, masi
ka ciki eéna ka. Masi ka loa héngu ca'eta sa, ja'a
kore boe. Dénge j'ara semi ne'e, eu baku peka
na, ‘Kakaja Abram séra mai neti ja'a.’

24 Ja'a parluu boe ngaa-ngaa. Dhoka mia dhu
dheéu ja'a se pake le, séra éle le, ale ia ka. Aa
hud'i laa, angalai ja'a dheu télu se: Aner, Eskol
déenge Mamre, hag'e rare unu réngu di.”

15

Ama Lamatua pajaji déenge Abram

1 Ele ééna ka, LAMATUA pad'elo iisi Na mi
Abram. Ka Na peka, aku Nengu na, “Abram! Eu
baku madha'u. Lula Ja'a ka dhu j'aj'i mi tami ho
bhiri eéu neti musu. Aa Ja'a hia a'oto mi dedha
eu.”

23 Te ngaa, aku Abram na, “Masi ka Ama
Lamatua hia ae-ae eéna Kka, j'aj'i boe mi ngaa
sa eci. Lula ja'a ne dénge boe ana matana, ho
hia ja'a ana-epu. De dhu neo unu ae-ae sémi
éena, tao mi ngaa? Neu-neu ka, noto mi énu ja'a

Elieser, dheu Damsik eéna. Nengu ka dhu sémi
nare aa'i-aa'i.”
4 Te ngaa LAMATUA dhaa na, “J'ara na semi

boe ééna! Ana d'elu éu ku, dhu unu pusaka sera.
Enu éu abhu boe.” ]

> Heéia neti Abram asa li'u, ka Na peka, “Eu
ladhe ku asa dedha-liru nei. Ladhe paie ku hua-
hétu seéi. Bisa iga more, do aad'o? Beéli-camed'a,
ana-epu eu sama semi hua-hetu sei!”

6 Ka Abram semi nare lii padhai LAMATUA. Aa
kAMATUA tadhe ne, dheu mola, lula Abram leka

e.

7Ele ééna ka, LAMATUA tuhu hari lii Na, “Ja‘a
ne, Ama Lamatua. Ja'a ka dhu lere keti éu neti
rae Ur, etu rai dheu Kasdim sera. Aa rai ne'e ne,
Ja'a hia eu, séna ka j'aj'i pusaka mu.”

8 Te ngaa Abram karei, aku néngu na,
“Tasamia, LAMATUA? Dénge j'ara sa mia ka ho
ja‘'a ke'a na, rai ne j'aj'i pusaka ja'a?”

9 Ka Na dhaa, peka na, “Sémi ne'e! Mai ti tao
madha j'ara éci, dhu pa'éki lii padhai lii Ja'a deo
na. De lamu more sapi rena ci'u, kahib'i rena
ci'u, denge kahib'i-kalebho mone ci'u. Aa'i-aa'i
séra hud idhu umur télu teu Aa metikahei koro
iia ci'u, denge koro j'aha ci'u.’

10 Ka Abram la'e nare badha séra. Heia na
kacéb'e bagi mi dua, sapi, kahib'i, déenge kahib'i-
kalebho sera. Ka na pale sisi se mi rai, dhu éci
patangara denge eci, j'aj'i mi dua b'aris. Te ngaa
na kaceb'e boe manu-bhui sera.

11 Ka manu- -bhui dhu tema ra'a sisi séra, mai
ho neo ra'a sisi se'e. Te ngaa Abram bhabhoo

eele si.

12 Ropa lod'o cena, Abram bhej'i luu. Na nii,
kuri na maroga mai sarimu nare nengu, ka na
madha'u titu kéna.

13-15 Ka Ama Lamatua peka denge ne,

“Abram! Eéna na éu mamuri toke heka bhoro,
aa madhe denge be'a, ka ra padhane eu
denge be'a.

Te ngaa ana-épu éu, eéna na j'aj'i dhéu tao mai
etu kabarai dheu.

Ho ééna na, dheu isi rai séra, tao si semi enu
sa, ka ra enyi aa paj'era si, toke épa ngasu
teu.

Te, ladhe eena na, Ja'a huku si.

Ho eéna na, Ja'a keti hari ana-epu eu neti era

éena, aa denge medha-panyau ra ae-ae.*

16 Aa éena na, Ja'a ator ho ana-eépu eu dhu ka
lemi keti hari si asa ne'e mai.

Limuri ne, dheu Amori dhu pea étu rai ne'e.
Dhéu se'e dhéu bhelu, te ngaa dhae bhelu
iia meka.

Ladhe ana-épu éu sera lepa hari asa era
ne'e, Ja'a neo pake si ho huku palaho dhéu
Amori séra. Lula d'ai taa ééna, bhabhelu
ra asa hino.”

17Ropa d'ai meda sa, cag'ag'a laa etu era eéna,
abhu eru rai eci dhu seb'u poka-poka, denge
badhu ai eci dhu heo, kako re sasanga sisi dua
baris se.

18Lod'o ééna, LAMATUA pa'eki lii pajaji denge
Abram. Na peka na, “Ja'a jaji mema éu kena,

% 15:13-15 Lii Lolo néti Dhéu Pajuu-paleha 7:6-7

beli-caméd'a Ja'a pangéd'u mi ana-epu eu rai
ne'e ne, mulai néti loko Masir,* d'ai loko Efrat,

19 denge rai dheu Keni, dhéu Kenas, dhéu
Kadmon,

20 dheu Het, dhéu Feris, dhéu Refaim,

21 dhéu Amori, dhéu Kana'an, dhéu Girgasi,
denge dheu Yebus.”

16

Hagar dénge ana na Ismael

1-3 Teu eéna, Abram lépa hari le néti Masir, ka
na pea le canguru téu étu Kana'an. Dhéu ému na
Sarai abhu meka kolo. Sarai denge énu bheéni ca
dheu neti Masir, ngara na Hagar.

Ca lod'o, Sarai peka denge Abram, aku néngu
na, “A'a. LAMATUA hia boe ja'a ana. De hua iia,
lamu j'unu dénge énu ja'a, Hagar, séna ka na hia
ja‘a ana.”

Ka Abram madhutu lii dhéu ému na. Ka Sarai
hia Hagar j'aj'i dhéu emu ka dua Abram.

4 Heia Abram j'unu denge Hagar, ka na denge
babia. Ropa Hagar ne'a néngu dénge babia le,
ka na padedha iisi na, aa na pahae heka Sarai.

5 Ka Sarai peka dénge Abram, aku néngu na,
“Ja'a ka dhu hia néngu mi éu j'aj'i dhéu eému ka
dua. Te ngaa ropa na denge babia, na pusi pahae
heka ja'a! Ne'e ne, sala éu! De hud'i laa, séna ka
LAMATUA ka dhu pama'ete lii edhi dua ti! Heka
éu me'a kena!”

* 15:18 Loko Masir eéna, ele boe ka loko Misraim étu Sinai, do
ele boe kaheéi kacanga neéti loko Nil re béka dhimu.

6 Ka Abram dhaa, peka na, “Semi ne'e, wee! Eu
ne, dhéu ému uru. Aa nengu, dhéu ému limuri.
De eu ne dhu med'u paredha. De eu neo tao ne
tasamia, eena etu éu na!” Ka Sarai mulai tao
sakaa hua denge Hagar, héia na rai.

7 Na rai d'ai d'ara mamoo. Heéia ana pajuu
LAMATUA néti sorga ca dheéu, rage ne detu
denge madha éi, etu j'ara la'e asa Sur.

8 Ka na lii, aku néngu na, “Eu ne Hagar, énu
Sarai. Nga tao ka eu etu ne'e? Eu mai neti mia,
aa lamu mia?”

Héia Hagar dhaa, aku néngu na, “Ja‘a rai neti
d'ara ému lamatua ja'a.”

9Ka ana pajuu eéna pamako ne, aku néngu na,
“Semi ne'e! Be'a risi, eu lepa hari asa adhe-aai
Sarai, lamatua éu. Masi ka na tao eu tasamia
eena ka, semi la.

10 Baku madha'u. Beéli-camed'a, Ja'a pabéba
ana-épu eu pa'‘ae-ae, toke dhéu ige rare boe.

11 By dhu dénge babia. Nébhu heka, éu mora
iisi ana mone ca dhéu. Eéna na mu pangare
ne Ismael (dhu sasoa na ‘Lamatua tadéngi’), lula
LAMATUA tadengi le lii roma iisi éu.

12 Ropa ana ne kapai, na mamuri pakaj'éu neti
a'ari na. Lula néngu ne, sama sémi jara hui dhu
d'éi boe nanene lii paredha. Sad'i dhéu cee ééna
ka, na sisu. Aa dheéu aa'i-aa'i lab'a ne kaheéi.”

13 Ropa tadéngi nare, Hagar ngee ka étu d'ara
na, aku néngu na, “Ja‘a kedhi le LAMATUA, dhu
ladhe-leru aa madhenge ja'a.” Héia na hia ngara
mi Lamatua, “Lamatua dhu ladhe-leru ja'a.”

14 Neti eéna ka, dhéu pangare madha €i na,
Beer Lahai Roi, dhu sasoa na “Madha ei neti
Néngu dhu mamuri, dhu ladhe-leru ja'a.” Era
na, etu talora aae neti rae Kades denge rae Beret.
Madha éi ne, abhu era toke d'ai sange ne'e.

15 Ele ééna ka, Hagar 1épa hari. Heia nara iisi
ana mone ca dheu. Abram pangare ne Ismael.

16 Lod'o Hagar nare iisi Ismael, umur Abram
86 (aru nguru éna) teu kena.

17

Ama Lamatua pa'éki lii pajaji dénge Abram
denge tadha suna

1 Ropa umur Abram d'ai 99 (ceo nguru ceo)
téu, LAMATUA mai pad'elo iisi denge ne. Ka Na
peka dénge Abram, aku Néngu na, “Ja‘'a ne, Ama
Lamatua dhu Koasa Risi Eele. Eu hud'i madhutu
taruu dad'ei Ja'a, denge j'ara mamuri eu hud'i
mola.

2Ja'a neo pa'eki lii pajaji déenge éu. AaJa'a neo
pabéba kacanga ana-épu eu.”

3 Heia Abram patitu ketu urutuu, ka na
pacud'u ketu d'ai rai. Ka Ama Lamatua tuhu hari
lii padhai lii Na, aku Néngu na,

4-5 “Lii pajaji Ja'a dénge éu semi ne'e ka: ééna
na, éu j'aj'i bei-baki neti suku ae-ae. Neti ééna
ka, éu pake ia ka ngara eu Abram (dhu sasoa na
‘ama dhu dheu tadhe’), te ngaa Abraham (dhu
sasoa na ‘bei-baki néti suku ae-ae’).

6 Ja'a neo pabéba kacanga ana-épu éu ae-ae.
Ja'a paj'aj'i si suku ae-ae. AaJa'a ded'e dhéu aae
ae neti réengu sera.

7Ja'a saned'e taruu lii pajaji Ja'a denge éu, aa
dénge ana-épu éu sera. Lii pajaji ne ma'éte boe
toke taa-taa, lula Ja'a ne'e ka Ama Lamatua neti
eu denge ana-épu mu.

8Rai Kana'an ne aa'i-aa'i, béli-caméd'a Ja'a hia
mi eu dénge ana-épu éu. Ne'e ne, eu dhoka pea
manubha di etu ne'e. Te ngaa ééna na, j'aj'i mi
unu ana-épu éeu toke taa-taa. Aa Ja'a j'aj'i Ama
Lamatua réngu sera kahei.

910 Te ngaa éu dénge ana-épu éu sera, hud'i
képe pa'éera lii pajaji ne, déenge d'ara kateme ku.
Dhéu mone aa'i-aa'i ra, hud'i suna ku.

11-13 Ne'e ne, mone aa'i-aa'i hud'i suna, mulai

neti umur aru lod'o. A'ari éu, dheu- dheu sab a
eu, dénge énu dhu éu heli more neti rai leo, aa'i-

aa'ira hud'i suna si. Suna na j'aj'i tadha mi ngi'u
miu, dhu pa'éeki edhi taa-taa.

14 Mone mia dhu suna boe, réngu séra maso
boe étu d'ara lii pajaji Ja'a ne, aa réngu séra j'aj'i
boe dheu Ja'a kahei.”

15 Ele ééna ka, Ama Lamatua peka hari, aku
Néngu na, “Néti deo ne'e ne, éu paroa ia ka
ngara dhéu emu mu Sarai, te ngaa Sara.

16 Féna na Ja'a hia maméngi ae-ae mi Sara,
sena ka nara iisi hia eu, ana mone ca dheu.
Tare'a! Beli-camed'a, Sara j'aj'i bei neti suku ae-
ae. Aa ééna na, Ja'a ded'e dhéu aae ae-ae neti
ana-epu nengu.”

17 Heia Abraham patitu keétu urutuu ka
pacud'u ketu d'ai rai. Te ngaa na mari étu d'ara.
Na pangee, na, “Mone heka bhora dhu cangasu
téu sama sémi ja'a ne, bisa abhu ana era? Aa

Sara dhu heka gagoo-gagehu ne, dhu ceo nguru
téu kéna, nara iisi hari sa mia?”

18 Ka na peka dénge Lamatua, aku néngu na,
“Hud'l ka laa, Ismael ka dhu abhu pusaka ja'a
ééna ka, ngaa-ngaa tao boe.”

19 Te ngaa aku Ama Lamatua na, “Aad'o semi
eena! Beli-camed'a, dheu emu mu Sara, nara
iisi ana mone ca dhéu. Pangare ne Isak. Lii jaji
Ja'a ne, leke mi néngu denge ana-épu na toke
mia-mia.

20 Ja'a tadengi le ngaa dhu éu manengi kahei,
hia Ismael. Néti eéna ka, Ja'a hia berkat mi
nengu kahei, aa hia ana-épu na tabha ae. Beli-
camed'a ana-épu Ismael ne, j'aj'i mi canguru dua
kapala suku. Aa ana-épu na suku eci dhu kapai.

21 Masi ka sémi eeéna, lii pajaji Ja'a ne, léke
dhoka mi ana mu Isak di. Téu mai ni, héru semi
ne'e kahei, Sara nara iisi le.”

22 Ropa padhai lii nare, ka Ama Lamatua téke
eele Abraham.

23-27Lod'o eéna kahei, Abraham tao dénge ka,
madhutu semi lii paredha Ama Lamatua. Ka na
suna. Na suna ana na, Ismael, déenge dheu mone
aa'i-aa'i dhu pea denge ne. Lod'o ééna, umur
Abraham 99 (ceo nguru ceo) téu le, aa Ismael 13
(canguru telu) teu.

18

Dhéu télu mai paraga dénge Abraham
1Ca téka, Abraham pea padétu dénge aj'u aae
canau étu Mamre. LAMATUA mai pad'elo iisi Na
mi nengu etu era eena. Lii lolo na semi ne'e
ka: lod'o éena, sagoro ae titu kéna, ka Abraham

madhedi étu heb'a paleo na, séna ka abhu ngélu
g'oro ciki.

2 Ropa Abraham boti kétu na, ladhe nedhi
dheu telu dhu titu kaj'éu boe néti era ééna. Heia
na rai la'e soru nare si. Ropa na d'ai madha si,
na patitu kétu urutuu na,

3ka na peka, aku néngu na, “Ama si. Mai dhuli
ku ho minu éi ciki.

4 Ama si ae ciki mi mamaho ne'e. Ho ana-ana
iiki reti ei, sena ka rasa haga miu.

5 Pe ja'a laku lalau nganga'a-nginu ho ama si
mi'a ciki, sena ka ako kadhii ciki, heka lami taruu
kéna. Te ja'a karej'e bisa lalau ama si.”

Ka ra dhaa, aku réngu na, “Ooo. Ji'i dhuli.”

6 Héia Abraham pameéri sa d'ara paleo, la'e
peka dénge Sara, aku néngu na, “Meri! More
tarigu dhu be'a risi, ca saku, ho tao roti!”*
7Karaila'e hari asa era sapi na, héia képe ana

sapi kabéb'u ci'u. Ka na pua dhéu sab'a na sa,
pare.

8 Heia la'e nare susu, keju dénge sisi dhu heka
nasu eena, neti hia tamu sera ra'a. Abraham titu
taruu etu mamaho aj'u, ho na lalau si.

9 Heia ra karei ne, aku réngu na, “Dhéu ému
mu Sara, ka mia?”

Na dhaa, aku néngu na, “Nuka d'ara paleo
eéna.”

10 Ka ca dhéu neti rengu se padhai lii, aku
nengu na, “Pe d'ai téu mai nei, Ja'a lépa hari
mai. Lod'o eena, dheu emu eu Sara nare iisi le
ana mone ca dheu.”

* 18:6 Lii Ibrani peka na, ‘more tarigu télu seah’. Télu seah ééna,
sama kahei ca saku tarigu (20-25 kilo).

Ropa reéngu padhai lii ééna, Sara nanene neti
kabodho babédho.

11 Lod'o eéna, Abraham denge Sara dhu heka
bhoro le, ngaa hari Sara dhu abhu heka héru.

12 Ropa Sara tadéngi padhue-padhai rengu se,
ka na mari kéemu. Na pangee na, “Ja‘'a dhu heka
roto-roto semi ne'e ne, aa dhéu ému ja'a dhu roe
nia heka. Tasamia ji'i bisa tao sémi ana ngeru
dhu leo-emu hiu, ho abhu ana?”

13 Ka LAMATUA peka deéenge Abraham, aku
Neéngu na, “Nga tao ka Sara mari? Ele boe na
ngee na, lii padhai Ja'a ne j'aj'i boe, lula néngu
heka le.

14 Ja'a ne, LAMATUA! Abhu boe ngaa eci sa
dhu Ja'a bisa boe tao. Saned'e paie. Teu mai,
ladhe Ja'a 1épa hari mai, Sara dhu nara iisi le,
ana mone ca dheu.”

15 Ropa tadengi lii ééna, Sara j'aj'i madha'u.
Ka na pasili, aku néngu na, “Ja‘'a mari boe, nga!”

Te ngaa Lamatua b'ala, na, “Deo na, éu mari,
nga.”

Abraham pamako Lamatua séna ka baku huku
dhéu Sodom

16 Ele ka, dheéu télu se paked'i neo lasi asa kota
Sodom. Ka Abraham lere si d'ai talora j'ara. Neti
era ééna, ladhe redhi kota Sodom.

17 Ka LAMATUA ngee etu d'ara Na, “Hua iia
Ja'a peka denge Abraham, Ja'a neo palaho kota
Sodom.

18 Te ladhe eéna na, ana-épu na asa tabha ae,
aa suku dhu kapai. Aa néngu ne, ééna na, j'aj'l
berkat mi suku aa'i-aa'i étu rai-haha ne.

197Ja'a hag'e kore le néngu, ho na nori ana-epu
na dénge dheu leo, séna ka madhutu taruu j'ara
LAMATUA, ho ra mamuri denge mola. Ladhe
réngu mamuri séemi éena, Ja'a tao aa'i lii dhu
Ja'a pajaji dénge Abraham.”

20 Heia LAMATUA peka denge Abraham, aku
Néngu na, “Sémi ne'e! Ja'a tadengi le, lii roma
iisi dhéu ae, peka na, dhéu kota Sodom dénge
Gomora bhabhelu ra seli-kolane.

21 Neti ééna ka, Ja'a puru madha ku mai, séna
ka keédhi unu ku, ngaa dhu Ja'a tadéngi sera,
tare'a, do aad'o. Ladhe aad'o, pe Ja'a ke'a unu
ku.”

22 Ropa LAMATUA padhai lii era denge Abra-
ham, dheu dua se lasi taruu sa kota Sodom.

23 Heia Abraham la'e padetu denge Lamatua,
ka na pamako Na, peka na, “Tasamia? Ama
neo pamadhe aa'i dheu-dhéu be'a pa'eci dénge
dhéu-dhéu bhelu, do?

24 Ladhe abhu dheéu lemi nguru dhu be'a étu
d'ara kota eéna, Ama pamadhe si héi? Do, Ama
palaho heka kota séra, lula réngu se'e, do?

25 Ama baku tao semi eéna! Mage dhoka, dhéu
be'a sera madhe hei, lula Ama neo pamadhe
dhéu bhelu sera. Ama ka dhu pama'éte lii étu
dedha-liru denge rai-haha. De Ama ku unu Mu
dhu me'a j'ara eena adil boe.”

26 Ka LAMATUA dhaa, peka na, “Ladhe abhu
dhéu be'a 1émi nguru dhéu étu kota Sodom, Ja'a
huku boe kota eena, lula rengu.”

27Heia Abraham padhai lii hari, aku nengu na,
“Ama, ja'a manengi abho, lula ja'a neo padhai lii



Lii lolo dhu uru téka 18:28 xlix Lii lolo dhu uru téeka 18:33

hari ciki. Ja'a ne dhoka dheu goa di, dhu ke'a boe
ngaa-ngaa.

28 Semi d'ai boe dhéu lemi nguru dhu be'a, te
ngaa dhoka epa nguru lémi di, tasamia? Kura
dhoka dhéu lemi di, na Ama neo palaho eele kota
éena, do?”

Ka Lamatua b'ala, aku Néngu na, “Ladhe Ja'a
abhu dheu be'a épa nguru lémi, Ja'a palaho boe
kota eéna.”

29 Ka Abraham pamako hari, na, “Semi abhu
dhoka épa nguru dhéu be'a di, tasamia, Ama?”

Ka Na dhaa, “Ladhe Ja'a abhu épa nguru dheu
be'a, Ja'a huku boe si.”

30 Abraham pamako hari, aku néngu na, “Ama
baku nasa. Te abhu dhoka télu nguru dhéu be'a
di, na tasamia?”

Heéia Na dhaa, “Ladhe Ja'a abhu telu nguru
dheu be'a, Ja'a huku boe si.”

31 Heia Abraham peka hari, “Ama mage nasa
ladhe ja'a kareéi hari ciki. Sémi abhu dhoka dhéu
dua nguru di dhu be'a, na tasamia?”

Ka Na dhaa hari, aku Nengu na, “Semi abhu
dhéu dua nguru di dhu be'a, Ja'a palaho eele boe
kota éena.”

32 Ka Abraham katange lii padhai na, aa na
karei, peka na, “Amal! Ja'a padhai lii hari ca téka,
te ngaa baku nasa dénge ja'a. Tasamia, ladhe
abhu dhoka canguru dheu di dhu be'a?”

Heéia Na dhaa, “Ladhe Ja'a abhu canguru dhéeu
dhu be'a étu era ééna, Ja'a palaho boe kota
eena.”

33 Padhai lii eéle sémi eéna, LAMATUA la'e
denge ka, aa Abraham lepa kahei.

19

Bhabhelu-katub'a dhéu Sodom

1 Etu d'ara Lamatua dhu padhue-padhai era
dénge Abraham, ana pajuu Na dhéu dua, lasi le
asa kota Sodom. D'ai néi, lod'o oe céna kéna. Ka
Lot dhu madheédi étu héb'a tedhe kota. Ropa
nedhi dhéu dua se, la'e soru nare si. Ka na patitu
kétu urutuu, aa pacud'u ketu etu madha ra.

2 Ka na padhai lii, aku néngu na, “Mai lati
dhuli ku ému ja'a la. Séna ka ama si rase haga,
aa j'unu etu ému ja'a. Pe beli mad'ae, heka ama

si kako hari kena.” )
Ra dhaa, aku réngu na, “Makasi. Te ngaa repo

ia ka. Hud'i laa ji'i j'unu etu d'ara lapa.”

3 Te ngaa Lot pamako si loe boe, ka lasi
manubha asa ému na. Ka Lot si tunu roti, lalau
meli, ka ra'a-rinu pa'eci.

4Dhu dua ralasi meka j'unu, cag'ag'a laa, dhéu
mone Sodom aa'i-aa'i, ana mone ngeru toke d'ai
mone heka, mai reo rare emu Lot.

> Dheu se'e pa'oo-parodha, peka mi Lot, aku
rengu na, “He, Lot! Mone dua deo sa, etu mia?
Bhabhodho si mai, séna ka ji'i j'unu denge ra!”

6 Heia Lot li'u la'e, ka na bedho hari ému.

7Ka na lii, aku nengu na, “A'ari, ee! Baku miu
tao bhelu mi tamu ja'a se.

8 Mi nanene ku ja'a laa! Ana bheéni ja'a, dheu
dua. Dua ra dhu pa'éci méka denge dheu mone.
Ja'a hia miu. Mere, ho mi tao tasamia éena Kka,
sad'i madhutu dad'ei miu. Sad'i miu baku tao

* 19:1 Uru-uru sera, héb'a tedhe kota j'aj'i mi era dhéu-dheu
heka madhedi ho pama'éte lii, aa era dhu réngu pake ho
padhue-padhai.

karehe mi tamu ja'a dhéu dua se. Lula madhutu
ad'a edhi, ja'a ka dhu hud'i j'aga si.”

9 Masi ka sémi éena, dheu Sodom se pa'oo
ma'éte boe, aku réngu na, “Eu ne, baku patabha!
Te éu ne, dheu tao mai etu kabarai ji'i ne! De eu
dénge boe hak ho kai ji'i. Hua iia, éu pakaj'eu
néeti era ne'e. Te, ladhe lamu boe, ji'i tao eéu bia
risi néti dheu dua se'e!” Ka ra tule eele Lot, heia
aa'i-aa'i ra rai lasi j'éje babedho emu.

10 Te ngaa dheu dua se soro kacui-aai ra, ere
pamaso Lot, ka ra pateke emu neti d'ara.

11 Dua ra tao pabedhu ana madha dhéu Sodom
aa'i-aa'i ra, ka redhi heka ngaa-ngaa. Ra gogo
tenge babéedho, te ngaa abhu boe.

Lamatua kalua eele Lot si neti Sodom

12-13 Heia tamu dheu dua se, peka denge Lot,
aku rengu na, “LAMATUA ne'a le, bhabhelu-
katub'a dhéu Sodom se. Néti ééna ka, Na paleha
ji'l dua mi mai, sena ka palaho eele kota ne. De
eu dhu denge a'ari leo dhu étu d'ara kota ne, do
aad'o? Ladhe dénge ana mone, do ana bheni,
do dheu emu ana éu, do, sad'i cee ééna ka, lamu
more si, ho rai ka neti d'ara kota ne lai-lai!”

14 Heia Lot la'e paraga dénge ana mone dhéu
dua, dhu lii d'ai ana bheni na. Ka na peka,
“Dua mi nanene paie! Rai ka neti d'ara kota ne,
te LAMATUA neo palaho eele ne!” Te ngaa ra
pangee na, Lot padhai lii paleko di.

15 Beli mad'ae aae era, ana pajuu Lamatua
dhéu dua se, pakaseti Lot si, ho lasi karohe asa
era kaj'eu. Ra peka na, “Lami ka! Ere méti dhéu
ému mu, denge ana bheni éu dhéu dua séra, ho

rai ka. Teke eele kota ne'e! Mage dhoka miu
madhe aa'i palere-lere denge kota ne.”

16 Te ngaa Lot neka-neka era, masi ka
LAMATUA neo hia ne mamuri. Neti eééna ka,
tamu dheu dua se nuni Lot, dhéu ému na, dénge
ana bheni dheu dua séra, reti asa li'u kota.

17 Heia ca dhéu néti tamu dhéu dua sera
paredha si, peka na, “Rai palasa, séna ka abhu

sod'al Mage mi kabib'a kabodho! Baku ae étu
d'ara mamoo! Rai taruu, asa ledhe néi, séna ka
miu baku madhe!”

18 Te ngaa Lot peka, aku nengu na, “Iraa ee!
Baku seémi éenal!

19 Mema ama si pamamuri le ji'i se. Te ngaa
ledhe neéi kaj'éu bia neti ne'e! Mage dhoka ji'i
d'ai méka nei, j'aj'éra dhu magee nare le ji'i
eena, etu talora j'ara.

20 Ama ladhe ku laa. Rae iiki cue dhu kaj'éu
boe neéti era ne'e. Rae nei dhu kolongara aad'o.
Ladhe ama d'ei, ji'i la'a pasoru iisi asa néi!”

21 Ka na dhaa, peka na, “Oo! Lami ka! Te éeéna
na, ja'a palaho boe rae néi.

22 De rai karohe ka, lami asa neéi! Te ja'a tao
meka ngaa-ngaa, ladhe miu d'ai meka era nei.”
Kareéi neti lod'o eéna, dheu pangare rae ne Soar,
dhu sasoa na ‘ana iiki-iiki’.

Kota Sodom dénge Gomora képu-ladhu ai
23 Ropa lod'o rea, Lot si d'ai Soar.
24 Cag'ag'a laa, LAMATUA sadutu ai dénge éi
nasu neti dedha-liru asa Sodom dénge Gomora.
25 LAMATUA pakepu-ladhu ai kota denge rae
aa'i-aa'i etu d'ararai ééna, dénge ngaa-ngaa dhu

mamuri etu eééna, nuka: dheéu, badha-manu,
dénge ana aaj'u.

26 Lod'o réngu rai, dhéeu ému Lot kabib'a
kabodho. Cag'ag'a laa, na j'aj'i agarii masi.

27 Asa beli ééna, dhu mad'ae aae era, Abraham
la'e asa era dhu med'a na, na pamako LAMATUA.

28 Heia na ladhe sa haha asa Sodom deénge
Gomora, aa asa d'ara mamoo eéna. Naladhela'a
na, seb'u poka-poka sena, dhu ca'e asa dedha-
liru. Aa ai na'e aa'i le ngaa-ngaa.

29 Ama Lamatua patalale Lot si néti hahuku
eena, ropa Na pakepu-ladhu ai kota-kota sera,
lula Na ngee nedhi lii pajaji Na denge Abraham.

Lot dénge ana-ana bhéni na

30 Lod'o éena, Lot madha'u pea taruu étu rae
Soar. Neti eena ka, nengu dénge ana bhéni na
dhéu dua séra, lasi asa ledhe ka ra pea étu d'ara
loe cue.

31 Ca lod'o, ana bheéni uru eéna, peka dénge
ari na, aku néngu na, “Etu era ne'e ne, abhu boe
dheéu mone ca dheu sa, dhu bisa leo déenge edhi
se. Aa ama edhi asa heka, de ladhe eena na, na

bisa heka abhu ana. _ .
32 De be'a risi, ti hia ne ninu mahu, séna ka

édhi dua ti j'unu dénge ne, ho ti abhu kolo hia

ama édhi.” o ) ]
33 Ka ropa d'ai meda, dua ra hia ama ra ninu

éi anggor toke mahu. Héia ana bhéni uru ééna,
la'e j'unu dénge ama na. Lula ama na dhu mahu
ae, ka ne'a boe néngu dhu j'unu dénge ana na.
34 Heia asa beli ééna, a'a na peka denge ari na,
aku néngu na, “Méda deo na, ja'a j'unu le dénge
ama eédhi. De méda ne'e, éu kéna. Edhi hia ne

hari ninu mahu, ho lamu j'unu dénge ne. Séna
ka edhi dua ti abhu ana, ho hia ana-épu mi ama
edhi.”

35 Ka d'ara meéda na, dua ra hia hari ama ra
ninu mahu. Ka ana bheni limuri ne, la'e ka j'unu
dénge ama na. Te ngaa, lula ama ra dhu mahu
titu kéna, néti eéna ka, ne'a boe ngaa dhu nengu
tao mi dedha ana bheéni na.

36 Denge j'ara ne'e ne ka, dua ra denge babia
neti ama d'elu rengu.

37 Héia ana bhéni uru ééna nara iisi ana mone
ca dheu. Ka na pangare na Moab (dhu sasoa na
‘mai neéti ama’). Ana ne'e ka dhu j'aj'i bei-baki
neti dhéu Moab.

38 Ka ana bheni limuri ne, nara iisi ana mone
eci kahei. Na pangare na Ben Ami (dhu sasoa na
‘mai néti dhéu ja'a’). Ana ne ka dhu j'aj'i bei-
baki neti dhéu Amon.t

20

Abraham monya dhéu aae Abimelek

1Ele ééna, ka Abraham néti Mamre, pidha asa
rai Negeb, dhu étu re baleu, ka na pea étu talora
rae Kades, denge rae Syur. Te ngaa na pea nebhu
boe, ka pidha hari asa rae Gerar.

2 Heia na peka denge dheéu étu sera, aku
néngu na, “Sara ne, ana heni ja'a.” Neti ééna
ka, Abimelek dhéu aae Gerar, pua dheu lasi lii

d'ai Sara. Ka néeti ne mai asa d'ara eému dheéu
aae.

T 19:38 Eéna na, dhéu Moab dénge dhéu Amon séra paj'éra
taruu dheu Isra'el sera.

3 D'ara ca meéda sa, Ama Lamatua pad'elo iisi
Na dénge dhéu aae etu d'ara nii. Na peka,

“Mamadhe éu ne détu kena! Lula éu more dhéu
emu dheu.”

45 Heia Abimelek dhaa, peka na, “Lamatua!l
Ja'a dhae pa'éci meka dénge bhéni na. Aa ja'a
sasala aad'o. Abraham unu na ka dhu peka,
bheéni na, ana heni nengu! Aa bheni na dhaa
semi eéna kahei. Neti eéna ka, ja'a hia dhéu lasi
lii d'ai ne, déenge d'ara mola. De Lamatua baku
pad'ui ja'a sasala!”

6 Ka Lamatua dhaa, peka na, “Tare'a. Mema
Ja'a ke'a d'ara éu mola. Neéti ééna ka, Ja'a ka
dhu taha éu, ho baku pa'‘eci dénge ne. Denge
j'ara sémi eéna, eu tao boe sala mi Ja'a hei.

7 De éu meti hari ka bhéni ne, léepa sa dhéu
ému na. Mone na ka dhu neti lii padhue-padhai
Ja'a. De lamu manéngi ne, séna ka na sabaj'a
hia eu, ho éu baku madhe. Saned'e paie! Ladhe
eu hia boe bheéni na lépa, eu denge kabarai eu
madhe aa'i méu-meu.”

8 Beli mad'ae aae eéna, dheu aae pakaboko
nare dheu-dheu kapai na aa'i-aa'i, ka na lolo lii
nii na. Heia aa'i-aa'i ra madha'u.

9 Ka dheéu aae paroa Abraham. Na karei, aku
nengu na, “Ja‘'a tao sala ngaa mi éu, ka éu neo
paj'éra ja'a dénge kabarai ja'a? Eu ne ele-ho'a
ka dénge tao madha j'ara sémi ne'e ne.

10 Ngangee éu tasamia ka, mu tao sémi ne'e
ne?”

11 Ka Abraham dhaa, peka na, “Ama dhéu aae!
Ja'a pangee na, miu aa'i-aa'i mi, kabarai ne dhéu
dhu tadhe boe Ama Lamatua. De ele boe cahag'e

neo pamadhe ja'a, séna ka parame rare dheu
ému ja'a.

12 Mema ja'a dhu peka tare'a, néngu ne, ana
héni ja'a. Lula ji'i dua mi ca ama, te ngaa ina
baka-leo. Néeti eéna ka, ji'i dua mi paleo.

13 Ka ropa Ama Lamatua pua ji'i ho teke eele
era paleo-palu'u ji'i, lod'o ééena ja'a peka denge
dheu ému ja'a, aku ja'a na, ‘Ladhe edhi lati asa
era leo, ho dheu karei eu, dhu edhi se dheu emu-
kamali, ladhe éu dhu sue ja'a, na dhaa la, peka
na edhi se, dua ti pa‘a'ari.””

14-16 E]le ééna ka, dhéu aae Abimelek pangéd'u
hari Sara la'e asa Abraham. Ka na peka déenge
Sara, “Eéna na, ja'a hia ana mone mu doi iia ca
riho, séna ka j'aj'i tadha ja'a tao boe sala ngaa-
ngaa mi eu. Ho hud'i séne, dhéu aa'i-aa'i ra
re'al”

Heia dhéu aae peka dénge Abraham, aku
nengu na, “Kabarai ja'a ne, dhu bhoke téke hia
éu. Eu neo pea mi era mia eéna ka, ja'a hia
éu.” Ka Abimelek hia Abraham sapi, kahib'i-
ka'ia, denge kahib'i-kalebho. Na hia kahei enu
dhéu mone dénge dhéu bheéni.

17-18 Uru éena, lula Abimelek nare dheu emu
Abraham, ka LAMATUA hutu eele era ana neti
bhéni aa'i-aa'i dhu pea etu kabarai dheu aae
eéna. Te ngaa ropa Abimelek hia Sara lépa hari
sa dheu ému na, ka Abraham sabaj'a ho Lamatua
bhoke hari era ana neti bhéni se. Ka ra abhu hari

ana.
21

Sara nara iisi Isak

17 Ele ééna ka, LAMATUA hia Sara meéngi-
nale madhutu lii pajaji Na. Lod'o Sara dénge
babia, Abraham dhu heka le. Ropa Sara nara
iisi, umur Abraham d'ai cangasu téu kena. Lod'o

Sara d'ai heru, ka nara iisi ana mone ca dheu
Ka Abraham pangare ne, Isak (dhu sasoa na ‘na

mari’).

Sara peka hei, aku néngu na, “Ama Lamatua
tao ja'a mari, lula ja'a karej'e. Dhéu ae ka dhu
pangee na, ja'a étu d'ara heka semi ne'e ne, abhu
heka ana. Masi ka dhéu emu ja'a heka bhoro le,

te ja'a bisa kora iisi ana hia ne. Eéna na, ladhe
dhéu tadéngi j'ara ne'e, réngu aa'i-aa'i ra mari
kahei dénge ja'a ne.”

Ropa Isak d'ai aru lod'o, Abraham suna ne,
madhutu paredha Ama Lamatua.

Ra babege eele Hagar dénge Ismael

8 Isak kapai ka noo-noo. Ropa oe d'ai lod'o luri
susu, Abraham tao tatao aae.

9-10 Ca teke, Sara ladhe nédhi Ismael, ana neti
dhéu ému limuri Abraham, padadisi dénge Isak.
Ropa nédhi semi eééna, Sara peka dénge dheu
ému na, “Bege eele énu Masir nei denge ana na!
Te, ja'a ko'o boe ana énu eéna unu pusaka, masi
ka ciki oo'e ééna ka. Dhoka ana ja'a Isak di, dhu
abhu séra aa'i-aa'i.”

11 Ropa Abraham tadengi lii padhai Sara ne, ka
d'ara na ako be'a boe, lula Ismael ne, ana d'elu
na kahei.

12 Te ngaa Ama Lamatua lii déenge Abraham,
peka na, “Abraham! Eu baku ngee pa'ae dhéu
emu limuri éu, déenge ana na. Madhutu la dad'ei

Sara ne, lula béli-camed'a, eéu abhu ana-epu dhu
Ja'a moa teke eéna, neti Isak ne'e ka.

13 Te ngaa Ja'a hia kahéi méngi-nale mi ana
neti dhéu emu limuri mu, lula néengu ne, ana
d'élu eu kahei. Beli-camed'a, ana-épu na j'aj'i
suku eci kahei.”

14Béli mad'ae aae ééna, Abraham tao gee j'ara
hia Hagar, aa na kadhoe éi d'ara babo'i cue mi
kabela-kao na. Héia na patabuli ka bheni ne
dénge ana na Ismael, ho lasi. Ka ra kako paleme

d'ara mamoo dhu détu dénge Beer-Syeba.™

15 Ropa éle ei rinu ra, Hagar teke eele ana na
etu d'ara mamaho aj'u iiki ca kapua.

16 Ka na pangee étu d'ara na, “D'ara ja'a la'e
boe, ladhe ja'a kedhi mamadhe ana ja'a.” Ka
na madhedi ako kaj'éu neéti ana na, pe d'ai lemi
nguru meter sa. Ka na tangi denge lii roma iisi.

17 Lula Ama Lamatua dhu tadeéngi lii tangi
Ismael, ka ana pajuu Na mai néti sorga, ka paroa
Hagar, aku nengu na, “Hagar! Nga tao ka, eu
j'éra ae séemi ne'e ne? Baku madha'u ia Kka, te
Lamatua tadéngi le lii tangi ana éu.

18 De ked'i lamu more ana néi. Pa'era d'ara na,
te beli-cameéd'a Ja'a paj'aj'i ana-épu na, suku eci
dhu kapai.”

19 Ka Ama Lamatua pasaraa musi madha na.
Cag'ag'a laa nedhi déenge, éi ca madha étu era
eéna. Heia la'e soli ei asa d'ara babo'i, ka na
panginu ana na Ismael.

* 21:14 Lod'o eéna, umur Ismael canguru épa téeu risi le. Ladhe
etu Sasuri Lii Lolo dhu Uru Téka 16:16; 21:5, 8.

20-21 Ka Ismael dénge ina na Hagar pea dénge
ka étu d'ara mamoo Paran. Ismael asa na kapai,
aa ne'a meu kataki. Ka ina na paleo ne dénge
ana bheéni Masir ca dheu. Se'e se j'aj'i, lula Ama
Lamatua bera-bera denge Ismael.

Abraham padame dénge Abimelek étu Beer
Syeba

22 Lod'o eéna, dhéu aae Abimelek dénge kétu
kapai sordad'u na, Fikol, mai pangad'o dénge
Abraham. Héia dhéu aae padhai lii, ka na peka,
“Abraham! Ji'i se nge'a Ama Lamatua bera-bera
denge eu. Neti ééna ka, sad'i eu ad'u ngaa sa
eci, j'aj'i denge be'a.

23 De ja'a manéngi, séna ka éu subha étu
katanga madha Ama Lamatua, dhu peka na, eu
bisa boe kapod'e-kabeli ja'a, dénge ana-épu ja'a
aa'i-aa'ira. Semidhuja'ataole be'amieéu, na, éu
hud'i tao be'a kahéi mi ja'a denge kabarai ja'a.”

24 Ka aku Abraham na, “Ooo! Ja'a subha.”

25 Te ngaa ele eéna ka, Abraham lapor dénge
dheu aae, aku nengu na, “Dheu-dheu ama dheu
aae parame rare ei ja'a ca madha.”

26 Tadéngi sémi €éna, héia na peka, “Waa! Ja'a
heka tadengi kéna j'ara ne'e ne. Tasamia ka
karei neti ca hari ni, eu peka boe dénge ja'a?
Ja'a dhae ke'a méka, ne'e ne tatao cee ka ne.”

27-28 Fle ééna ka, Abraham dénge Abimelek
pa‘eki lii pajaji. Ka Abraham hia Abimelek sapi
denge kahib'i-kalébho. Ele ééna ka, Abraham
hag'e nare hari kahib'i-kalébho éni pidhu ngi'u.

29 Heia dheéu aae karei ne, peka na, “Nga tao
ka éu tao sémi eéna?”

30 Ka Abraham peka, aku néngu na, “Ama
dhéu aae. Sémi la kalebho éni pidhu ngi'u se,
séna ka j'aj'i tadha dhu ama peka le na, ja'a ka
dhu keéi ei na.”

31 Lula dua ra dhu pa'eki le soo-subha étu
ééna, ka era na ra pangare na Beer-Syeba (dhu
sasoa na, ‘madha éi soo-subha’).t

32 Ropa pasubha ele, ka dhéu aae denge ketu
kapai sordad'u na lepa ka, asa era réngu, rai
dheuy Pilistin.

33 Ele éena ka, Abraham sele aj'u tamareskas
ca kapua etu Beer Syeba. Karei neti lod'o ééna,
aj'u ne pasaned'e Abraham, lula étu era ééna
ka, néngu mangaj'i LAMATUA dhu Mamuri Toke
D'ai Mia-Mia.

34 Ka Abraham pea dénge ka étu talora dhéu
Pilistin semi dheéu tao mai.

22

Lamatua pua Abraham tao Isak sama sémi
badha korban
(Mateos 3:17, 17:5, Markus 1:11, 9:7, Lukas
3:22, 9:35, 2 Petrus 1:17)
1Nebhu boe, héia Lamatua séku neo ne'a d'ara
Abraham. Neo ne'a Abraham madhutu Lamatua,
do aad'o. Ka Lamatua paroa ne, aku Nengu na,
“Abraham!”
Héia na dhaa, peka na, “Ooo, Lamatua.”

T 21:31 Madhutu lii Ibrani, Beer Syeba sasoa na bisa ‘madha
ei dame’, bisa ‘madha éi kalua hua iia’, bisa ‘madha éi pidhu’,
dénge bisa ‘madha &i soo-subha’. ¥ 21:33 Aj'u tamareska aad'o
etu rai Sona Ba'i denge étu Dhao. Aj'u éena, mamuri rai mango,
te ngaa réu na mangeru taruu. Amo na maso d'ai maréma étu
ro'a rai. Kahib'i ra'a réu na.

2Ka Ama Lamatua peka denge ne, “Mu nanene
paie-iie! More ana pasue éu mone mesa na. Meti
ne asa rai Moria, ho tao ne j'aj'i korban tunu hia
Ja'a. Pe d'ai nei, Ja'a heka paj'uj'u era dhu etu
ledhe éci.”

3 D'ai beli mad'ae aae na, Abraham seg'i aj'u
sena ka tao kadhena. Na eki, ka na hue asa
dedha keled'ei. Ka dua ra dénge Isak, aa denge
dhéu sab'a na dheu dua, pakeéd'i asa era dhu
Lamatua peka denge ne.

4 Ra kako taruu, ka d'ai caméd'a ééna, Abra-
ham nedhi le era éena neti kaj'eu.

> Heia na peka dénge dhéu dua séra, aku
néngu na, “Dua mi mate taha mi ne'e dénge
keled'ei ne. Ja'a denge ana ja'a la'a asa dedha
nei, ho mangaj'i Ama Lamatua. Ladhe ele na,
ji'l 1épa hari mai.”

6 Ka Abraham nare kadhéna dhu neo tunu
korban, ka na tao mi kabela-kao Isak. Aa nengu
ned'u tud'i, dénge suu ai. Ropa dua ra palere
lasi,

7 heia Isak paroa ama na, aku néngu na,
“Amal”

Ka Abraham dhaa, aku nengu na, “Nga tao,
ana?”

Heia Isak karei, aku néngu na, “Edhi neo lati
tunu korban. De ai denge kadheéna ka se'e le.
Te ngaa ana kahib'i-kaléebho dhu édhi pake j'aj'i
korban, ka mia?”

8 Te ngaa, aku Abraham na, “Pe Ama Lamatua
unu Na ka dhu hia ana kalébho, séna ka j'aj'i mi
korban.”

Ka dua ra ca'e lasi taruu.

9Ropa dua ra d'ai era dhu Lamatua peka eena,
ka Abraham pudhi hadhu ho tao mei korban.
Héia na paloko kadhéna étu dedha mei korban
ne. Ka képe ana na Isak, eki patarenga ne etu
dedha kadhena.

10 Ka nare tud'i, ho neo kej'i pamadhe ana na.

11 Cag'ag'a laa, ana pajuu LAMATUA lii neti
dedha-liru, peka na, “Abraham! Mata ku!”

Ka Abraham dhaa, aku nengu na, “Nga tao,
Lamatua?”

12 Ka na peka hari, na, “Baku pamadhe ana
eena! Baku tao ngaa-ngaa minengu. Ja'a ke'ale,
éu ne tare'a-re'a madhutu dad'ei Lamatua. Lula
eu denge d'ara kateme hia ana eu ca dheu mesa
éena, séna ka j'aj'i mi korban hia Ne.”

13 Heia Abraham ladhe nedhi kahib'i-kalebho
mone ci'u, dhu tadhu na pakai nare dadana aa] u
dhu karoki. Ka na la'e kepe nare, ho tunu j'aj'i
mi korban hia Ama Lamatua, gati ana na.

14Ka Abraham pangare era eéna, na, ‘Lamatua
sadia téke ngaa dhu parluu.”* Neéti ééna ka, d'ai
sange ne'e, dhéu peka na, “Etu ledhe LAMATUA
ééna, Na sadia teke ngaa dhu parluu.”

15 Ele ééna ka, ana pajuu Lamatua lii hari néti
dedha-liru, peka na,

16 “LAMATUA unu Na, peka, ‘Ja'a subha dénge
kolongara Ja'a mesa ku, sémi ne'e: éu sadia le
hia Ja'a ana mu ca dhéu mone mesa na ho j'aj'i
mi korban. Neéti eéna ka,

22:14 Madhutu lii Ibrani, peka na, Yahova Yire, sasoa na, ‘Pe
Lamatua sadia téke ngaa dhu parluu.’

17 beli-camed'a, Ja'a pala-bagi éu déenge ana-
épu éu meéngi-nale ae-ae. Eéna na, ra béba-
kacanga, toke dhéu ige rare boe, sémi hua-hetu
etu dedha-liru, aa salae etu sebhe dhasi. Ana-
épu eu séra, éena na, segi aa'i musu réengu sera.

18 Neti ana-épu eu, dheu aa'i-aa'i étu rai-
haha ne abhu meéngi-nale lula éu madhutu le lii
paredha Ja'a.””

19 Ele héia, Abraham dénge Isak, 1épa hari asa
era dhu dheéeu sab'a na séra. Ka lasi palere asa
Beer-Syeba. D'ai néi, Abraham si pea denge ka.

Ana-eépu Nahor

20 Ca lod'o, Abraham tadéngi na, dhéu emu ari
na Nahor, dhu ngara na Milka, nara iisi ana na.

21 Ana uru, ngara na Us. Ari na, Bus. Ele ka,
nara iisi hari Kemuel (dhu j'aj'i ama Aram.)

22 Ka na abhu hari Kesed, Haso, Pildas, Yidlaf,
denge Betuel.

23 Betuel eéna, ama neti Ribka.

24 Nahor abhu ana kahei néti bheni piara na,
ngara na Reuma. Ana Reuma, nuka: Teba,
Gaham, Tahas, denge Maaka.

23

Abraham padhane dhéu ému na Sara

1-2 Lod'o Sara madhe, umur na 127 (ca ngasu
dua nguru pidhu) téu le. Lod'o na madhe
ééna, Abraham si pea étu rae Kiryat-Arba (nuka
Hebron), etu rai Kana'an. Ka Abraham beke aa
tangi dheu ému na déenge d'ara ped'a.

3 Heia Abraham ked'i la'e paraga denge dhéu-
dhéu Het. Ka na peka dénge si, aku nengu na,

4 “Ja'a ne, dhéu tao mai étu talora miu se. Ja'a
dhu dénge boe rai ca kasib'i sa, séna ka padhane
dheéu emu ja'a. De ladhe miu sue ja'a, ja'a heli
kore rai miu d'ai ca kasib'i sa, ho tao era padhane
ne.”

5 Heia ra dhaa, aku réngu na,

6 “Semi ne'e, ama! Nebhu nare sange ne'e, ji'i
se tadhe le ama, dhu sama semi ca dheu, dheu
heka dhu ji'i pakab'ua. De sad'i ama d'ei rai mia
dhu be'a, dhu pameci dénge dad'éi ama. Ji'i se
dhoka ngo'o di; dhéu eci sa dhu magee boe.”

7Heia Abraham pacud'u iisi ho hia hormat mi
lamatua rai, dheu Het sera.

8 Ka na padhai lii, peka na, “Ladhe miu semi lii
ja‘'a na, ja'a manéngi ho peka dénge ana mone
Sohar, dhu ngara na Efron.

9Peka denge ne, ladhe na d'ei, na pahia denge
ja'a loe na, Makpela, dhu étu karasa oka na. Na
manengi ca ngaa eena ka, ja'a tihe. Ja'a neo tihe
pama'ete kab'ua na, etu madha miu aa'i-aa'i mi,
sena ka rai eéna j'aj'i unu ja'a. Ja'a neo tao era
éena, j'aj'i mi ro'a dheu madhe ji'i.”

10 Lod'o ééna, Efron madheédi étu era ééna
kahei, denge dhéu-dhéu Het séra. Ka na tadéngi
kahei lii padhai lii Abraham deo na. Heéia na
ked'i titu, ka na b'ala Abraham étu madha dhéu
heka aa'i-aa'i ra etu sera, aku nengu na,

11 “Baku semi eéna, ama! Semi ne'e ka laa!
Oka denge loe Makpela ééna, ja'a hia ila ama.
Sena ka mu padhane dhéu ému éu mi eéna. Ja'a
panged'u rai ééna mi ama, etu madha dheéu-
dhéu ja'a se. Séna ka réngu aa'i-aa'l ra j'aj'i
sakasii!”

12 Ka Abraham pacud'u ketu hari mi dheu Het
se

13 Heia na peka denge Efron, aku néngu na,
“Semi eéna 00, be'a kahéi. Te ngaa miu nanene
lii ja'a, la ma. Ja'a neo heli pama'éte rai na, séna
ka j'aj'i era padhane dhéu-dheu ja'a.”

14-15 Heéia, aku Efron na, “Rai eéna, kab'ua na,
dhoka épa ngasu doi pudhi di. Guna ngaa edhi
dua ti padhue kab'ua rai ciki oo'e ééna, dhu
sasoa na aad'o. De lamu ka, ho meti dhéu madhe
na, séna ka padhane ne etu nei.”

16 Ka Abraham d'ei kahei dénge kab'ua na
sange eena, madhutu sémi lii Efron. Heéia éetu
madha dhéu ae-ae séra, na ige nare doi pudhi
épa ngasu, tihe kab'ua rai eéna mi Efron.

17-19 De dénge j'ara semi éena, Abraham abhu
dénge rai ne neti Efron, j'aj'i mi unu na. Rai na
nuka etu Makpela, padetu denge Mamre (nuka
Hebron). Na heéli pama'ete rai ne denge oka na,
denge loe na, aa denge aj'u aa'i-aa'i ra. Dhéu-
dhéu heka neti suku Het, aa'i-aa'i ra ka dhu j'aj'i
sakasii, peka na, rai eéna dénge isi aa'i-aa'i j'aj'i
le unu Abraham.

Ele ééna ka, Abraham la'e padhane Sara etu
d'ara loe eéna, etu rai Kana'an.

20 Denge semi eéna, dhu uru eéna oka denge
loe na unu dheu Het, limuri ne j'aj'i le rai unu
Abraham. Ka na tao j'aj'i mi era udhu rui ra.

24

Tenge dhéu emu hia Isak



Lii Iolo dhu uru téka 24:1 Ixvi Lii lolo dhu uru teka 24:7

1 Téu-teu mamuri Abraham madhera titu
kena. LAMATUA ladhe-leru ne denge be'a, aa

hia ne mamuri déenge mera-milu.

2-3 Abraham dhu dénge dheéu eci dhu na leka
ho ladhe-leru meédha-panyau na. Ca lod'o,
Abraham paroa nare, ka peka denge ne, aku
néngu na, “Mu pasa dhilu eu paie-iie! Ja'a
manengi sena ka eu subha madhe denge kolon-
gara LAMATUA.* Nengu ka, Ama Lamatua dhu
tao dedha-liru dénge rai-haha ne. Dhu peka na,
eu bisa boe more ana bhéni neti dheu Kana'an,
ho paleo denge ana ja'a Isak.

4Te ngaa éu hud'i lamu ku asa rai éta-ésu ja'a,
asa a'ari ja'a. Ho tenge étu réngu sei, ana bhéni
ca dhéu, ho mu paleo denge ana ja'a ne.”

5 Heia dheu sab'a ne karei Abraham, aku
nengu na, “Be'a, ama! Te ngaa, semi ana bheni
na d'éi boe mai asa ne'e, na tasamia? Ladhe sémi
éena, hud'i ja'a kéti ana ama ku, ho hia ne leo-
emu etu nei, do tasamia?”

6 Héia, aku Abraham na, “Fu nanene paie!
Masi ka tasamia eéna ka, mage éu méti ana ja'a
ne, asa nei kahei!

7 Mu sanéd'e, te LAMATUA dhu ned'u koasa
etu dedha-liru, ka dhu lere ja'a neti rai eta-esu
ja'a, asa dedha-rai ne'e ne. Aa dhu Na pa'eki le
lii pajaji denge ]a a, dhu peka na, Eena na, Ja'a
hia rai ne aa'i-aa'i mi ana-epu eu.” De eu baku
madha'u. Sad'i lamu. Te eééna na, Lamatua pua
ana pajuu Na neéti sorga, mai bhoke j'ara hia éu,

24:2-3 Madhutu lii Ibrani, peka na, “Tao kacui-aai éu mi d'ara
sanga ja'a.” Sasoa na, subha madhe.

sena ka éu paraga dénge ana bhéni, dhu ééna
na j'aj'i dhéu ému ana ja'a.

8 Te ngaa ladhe ana bheni na d'éi boe mai
asa ne'e, lii soo-subha ne leke boe eu. Masi ka
tasamia na, éu bisa boe meti ana ja'a asa néi.”

9 Héia dheu ne, ded'e subha dénge Abraham,
ka na peka, ééna na, nengu tao madhutu dad'ei
Abraham aa'i-aa'i.

10 Ka dheéu ééna pili nare badha onta canguru
ngi'u. Héia na hua rupa-rupa medha dhu kab'ua
asa dedha onta se. Héia la'e ka asa kota Nahor,
etu rai Mesopotamia.t

11 Nebhu-nébhu ka mone ne d'ai kota ééna.
Heia na ae kabhésu dénge onta sera étu sebhe

kota eéna, détu denge madha éi éci. Na ae éena
d'ara lod'o nihia le, ropa ana bheni-ana bhéni
kota ééna mai rara ei etu madha ei eéna.

12 Heia dheu ne sabaj'a, peka na, “LAMATUA,
Eu ka dhu j'aj'i Ama Lamatua néti lamatua ja'a,
Abraham. Bhoke j'ara hia ja'a, sena ka kakako
ja'a ne dénge kab'ua. Pad'elo sasue Eu mi
lamatua ja'a, aa baku bhelu lii pajaji ne dénge
ja‘a. De hia la ja'a paraga denge ana bheni dhu
ééna na j'aj'i dheu emu Isak.

13 Lamatua, ja'a ka titu etu karasa madha ei ne.
Aa ana bheéeni-ana bheéni neti kota ne, mai rara ei
etu ne'e.

14De ja'a manengi semi ne'e: ladhe ja'a padhai
lii déenge ana bhéni éci, peka na, ‘Ana, ee!
Papuru ku éru éi eu hia ja'a kinu.” Ho ladhe na
dhaa, peka na, ‘Ama, minu la! Aa, pe ja'a hia

T 24:10 Madhutu lii Ibrani, ngara era ééna, Aram-Naharaim.
Limuri ne, era ééna étu Siria re béka badae.

dénge onta ama, rinu héi!l” J'ara ne'e ne j'aj'i
tadha dhu peka na, ana bhéni ne ka dhu Ama
Lamatua paj'uj'y, j'aj'i mi dheu emu Isak! Dénge
tadha semi ne'e, ja'a ke'a na Lamatua pad'elo le
babe'a mi Abraham, lamatua ja'a éena.”

Dheéu sab'a Abraham paraga dénge Ribka

15-16 Dhu na sabaj'a nare meéka, ana bhéni ca
dhéu mai. Ngara na Ribka. Nengu ne, épu neti
ari Abraham, nuka Nahor, déenge dhéu emu na,
Milka. Ama Ribka, ngara na Betuel. Ribka ne,
bheéni iia nia boe, aa pa'éci nédhi meka denge
mone. D'ai era ééna, puru asa d'ara €ila'e, ka na
isi eru eéi na. Nebhu boe, ka ca'e mai sa dedha.

17 Ropa nare dedha, ka dhéu sab'a Abraham
éena, la'e padétu déenge ne. Heia na manengi,
peka na, “Ana. Hia ku ja'a kinu ciki.”

18 Ka na dhaa, “Minu la, ama!” Héia na papuru
ka éru éi na, ka na hia dhéu ne ninu.

19 Ropa ninu éle, ka ana bheni ne peka na, “Pe
ja‘a laku dhui hari éi, séna ka hia onta ama se,
rinu toke becu.”

20 Ka la'e bhori ei dhu risi, asa d'ara karab'a
badha. Heia na ca'e-la'e mai peéri-peri hari, dhui
ei, ho hia onta se rinu toke becu.

21 Te ngaa dhéu sab'a Abraham, titu ka mau-
mau, na taru kira ka ana bhéni ne sab'a. Ka
na pangee etu d'ara na, aku néngu na, “Ele boe
nengu ééna ka ne'e, dhu Lamatua paj'uj'u.”

22 Onta se rinu toke becu. Heia dhéu ne nare
kadheli sahénga, déenge kanau ca pasa. Médha
se dhu tao neti hualaa. Ka na pasa mi sahénga

dénge pasaluu mi ai kariu dénge g'ana ana
bheni ne.:

23 Ele eeéna ka, dheu ne karéi ne, aku néngu
na, “Ana, ama mu, ngara na cee? Ladhe mo'o,
na ja'a manubha taha etu emu ama mu.”

24 Heia na dhaa, “Ngara ama ku, na Betuel. Aa
ngara baki ku, Nahor. Dénge ngara béi ku, Milka.

25 Etu ému ji'i, era j'unu ae, de d'ai miu j'unu.
Aa j'u'u ae kahei, ho hia badha miu se ra‘a.”

26 Heia dheu sab'a ne pahaha iisi ho mangaj'i
mi LAMATUA.

27 Ka na peka, aku néngu na, “Koa-kio ko-
longara Lamatua! Ama Lamatua bhoke le j'ara
hia ja'a, ka ja'a paraga le dénge a'ari lamatua
ja'a Abraham etu kabarai ne'e. Deénge j'ara
ne'e, Lamatua pad'elo sasue Na mi lamatua ja'a,
Abraham, aa tao madhutu sama semi lii pajaji na
dénge ja'a.”

28 Ele ééna ka, ana bhéni ne rai la'e asa ému,
na lolo denge isi ému na ngaa dhu j'aj'i le eéna.

29-30 Ana mone Ribka, ngara na Laban. Ropa
Laban ladhe nedhi médha hualaa se, aa na
tadengi lii lolo ana heni na, ka rai asa li'u
la'e. La'e soru dheu sab'a Abraham dhu titu era
denge onta ra etu madha éi.

31 Heia Laban peka, aku neéngu na, “Ama!
LAMATUA ka dhu lere miu mai denge karej'e-

karae d'ai ne'e. De baku titu mi li'u ne! Mai lati
sa emu ji'l, te ji'i lalau ngare le kama. Nganga'a

hia badha se, dhu tesa.”

} 24:22 Madhutu lii Ibrani, peka na, ‘kadheli sahénga hualaa
eena, babia na ca tenga syekel (nuka 6 baj'u)’. Aa kanau dua
sera, babia ra ‘10 syekel (nuka 114 baj'u)’.

Dhéu sab'a Abraham lii d'ai Ribka hia Isak

32 Heia dheéu sab'a Abraham ne, madhutu
denge ka Laban, lasi emu Betuel. Ka Laban si
papuru médha-panyau neéti dedha onta se. Ele
eéena ka, ra panga'a onta se. Reti ei, hia dheu
sab'a denge anga na se, ho rase haga.

33 Ropa lalau rare nganga'a-nginu etu dedha
mei, dhéu sab'a ne padhai lii, aku néngu na, “Ji'i
neo nga'a ne, te ngaa ja'a lole uuru ku, mamai
ja‘a ne.”

Ka Laban dhaa, peka na, “Ama, mu padhai lii
ngaa, na peka ka laa.”

34 Heia dheu eéna peka, aku néngu na, “Ja'a
ne, dhéu sab'a neti baki miu Abraham.

35 LAMATUA hia Abraham, lamatua ja'a €éna,
meéngi-nale ae titu kena, ka na kaja-su'i.
Lamatua pala-bagi ne doi hualaa pudhi dénge
hualaa iia; énu dhéu bheéeni denge dheu mone,
denge badha-manu ae-ae, semi: sapi, onta,
keled'ei, kahib'i-ka'ia, denge kahib'i-kalebho.

36 Lod'o lamatua ja'a se, bhéni-mone d'ai heka
ku, ka Sara nara iisi ana mone ca dhéu. Nengu
ka dhu beéli-camed'a unu aa'i pusaka ama na.

37Ka Abraham pua ja'a subha, peka na, ‘Mage
éu more ana bhéni Kana'an kahéi, ho paleo
denge ana ja'a, Isak.

38 Te ngaa eu hud'i more ana bheéni neéti a'ari
ja‘a unu ku, ho séna ka j'aj'i dhéu emu na.’

39 Heia ja'a karei ne, aku ja'a na, ‘Tasamia,
ladhe ana bhéni ne, no'o boe madhutu ja'a mai
sa ne'e?’

40 Ka na peka, ‘LAMATUA dhu ja'a madhutu
dad'éi Na, pe Na paleha ana pajuu Na neti sorga,



Lii lolo dhu uru téka 24:41 Ixxi Lii lolo dhu uru teka 24:47

mai bhoke j'ara hia eu, séna ka eu abhu ana
bhéni ca dhéu néti a'ari ja'a unu ku, ho j'aj'i mi
dhéu emu ana ja'a.

41 Te ngaa ladhe a'ari ja'a se'e ro'o boe ana
bheni na mai asa ne'e, lii subha na leke boe mi
dedha éu ne.’

42 Ka deo na, ropa ja'a d'ai madha éi eéna,
ja'a manengi-mangaj'i etu d'ara, peka na,
‘LAMATUA neéti lamatua ja'a Abraham. Bhoke
ku j'ara hia ja'a, séna ka mamai ja'a ne dénge
kab'ua. Ho séna ka ja'a abhu ana bheéni dhu éena
na j'aj'i dhéu ému Isak.

43 Lamatua, ja'a titu etu sebhe madha éi ne. Aa

ana bheni-ana bheni neti d'ara kota ne mai rara
éietune'e. Deja'a manengl semine'e: ladhe ja'a

peka dénge ana bheni éci, aku ja'a na, “Ana, ee!
Papuru ku eru ei eu, ho ja'a kinu éi ciki.”

44 Ho ladhe na dhaa na, “Oo. Minu! Aa éle na,
ja‘'a panginu badha ama se kahei!” Ladhe j'aj'i
madhutu semi lii ja'a ne, na ééna ka dhu j'aj'i
tadha, ana bhéni ne ka dhu Lamatua paj'uj'u
nare hia ana lamatua ja'a.’

45 Ja'a dhu dhae ele méka manéngi-mangaj'i,
te Ribka dhu nare le era eéna neti dénge éeru éi
na. Ropa na ca'e mai neti d'ara ei, ja'a lii dénge
ne, aku ja'a na, ‘Ana, ee! Hia ku ja'a kinu ei ciki.’

46 Ka na papuru denge ka éru ei na, ka na
peka, ‘Oo. Minu! Aa pe ja'a panginu onta ama
se kahei.” Héia ja'a kinu, aa onta ja'a se oo rinu
kahei.

47 Ka ja'a karei ne, ‘Ama mu, ngara na cee?’

Ka na dhaa, peka na, ‘Ama ku, ngara na Betuel.
Aa baki ku, ngara na Nahor. Denge ngara bei ku,

Milka.” Héia ja'a papake ne kadheli mi sahénga
na, denge pasaluu kanau hualaa ca pasa mi ai
kariu denge ai g'ana na.

48 Fle ééna ka, ja'a pacud'u kétu ho mangaj'i
mi Lamatua, ka ja'a peka na, ‘Koa-kio kolongara
Lamatua! Lamatua bhoke le j'ara hia ja'a, néti
eena ka, ja'a paraga le dénge a'ari lamatua ja'a
Abraham etu era ne'e ne. Aa paraga le kahei
dénge ana bhéni dhu ééna na j'aj'i dhéeu emu
Isak!’

49 De ne'e ne, ladhe ama si neo pad'elo sasue
mi lamatua ja'a Abraham, na mi peka pameu
denge ja'a. Te ngaa ladhe aad'o, peka la mola-
mola dénge ja'a. Ho ja'a ke'a, sena ka tao hari
ngaa.”

A'ari Ribka semi lii karei dheu sab'a Abraham
hia Isak

50 Ropa dhéu sab'a ne padhai lii nare, ka
Laban denge Betuel dhaa, aku rengu na, “Ladhe
LAMATUA dhu ad'u nare le madha j'ara ne, ji'i
peka lii ngaa hari.

51 Ribka ka ne'e ne. More ho meéti, séna ka na
j'aj'i mi dhéu emu ana Abraham, madhutu semi
dhu LAMATUA ator eena.”

52 Ropa na tadéngi nare, dheu sab'a ne
pacud'u kétu d'ai rai, ka na manéngi makasi mi
LAMATUA.

533 Ele eééna ka, nare meédha néeti hualaa iia
denge hualaa pudhi sera, déenge medha-papake
dhu saraga, ka na hia mi Ribka. Aa na hia kahei
mi ana mone na dénge ina na, medha-medha
dhu kab'ua aae.

54 Ele aa'i ka, heka dhéu sab'a ne dénge anga
na madhedira'a-rinu aa'i-aa'i ra. Ka ra j'unu etu
ééna. Beli mad'ae ééna, dhéu sab'a ne palangu
lii déenge lamatua emu se, aku néngu na, “Hia ka
ja'a ho lepa la asa lamatua ja'a Abraham.”

55 Te ngaa ana mone dénge ina ana bheéni na,
peka na, “Te neo hari lepa lai-lai, tao ngaa ne?
Hud'i Ribka pea hari ku dénge ji'i d'ai canguru
lod'o sa laa ma, heka lami kéna.”

56 Te ngaa dheu sab'a eéna dhaa, peka na,
“Waa! Baku kai ja'a!l Te LAMATUA sue le ja'a,
ka toke ja'a rage le bhéni dhu ééna na j'aj'i dhéu
emu Isak. De patabuli ka ji'i se, la'a peka ku
dénge lamatua ji'i Abraham.”

57 Heia ra dhaa, aku réengu na, “Semi ne'e ka
laa! Mai ti karei Ribka, sena ka te'a dad'éi na
tasa mera mia?”

58 Heia ra paroa ne, aku réngu na, “Ribka! Di
aku éu kéna. Eu neo lamu dénge ka dénge dhéu
ne'e do, tasamia?”

Ka Ribka dhaa, peka na, “Ja'a ko'o.”

Isak dénge Ribka paleo ému

59-60 Heia ra hia Ribka dénge bhéni dhu leru ne
karéi neti ana iiki ka, ho lasi palere dénge dhéu
sab'a Abraham sera. Ka ra hia Ribka meéngi-
nale, aku réngu na, “Ji'i sanao-maena séna ka
Ama Lamatua hia éu mora iisi ana ae-ae, ho ana-
épu mu d'ai riho-kehi. Aa ji'i sanao kahei, séna
ka ana-épu éu sera segi aa'i musu réngu sera!”

61 Ele ééna ka, Ribka dénge bhéni dhu leru
néengu na lalau ka medha ra, ka ra ca'e onta,

paked'i denge ka, madhutu dhéu sab'a Abraham

sera.

62 Isak pea etu rai Negeb. Lod'o eéna, na heka
lepa kena neti madha éi Beer Lahai Roi.

63 D'ara lod'o nihia ca lod'o, na kalua néti d'ara
paleo na, la'e pasiar ciki. Ropa na boti ketu, na
ladhe laa na onta-onta kako mai asa era nengu

na.
64 Ropa Ribka ladhe nédhi Isak, héia na puru

lai-lai néti dedha onta. .
65 Ka na karei dhéu sab'a Abraham, aku nengu

na, “Dheu mone cee ka mai nei?”

Ka dheu ne dhaa, peka na, “Nengu na, ana
lamatua ja'a kéna.” Heia Ribka nare salalu na,
pa‘abhe rehu na.

66 Ka dheu sab'a ne lolo déenge Isak, aa'i-aa'i
dhu j'aj'i le.

67 Heia Isak todhe neéti ka Ribka lasi asa d'ara
paleo ina na, ka dua ra paleo ka ému. Lula
Isak sue seli eele Ribka, ka na susa heka dénge
mamadhe ina na.

25

Abraham leo hari emu
1 Ka Abraham leo hari ému denge bheni eci,
ngara na Ketura.
2Heéia Ketura matana ana hia ne. Ana se, ngara
ra: Simran, Yoksan, Medan, Midian, Isbak, dénge

Sua.
3 Ana Yoksan ka: Seba dénge Dedan. Ana-

épu Dedan nuka, dhéu Asyur, dhéu Letus, denge

dhéu Leum. .
4 Ana Midian ka: Efa, Efer, Henok, Abida denge

Eldaa. Réngu aa'i-aa'i se, ana-epu Ketura.

56 Lod'o dhu Abraham mamuri era, na hag'e
nare le medha-panyau hia ana Hagar dénge
ana-ana Ketura, eci-eci ka denge unu na. Ele
ééna ka, Abraham pua si lasi pea re béka dhimu
rai Kana'an, séna ka ra pakaj'eéu néti ana na Isak.
Ka pusaka na aa'i-aa'i, na panged'u mi ana na
Isak.

Abraham madhe

7-8 Lod'o umur Abraham d'ai 175 (ca ngasu
pidhu nguru lémi) téu, na madhe.

910 Ka ana na, Isak dénge Ismael, padhane
ne etu d'ara loe Makpela, dhu padetu dénge
Mamre. Rai ne, dhu uru eena, Abraham heli
nare neti Efron, ana Sohar, dheu Het. Ka dhu
uru eéna, ra padhane le Sara etu d'ara loe ééna.

11 Fle madha Abraham, ka Ama Lamatua hia
meéngi-nale mi Isak, ka na mamuri mera-milu.
Lod'o éena, Isak pea detu dénge madha éi Beer
Lahai Roi.

Ana-épu Ismael

12 Ne'e ne, lii lolo neti mamuri Ismael. Nengu
ne, ana Abraham denge dhéu emu limuri na,
Hagar, dhu j'aj'i énu Sara neéti Masir.

13-16 Ana-ana Ismael, mone dhéu canguru dua.
Ngara ra dhu madhutu neti dhu uru teka d'ai
ana limuri téka, nuka: Nebayot, Kedar, Adbeel,
Mibsam, Misma, Duma, Masa, Hadad, Tema,
Yetur, Nafis, denge Kedma. Ana-ana sera Kka,
j'aj'i béi-baki neti canguru dua suku, dhu éci-
eci ka dénge kabarai ra. Ra pangare kabarai ra
éci-eci, madhutu ngara bei-baki ra.

17 Ropa umur Ismael d'ai 137 (cangasu telu
nguru pidhu) téu, ka na madhe.

18 Te ngaa ana-epu na séra, éci pamusu dénge
eci. Kara pea pahag'a, mulai néti rai Hawila d'ai
rai Syur, dhu palane denge rai Masir, toke d'ai rai
Asyur.»

Esau denge Yakob

19 Ne'e ne, lii lolo neti mamuri Isak, ana
Abraham.

20 Lod'o Isak madhedi denge Ribka, umur na
40 (épa nguru) teu le. Ama Ribka, ngara na
Betuel. Ana mone Ribka, ngara na Laban. Rengu
se, dhéu Aram, néti Padan Aram.”

21 Ribka dhu dénge meka ana. Néti ééna ka,
Isak manengi-mangaj'i mi LAMATUA, sena ka
Na bhoke era ana Ribka. Heia LAMATUA tadengi
lii manengi Isak, ka Ribka dénge babia.

22 Te ngaa ana dhu Ribka kad'o ne, dhéu dua.
Aa ana se paliku taruu etu d'ara kabake ina
ra. Ka Ribka ngee ka etu d'ara na, “Nga tao ka
ana dua se, semi ne'e?” Héia na pakaréi denge
LAMATUA.

23 Ka LAMATUA dhaa, peka na,

“Ftu d'ara kabake éu na, abhu dua suku, dhu
eena na loe boe dénge pamusu.
Dhu limuri era risi neti dhu uru.
Ka a'a na, lalau-lalo'o ari na.”
24 Ropa lod'o d'ai, Ribka nara iisi ana mone
dheu dua.

% 25:18 Lii Lolo dhu Uru Teka 16:12 © 25:20 Padan Aram ééna,
nuka Mesopotamia, etu ca beka badae d'ara rai Siria.

25 Dhu a'a, isi na mea, denge ngi'u na penu
dénge reu. Neti éena ka, ra pangare ne, Esau
(dhu sasoa na ‘denge reu’).

26 Ele ééna ka, ari na heka kalua kéna. Te ngaa
dhu na kepe hui tedhu a'a na. Neti eena ka, ra
pangare ne, Yakob (dhu sasoa na ‘hui tedhu’).
Lod'o Ribka nara iisi ana na se, umur Isak 60
(éna nguru teu) kena.

Yakob monya a'a na Esau

27 Lod'o ana dua se kapai, Esau dhu ne'a meu
kasiro badha hui. Ae ka dhu na pea etu d'ara
j'ami. Te ngaa Yakob dhu mau-mau, dhu d'éi
dhoka pea étu d'ara emu di.

28 Isak d'ei na'a sisi badha hui. Neti eéna ka,
na sue risi Esau. Te ngaa Ribka sue risi Yakob.

29 Ca lod'o, Yakob dhu tao bubur kab'ui, aa
Esau heka lepa neti kasiro badha hui kéna. Na
lepa denge manganga, ka roe titu kéna.

30 Ka na peka denge Yakob, aku neéngu na,
“Ari, ee! Hia ku ja'a bubur kab'ui mea ciki étu
d'ara eru eéena, ho ja'a ku'a! Te ja'a manganga
bia.” (Neti eéna ka, ra pangare na, Edom, dhu
sasoa na ‘mea’.)

31 Ka, aku Yakob na, “Be'a a'a. Te ngaa pasilu
ku denge hak a'a eeéna!”*

32 Heia Esau dhaa, aku néngu na, “Hak a'a
ne, ngaa kena, hud'i néngu séna! Neo more, na
more la. Te ja'a manganga bia. Sod'e meti bubur
éena lai-lai mai, te ja'a taha heka.”

T 25:31 Madhutu ad'a réngu, ana mone uuru, gati madha ama
na, aa abhu pusaka ae risi neti ari na si.

33 Te ngaa, aku Yakob hari na, “Mata ku a'a!

Eu subha uuru ku, dhu peka na, éu panged'u le
hak a'a eéna mi ja'a ne.” Ka Esau ded'e subha
semi dhu Yakob peka.

34 Heia Yakob sod'e déenge ka hia ne bubur
kab'ui deo na dénge roti. Ropa na'a-ninu nare,
ka la'e denge Kka.

Dénge j'ara ne'e ka, Esau pusi boe déenge hak
a'a na.

26

Isak monya dhéu aae Abimelek

1 Ca téka, eétu d'ara rai eéna, leke téu man-
ganga, eci eena ka dénge teu Abraham mamuri
era. Ka Isak la'e manengi Abimelek, dheu aae
Pilistin, séna ka na pea étu Gerar.

2Na tao sémi eena, lula LAMATUA dhu pad'elo
le iisi Na mi néngu, peka na, “Mage lamu ka asa
Masir hei. Peala mi era dhu éena na Ja'a paj'uj'u
hia eu.

3-4Ladhe éu manubha etu era €éna, Ja'a sama-
sama denge éeu, aa pala-bagi eu mengi-nale
rupa-rupa. Eéna na, Ja'a pabéba ana-épu eu
sama sémi hua-hétu etu dedha-liru. Aa Ja'a hia
kateme rai ne mi eu dénge ana-epu éu. Neti
ana-epu eu ka, dheu aa'i-aa'i etu rai-haha ne
abhu meéngi-nale. Denge j'ara ne'e, Ja'a tao
madhutu lii pajaji dhu Ja'a pa'éki le denge ama
mu Abraham.=

5Ja'a tao semi ne'e ne, lula ama mu madhutu
dad'ei Ja'a, paredha Ja'a, denge atora Ja'a.”

% 26:3-4 Lii Lolo néti Dhéu Pajuu-paleha 3:25, Galati 3:8

6 Ka Isak pea taha etu Gerar.

7 Ribka ne, bheni iia titu kéna. Ka ropa dheu
etu Gerar ladhe redhi ne, ra pakarei. Te ngaa
Isak peka na, “Ribka ne, ana heni ja'a.” Na
madha'u, ladhe na peka na dhéu emu néngu,
dheu se pamadhe ne, aa Ribka parame rare.

8 Isak dhu pea nebhu le etu neéi, heia ca lod'o,
dhéu aae nédhi neti ro'a jendela na, ladhe laa na
Isak dénge Ribka dhu pa'ango.

9 Ka na pua dheu lasi paroa Isak, heia na peka,
“Isak! Ja'a dhu ke'a le, bhéni ne dhéu emu éu!
Te ngaa tasamia ka, eu peka na, néngu ne ana
héni eu?”

Heia Isak dhaa, aku néngu na, “Sémi ne'e amal!
Ja'a ne madha'u, ladhe ja'a peka na néngu ne
dhéu emu ja'a, mage dhoka dhéu pamadhe ja'a.”

10 Ka dhéu aae dhaa, peka na, “Séemi dheu etu
se'e j'unu denge dheu ému eu, tatu éu pasala ji'i!
Tasamia ka, eu ad'u j'ara ne'e mi dedha ji'i se?”

11 Ele ééna ka, dhéu aae Abimelek pasanéd'e
ana kabarai na, aku nengu na, “Miu nanene
paie-iie! Cee ka dhu bani gagu dhéu ne'e, do
dhéu ému na, ééna na ja'a huku pamadhe ne.”

Ra patao-palaha lula madha éi

12 Téu eééna, Isak séle hini etu dedha rai dheu
se'e. Lod'o d'ai puu-g'etu, ka na abhu isi rai
cangasu hari, lula LAMATUA hia ne mamengi.

13 Lula medha-panyau na asa ae, ka na kaja
titu kena.

14 Badha-manu na sémi sapi, kahib'i-kalebho
asa tabha ae. Dheu-dheu sab'a na, ae kahei. Neti
eena ka, dheu Pilistin teka d'ara denge ne.

15Uru ééna, Abraham, ama Isak, dhu kéi éi ae-
ae. Te ngaa limuri ne, dheu Pilistin dheénu eele
aa'i si denge rai.

16 Ka dhéu aae Abimelek peka dénge Isak, aku
néngu na, “Isak! Be'a risi eu paked'i ka neti
kabarai ne'e. Lula koasa éu, risi eele le neéti ji'i
se.”

17 Ele ééna ka, Isak paked'i néti era ééna, ka
lasi pea hari étu d'ara mamoo Gerar.

18 Etu era ne'e, ra keéi hari madha éi dhu uru
eena, dheu Pilistin dhenu eele aa'i si. Ka na
pangare madha éi se madhutu ngara dhu ama
na pangare.

19 Ropa dheu sab'a Isak se kei ei etu d'ara
mamoo Gerar, hei leke ei madha dhu sabhoka
mai.

20 Lula madha éi ne'e ka, dhéu-dhéu madhenge
badha néti Gerar, patao dénge dhéu madhenge
badha Isak. Dheu se peka na, “Ne'e ne, madha
ei ji'l!” Neti eéna ka, Isak pangare madha €ei na
Esek, dhu sasoa na ‘patao-palaha’.

21 Heéia dhéu-dheu Isak se, kei hari éi leo ca
madha. Te ngaa ra patao-palaha hari, lula éi
éena. Neti ééna ka, Isak pangare na Sitna, dhu
sasoa na ‘palab'a’.

22 Fle ééna Kka, Isak téke eele era ééna, la'e keéi
hari éi éci. D'ai ne'e ne, ra patao-palaha heka. Ka
Isak pangare madha €i ne Rehobot, dhu sasoa na
‘era taleo’. Heia na peka, aku néngu na, “Limuri
ne, Lamatua hia le edhi pea étu era taleo. Ho étu
era ne'e ne, edhi asa béba-kacanga.”

23 Ka neti era ne'e, Isak si lasi hari era pea asa
Beer Syeba.

24 Ka meda na, LAMATUA pad'elo iisi Na mi
Isak, héia Na peka, “Isak! Ja'a ne, Ama Lamatua
neti ama mu Abraham. De mage mu madha'u,
te Ja'a ladhe-leru éu. Eéna na, Ja'a pala-bagi éu
meéngi-nale. Aa ana-epu éu asa béba-kacanga.
Ja'a ad'u madha j'ara ne'e, lula lii pajaji Ja'a
denge ama mu.”

25 Heia Isak pudhi hadhu, tao mei korban etu
éena. Ka na manéngi makasi mi LAMATUA.
Heéia, na pea étu era eena, ka dhéu sab'a na kéi
hari éi.

Dhéu aae Abimelek padame dénge Isak

26 Lod'o eéna, dhéu aae Abimelek mai neéti
Gerar. Angalai na Ahusat, déenge ketu kapai
sordad'u na, Fikol, mai denge ne, ho paraga
denge Isak.

27 Ka Isak karei, aku néngu na, “Ama dhéu
aae! Uru éena, miu se dhu babége eele ja'a neti
kabarai miu. De ne'e ne, miu se mai tao ngaa
hari?”

28 Heia ra peka na, “Sémi ne'e. Ji'i dhu nge'ale,
Lamatua dhu j'aga pa'ere eu. Neti eéna Kka, ji'i
pangee, hua iia édhi dua ti pa'eki lii pajaji dhu
peka sémi ne'e: eu j'oka subha, peka na,

29 miu se baku tao karehe dénge ji'i, aa ji'i
kahei baku tao karehe dénge miu. Mema ji'i
se d'ara be'a déenge miu. Neti eena ka, ca hari
ni, miu se lami denge mera-milu néti kabarai ji'i
ne. Ji'i dhu nge'a le, LAMATUA ka dhu pala-bagi
mengi-nale mi miu.”

30 Ele ééna ka, Isak tao pesta, ka ra'a-rinu aa'i-
aa'l ra.

31 Ka asa beli mad'ae éena, réngu j'oka lii soo-
subha. Heéia Isak patalala si lépa denge dame.

32Lod'o eéna kahei, dhéu sab'a Isak mai peka
lula-neti ei dhu réngu kei, na, “Amal! Ji'i rage le

33 Heia Isak pangare madha éi ne Syeba (dhu
sasoa na ‘subha’). Ka ra pangare kota eena Beer

Syeba, toke sange ne'e.*

Esau leo dénge bheni dhéu dua neti suku leo
34 Ropa umur Esau d'ai épa nguru teu, na leo
denge bhéni dhéu dua neti suku Het. Bheni eci,
ana néti Beeri, ngara na Yudit. Eci hari, ana
Elon, ngara na Basmat.
35Bhéni dhéu dua se, papéed'a d'ara Isak déenge
Ribka.

27

Ribka leko-monya Isak ho hia Yakob méngi-

nale

1Ropa Isak manahu asa d'ara heka, nedhi heka
ngaa-ngaa, lula musi madha na ahu le. Ka na
paroa ana uuru ééena, dhu na sue risi éena, peka
na, “Esau. Mai ku sa ne'e!”

Heia Esau dhaa, aku néngu na, “Tasamia,
ama?”

2 Ka Isak peka hari, “Semi ne'e! Ja'a ne, etu
d'ara heka le. Ke'a boe, péri lod'o ja'a ne madhe.

3De more reka éu, lamu kataki meti badha hui
ci'u hia ja'a.

%

26:33 Madhutu lii Ibrani, Syeba sasoa na bisa ‘subha’, bisa
‘pidhu’, bisa ‘kalua méngi’. Madhutu lii Ibrani, Beer sasoa na
‘madha éi’.

4 Mu pananasu pabe'a-be'a, madhutu dad'ei
ja‘a, ho meti mai hia ja'a. Ladhe ku'a-kinu kora,
ja'a hia mema eu meéngi-nale. Sad'i eéu unu le
mengi-nale ééna, ja'a madhe ééna ka, ngaa-ngaa
tao heka.”

5 Heia Esau la'e denge ka, kataki badha hui.
Te ngaa Ribka dhu tadengi kahei lii padhai Isak
deo na.

6 Ka Ribka la'e peka dénge Yakob, aku nengu
na, “Yakob! Eu nanene ku! Deo na, ja'a tadengi
ama mu pua Esau seémi ne'e:

7 ‘Lamu kataki more ku badha hui ci'u, mai mu
pananasu pabe'a-be'a hia ja'a. Ladhe ku'a-kinu
kora, ja'a hia éu meéngi-nale étu katanga madha

LAMATUA. o
8 De mu nanene paie-iie! Mu madhutu mola-

mola lii paredha ja'a ne.

9 De lamu ka asa era badha édhi sei, ho kepe
more kalebho éni dhu kabeb'u dua ngi'u. Roro
ho meti sisi mai asa ja'a. Pe ja'a pananasu
madhutu dad'éi ama mu.

10 Ladhe panasu kore, meti hia ama mu na'a.
Ho éle na, na hia éu mengi-nale, heka na madhe
kena. Deéenge sémi ne'e ka, eu ka dhu abhu
meéngi-nale éena. A'a mu abhu boe.”

11 Te ngaa Yakob peka dénge ina na, “Ina! A'a
ku Esau, ngi'u na dhu pénu denge reu, te ngaa
ja‘a ne, isi dhu milu aadha-aadhal!

12 Mage dhoka ama ku g'ag'e isi ja'a, ladhe na
ne'a na ja'a dhu leko-monya na. Heéia na dhoo
ja‘al”

13 Ka ina na dhaa, aku néngu na, “Eu baku
cag'ag'a! Hud'i laa ina ka dhu ator! Ladhe ama

mu dhoo éu, pe ina ka pasae! Mu mate ia ka, la
more ka kahib'i séra.”

14 Ka Yakob la'e nare kahib'i dua ngi'u séra,
héia na roro, ka néti hia ina na. Heia Ribka
pananasu madhutu dad'ei Isak.

15 Ka Ribka la'e nare médha-papake Esau dhu
be'a, ho na papake mi Yakob.

16 Heia na pahutu kaheéi kacui-aai denge ladhe
goro Yakob, pake ka'uri kahib'i deo sa.

17 Ka na panged'u Yakob nganga'a dhu
pananasu nare deo na, dénge roti dhu tunu nare.

18 Heia Yakob ded'e néti nganga'a se'e, hia ama
na na'a. Ka na lii, aku néngu na, “Ama. Ja'a mai
hari le.”

Heéia Isak dhaa, peka na, “Hee! Eu ne, cee?”

19 Ka Yakob dhaa, peka na, “Ja'a, Esau ana
mone uuru ama ku! Ja'a sab'e le, madhutu sémi
dhu ama pua deo na. Kéd'i, ho mu'a-minu ka.
Lula ja'a pananasu kore le sisi badha hui dhu
ja‘a kéti neti d'ara j'ami. Mu'a, ho éle na, ama
pala-bagi ja'a méengi-nale.”

20 Heia Isak peka, aku néngu na, “Eu ne, bia
tai nga! Abhu malai titu kena, badha hui eena!”

Heia Yakob dhaa, “Ja'a abhu le, lula LAMATUA
dhu éu mangaj'i éena, ka dhu tulu ja'a.”

21 Ka Isak paroa Yakob, aku néngu na, “Padetu
ku asa ne'e mai, sena ka ja'a g'ag'e seku éu. Eu
ne, tare'a ana ja'a Esau, do aad'o?”

22 Heia Yakob la'e padetu-detu denge ama na,

ka ama na g'ag'e ne. Ka Isak peka, “Lii ne, sémi
lii Yakob! Te ngaa kacui-aai na, kacui-aai Esau.”

23 Te ngaa Isak dhu tadhe iia boe Yakob, lula
kacui-aai na reu semi Esau. Ka ropa na neo hia
meéngi-nale mi Yakob,

24 na karei hari era, aku néngu na, “Eu ne,
tare'a-re'a Esau, do?”

Heéia Yakob dhaa, peka na, “Tare'a-re'a ama.

'Il

Ja'a ne, Esau!
25 Ka Isak peka na, “Na, j'ole ka sisina mai,
séna ka ja'a ku'a. Ele ku, pe ja'a hia éu meéngi-
nale.” Heia Yakob hia sisi denge éi anggor hia
ama na na'a-ninu.
26 Na'a nare ka, Isak lii, aku néngu na, “Ana,
ee! Mai padetu asa ne'e, ho mu uu ku ja'a laa.”

27 Ka ropa Yakob padétu dénge ne, ho uu
ne, Isak sanged'u nare héu medha-papake Esau.
Heéia na padhai lii hia mengi-nale mi Yakob, aku
nengu na,

“Heéu ana ja'a tare'a-re'a semi héu j'u'u etu d'ara
pad'a, dhu abhu mamengi neti LAMATUA.
28 Hud'i laa Ama Lamatua patiri ei paringi
neti dedha-liru,
sena ka oka-tedhe éu j'aj'i mi rai héu
mengi.
Hud'i laa Na hia éu are dhu udhu sobhu-
sobhu,
denge hua anggor dhu pénu ako-penu
eru.
29 Suku-suku j'aj'i mi énu eu,
Aa dhéu-dheu leo pahaha iisi mi dedha eu.
Eu j'aj'i mi lamatua néti a'ari éu.
Aa réngu patitu ketu urutuu etu madha eu.
Dheu cee dhu dhoo eu, rengu abhu dhoo kahei.

Aa dheu cee dhu hia méngi-nale mi eu,
réengu abhu méngi-nale kaheéi.”

Esau léepa, ka na manengi Isak ho hia ne

berkat kaheéi _
30 Ropa Isak hia nare meéngi-nale mi Yakob, ka

heka bhodho li'u la'e téke eele ama na, cag'ag'a
laa Esau lepa neti kataki badha hui.

31 Heia la'e pananasu, ka sod'e neti hia ama
na. Ka na parei ama na, aku néngu na, “Ama,
kéd'i mu'a. Ja'a lalau kore le sisi badha dhu ja'a
kataki kore. Mu'a more ku, pe hia ja'a berkat.”

32Te ngaa Isak malaa, ka na karei, “Hee! Te eu
ne, cee hari ne?”

Heia Esau dhaa, aku neéngu na, “Ja‘'a ne'e,
Esau! Ana uuru ama ku.”

33 Ka Isak cag'ag'a, heia na karei, aku néngu
na, “Ladhe semi eena, deo na cee ka dhu hia
ja‘a sisi, ka ja'a ku'a eéna? Ka ja'a hia ne mengi-
nale. Aa meéngi-nale éena, bisa heka ere hari.”

34 Ropa tadengi nare, Esau roe ai ca palepa, ka
na tangi d'ara péd'a déenge roma iisi, aku nengu
na, “Tasamia ne, ama, ee! Bagi hia ja'a berkat
héi ma.”

35 Heia Isak peka, “Ari mu ka monya ja'a, ka
parame nare berkat dhu pala eu di.”

36 Ka aku Esau na, “Néngu na leko-monya ja'a
dua hari kena. Uru éena, parame nare hak
a'a. Ka ne'e ne, parame nare hari berkat dhu
madhutu iia-iia na unu ja'a. Neka na, ngara na
‘Yakob’ Te ngaa ele boe ama dhu dénge berkat
era, ho hia ja'a. Do, aad'o heka?” (Yakob sasoa
na ‘képe hui tedhu’, te ngaa sasoa dhu leo ‘tuka
leko-monya’.)

37 Heia Isak dhaa, aku nengu na, “Ja‘'a dhu
ded'e le nengu, j'aj'i lamatua éu. Aa a'arina aa'i-
aa'l ra, j'aj'i mi énu na. Ja'a hia na le, unu are
penu soka-pénu karo, denge hua anggor péenu
ako-pénu éru. De ana, ee! Mameéngi tasamia
hari, dhu ja'a ne pala-bagi mi eu?”

38 Masi ka tadéngi nare le sémi ééna, te ngaa
Esau loe boe denge pamako ama na, peka na,
“Mameéngi na dhodhoka éci di, do? Tatu ama
denge hari mamengi dhu leo hia ja'a. Masi ka
ciki oo'e eena ka, sad'i ja'a ne abhu!” Ka Esau
tangi hari denge d'ara laho mae-mae.

39 Ka Isak b'ala ne, peka na,

“Mamuri eu ne, eena na kaj'eu néti oka-tedhe
dhu heu mengi,
lula éi paringi patiri boe néti dedha-liru mai,
ho pabasa rai éu.
40 Eu ne, mamuri dhoka néti samala &u di.
Aa tasa mera mia eéna ka, éu ne j'aj'i énu
ari mu.
Dhodhoka ladhe béli-cameéd'a, eu bani
lab'a ne, eena na eu heka rai eele neti
d'ara adhe-aai na.”

Ribka pua Yakob rai

41 Lula j'ara semi ne'e ne ka, Esau téke d'ara
déenge ari na Yakob, lula parame nare mamengi
na. Ka Esau pangee na, “Nébhu heka, ama ku
madhe. De hud'i laa, pe d'ai ku lod'o. Ladhe éle
beke, ja'a pamadhe ne!”

42-43 Ropa Ribka tadéngi Esau dhu neo ad'u
j'ara karehe, ka na peka denge Yakob, aku néngu
na, “Eu nanene ku lii ne! A'a mu neo b'ala d'ara

péd'a na, de na neo pamadhe eu. De be'a risi, éu
ne rai lai-lai asa to'o mu Laban, étu kota Haran.

44 Lamu asa nei, pea ako nebhu, toke éle
nanasa a'a mu.

45 Ladhe na bhelu eele ku tatao eu ne, pe ja'a
pua dheu dhiu paroa éu, sena ka eu lepa hari
mai. Lula ja'a ko'o boe, séna ka ana ja'a dua-dua
mi ele parénga d'ara ca lod'o éena ka.”

46 Heia Ribka roma iisi dénge Isak, peka na,
“Ja'a ru'a le déenge dhéu ému Esau, dheu Het se!

De ladhe Yakob todhe nare harl kahei ana bhem
neti dhéu Het se, hua iia ja'a madhe ka laa.”

28

1 Heia Isak paroa nare Yakob, ka hia ne méngi-
nale aa holo ne, peka na, “Sanéd'e paie! Eu mage
leo ka denge ana bhéni Kana'an hei.

2 De lamu ka asa Padan Aram, asa baki mu
Betuel. Lamu madhedi denge ana bheéni to'o mu
Laban ca dhéu.”

3 Hud'i laa Ama Lamatua dhu Koasa Risi Eele
na, hia éu mamengi, sena ka ana-epu eu beba-
kacanga, ho néti réngu ka j'aj'i suku ae-ae dhu
kapai.

4 Hud'i laa, lii pajaji Ama Lamatua deénge
Abraham ééna, noto mi dedha eéu ne, denge ana-
épu eu. Séna ka eu unu rai dhu Ama Lamatua
jaji teke le mi Abraham.”*

* o

28:2 Padan Aram ééna, nuka Mesopotamia, etu d'ara negara
Siria re badae, padetu-detu dénge Irak. Haran ééena, kota etu
Padan Aram. % 28:4 Lii Lolo néti Dhéu Pajuu-paleha 3:25, Galati
3:8



Lii lolo dhu uru téka 28:5 Ixxxix Lii lolo dhu uru téeka 28:13

5> Padhai lii nare, ka Isak hia Yakob la'e asa
Padan Aram, asa ému to'o na Laban, denge baki
na Betuel.

Esau leo dénge ana bhéni Ismael
6 Esau dhu tadengi le kahei, dhu peka na Isak
hia Yakob mamengi, aa kai ne sena ka baku
leo denge bhéni Kana'an. Aa na tadéngi héi,
dhu Isak hia Yakob leo denge ana bheni to'o na

Laban étu Padan Aram. .
7Ka Yakob madhutu lii paredha ina dénge ama

na, ka paked'i la'e asa Padan Aram.

8 Aa Esau dhu ne'a le kahei, ama na d'ei boe
dhéu emu na, bhéni Kana'an dua séra.

9 Heia na la'e asa ama aae na Ismael, ka
leo hari ému dénge ana bhéni Ismael ca dheu,
ngara na Mahalat. Mahalat ne, ana mone na ka
Nebayot.

Yakob nii étu Betel

10 Ka Yakob teke eele Beer Syeba, la'e asa
Haran. )

11 Ropa lod'o céna, Yakob d'ai era éci, ka na

j'unu étu era ééna. Na neo j'unu, nare hadhu
cue, tao lalaka ketu na.

12 D'ara méda ééna, na nii. Na ladhe nédhi
langa eci dhu patitu etu rai, suu na d'ai dedha-

liru. Ka ana pajuu Ama Lamatua néti sorga, ca'e-
puru étu dedha langa ééna.

13 Ftu d'ara nii na, Yakob ladhe neédhi
LAMATUA dhu titu etu karasa nengu, heia na lii,
aku nengu na, “Ja'a ne LAMATUA, Ama Lamatua
neti baki mu Abraham, denge ama mu Isak.
Eéna na, Ja'a hia rai ne mi éu denge ana-épu
eu.

14 Beli-camed'a, ana-épu éu ae-ae, sama semi
ahu rai ne. Réngu se, eéna na, pea paleme era-
era etu rai-haha ne. Neti ana-epu eu ka, suku
aa'i-aa'i etu rai-haha ne, abhu mengi-nale.=

15 Mage mu bhelu! Eu ne étu mia ééna ka, Ja'a
bera-bera dénge éu. Ladhe ééna na, Ja'a lere
keti hari eu mai asa dedha-rai ne'e. Ja'a bhera
boe eu. Aa eéna na, Ja'a tao aa'i madhutu semi
lii pajaji Ja'a denge éu.”

16 Ropa Yakob ked'i néti bhéj'i, na padhai lii,
aku néngu na, “Ja‘'a heka ke'a kéna, LAMATUA
dhu éetu era ne'e kahei.”

17 Na madha'u, ka na pangee, na, “Boo! Era
ne'e ne pamadha'u ja'a, nga. Tatu Emu Ama
Lamatua éetu era ne'e ne! Aa era ne'e ne, j'aj'i
heéb'a babedho sorga.”*

18 D'ara mad'ae aae era, Yakob ked'i le ééna.

Ka nare hadhu dhu na tao lalaka deo na. Heia
na patitu j'aj'i mi tadha. Ka na bhori ei meny1

asa dedha hadhu ééna, héia na mangaj'i mi
Lamatua.

19 Ka na pangare era ne Betel, dhu sasoa na
‘Emu Lamatua’. (Uru ééna, era ne ngara na Lus.)

20 Ele ééna ka, Yakob ded'e subha, aku néngu
na, “Ladhe Ama Lamatua dhu denge ja'a, aa
j'aga ja'a etu d'ara kakako ja'a ne, aa panga'e
dénge papake ja'a,

21 toke ja'a léepa denge sod'a, éeéna na
LAMATUA j'aj'i mi Ama Lamatua ja'a.

22 Hadhu dhu ja'a patitu ne, j'aj'i mi era sogo-
tagu mi Ama Lamatua. Aa aa'i-aa'i dhu Lamatua

% 28:14 Lii Lolo néti Dhéu Pajuu-paleha 3:25, Galati 3:8 % 28:17
Yohanis 1:51

pala-bagimija'a, ja'a hia Na ca pala neti canguru
pala.”

29

Yakob d'ai ému to'o na Laban

1 Heia Yakob kako hari ka asa béka dhimu.
2 Ca lod'o, ladhe nedhi ei ca madha, detu

denge rae cue. Padetu-detu dénge madha ei

ééna, abhu telu kaboko kahib'i-kalebho, dhu
mate rinu ei. Te ngaa hadhu aae cue dhu ra

pasaguru mi héeb'a éi na.

3 Dhu tema le, ladhe kahib'i tesa aa'i-aa'i
ra, ana-ana madhenga kahib'i se, lasi bhoke
hadhu na, heka ra dhui kéna, panginu kahib'i
si. Panginu rare na, ra katange hari hadhu na
la'e.

4 Ka Yakob kako la'e asa madha dhéu mad-
henge kahib'i se, heia na karei, aku néngu na,
“Miu se, dhéu mia?”

Héia ra dhaa, “Ji'i se, néti rae Haran ne'e.”

5 Ka Yakob karei hari, aku néngu na, “Miu
tadhe to'o ja'a, Laban, do? Neéngu na, ana
Nahor.”

Ka ra dhaa, “Ji'i tadhe ne.”

6 Heia Yakob karei hari, aku néngu na, “Na
be'a-be'a, sina ma?”

Ka ra peka, “Oo, na be'a-be'a. Ladhe, ana
bhéni na ka neéi. Ngara na, Rahel. Nuka eo néti

kahib'i ama na mai sa ne'e, ho hia rinu etu ne'e.
Mate ne.”

7Heia Yakob peka hari, “Loo nétu era. De be'a
risi, badha mia étu se'e le, panginu ka si. Séna ka
lere méti hari asa d'ara pad'a, ho ra‘a hari j'u'u.”

8 Te ngaa ra peka, “We, j'ara na aad'o semi
éena! Ji'l mate toke tesa aa'i ku, heka ji'i pakeso
hadhu ne, heka panginu badha se kéna.”

9 Yakob padhai lii era, Rahel d'ai le era eéna
denge kahib'i ama na. Nengu ka dhu biasa
ladhe-leru si.

10 Ropa Yakob nédhi Rahel dénge kahib'i sera,
la'e dénge ka pa'eso eele hadhu dhu saguru
héb'a éi na. Ka na panginu badha to'o na sera.

11 Fle ka, la'e uu Rahel, dénge tangi.

12 Ka na lolo denge Rahel, aku néngu na, “Ari!
Ja'a ne, ana neti Ribka, ana heni ama mu.” Héia
Rahel rai sa ému la'e, peka déenge ama na.

13 Ropa Laban tadéngi lii lolo Rahel, dhu peka
na Yakob ana neéeti ana héni na Ribka, ka la'e
dénge ka, soru nare Yakob. Ropa na d'ai, liku
nare Yakob, ka na uu, héia gale néti denge ka,
lasi asa emu na. Ka Yakob lolo aa'i-aa'i dénge
to'o na.

l4a Heia Laban lii, aku néngu na, “Mema

tare'a! Edhi dua ti dhu pa'a‘ari.”

Yakob nare Lea dénge Rahel, j'aj'i dheu emu
na
14b Ropa Yakob pea dénge réngu d'ai ca heru,
15 Laban padhai lii denge ne, aku néngu na,
“Yakob! Ja'a ko'o boe, séna ka eu sab'a hia ja'a
dénge iia-iia d'ara, lula edhi se dhu pa'a‘ari. De
eu neo séna ka rui-j'aj'éra éu ja'a b'ae ca ngaa?”
16 Laban ne, dhu denge ana bheni dhéu dua.
Dhu uru, ngara na Lea. Aa ari na, ngara na
Rahel.

17 Lea ne, musi madha na ako ahu.* Te ngaa
Rahel, réhu na bheni iia, aa ngi'u na saraga bia.

18 Yakob d'ei risi Rahel. Ka na peka dénge
Laban, “Ladhe to'o ku mo'o, ja'a sab'a hia to'o ku
pidhu téu, sad'i to'o ku hia ja'a madhedi dénge
Rahel.”

19 Heia Laban dhaa, aku néngu na, “Ja‘'a ko'o!
Be'a risi, ja'a paleo eu dénge Rahel, lula edhi
dua ti dhu a'ari. Mage dhoka na madhédi denge
dheu leo. De mu pea mi ne'e, sena ka sab'a hia
ja‘a.”

20 Ka Yakob sab'a hia Laban pidhu téu, séna
ka na bisa madhedi déenge Rahel. Lula na d'ei
madhe-madhe Rahel, néti ééna ka, pidhu teu
éena, na pangee nuka semi peéri-peri lod'o di.

21 Ropa risi neti pidhu téu, ka na pasaned'e
Laban, aku néngu na, “To'o! Ja'a sab'a le hia
to'o ku pidhu teu, de paleo ka ja'a denge Rahel.”

22 Héia Laban tao tatao, ka na néru aa'i rae lesa
etu rae éena.

23-27 Ropa d'ai meda eéna, Laban hia boe
Rahel, te ngaa na pua Lea maso asa d'ara paleo
Yakob. Ka Yakob j'unu dénge ne. Asa béli éena,
Yakob heka ne'a kéna, nengu dhu leo dénge Lea
di. Heia Yakob la'e patao denge Laban, aku
nengu na, “Nga tao ka, to'o paséru ja'a semi
ne'e? Ja'a sab'a semi énu pidhu téu kateme hia
mi eu, séna ka bisa abhu Rahel! Nga tao ka to'o
pasilu denge Lea?”

Ka Laban dhaa, “Baku nasa ku! Madhutu ad'a
ji'l eétu rai ne'e, ari bisa boe leo uuru emu neti

* 29:17 Lii Ibrani étu ne'e, méu iia boe.

a'a. De be'a risi sémi ne'e! Eu mate hari ku
pidhu lod'o, d'ai éle tatao ne, heka éu abhu Rahel

kéna. Sad'i éu sab'a hari hia ja'a pidhu teu.”
Heia Laban panged'u denge énu bheni éci, hia
mi Lea. Ngara na Silpa.

28 Lii padhai Laban deo na, Yakob d'ei kahei.
Neéti eéna ka, éle tatao ne pidhu lod'o, ka Laban
pamadhedi hari Yakob denge Rahel.

29 Ka Laban hia enu na dheu bheéni eci, ngara
na Bilha, séna ka j'aj'i mi énu Rahel.

30 Heia Yakob pa'éci ka dénge Rahel. Na d'ei
risi Rahel neti Lea. Ka Yakob sab'a hari hia to'o
na pidhu teu.

Ana-ana Yakob

31 Te ngaa LAMATUA ne'a le, Yakob sue risi
Rahel néeti Lea. Neti eena ka, Na hia Lea nara
iisi ana. Te ngaa Rahel abhu boe ana.

32 Heia Lea denge babia, ka nara iisi ana
mone ca dhéu. Na pangare ne, Ruben (dhu
sasoa na ‘medhi si, abhu ana’),’ lula na peka na,
“LAMATUA ladhe nedhi le sasusa ja'a. Neti eena
ka, limuri ne, dhéu emu ja'a tao madha-dhilu mi
ja‘a.”

33 Ka Lea dénge hari babia, héia nara iisi hari
ana mone éci. Na pangare ne, Simeon (dhu sasoa
na, ele boe ‘dheu tadengi le’), lula na peka na,
“LAMATUA dhu ne'a na, dhéu ému ja'a sue boe
ja‘a. Tu d'ai eéna ka, Na hia ja'a ana dheéu eci
hari.”

T 29:32 Madhutu lii Ibrani, ‘Ruben’ sasoa na ‘médhi, abhu ana’.
Aalii na oe sama semi lii eci, dhu sasoa na ‘na ladhe nédhi sasusa
ja'a’.

34 Fle ééna ka, Lea kad'o hari ana éci, ka nara
iisi ana mone ca dhéu. Na pangare na Lewi,:
lula na peka na, “Dénge ana ne'e ne, éle dénge
lii langu ja'a. D'ara dheu eému ja'a, pa'éki dénge
ja'a, lula ja'a matana hia ne ana mone, dheu telu
kena.”

35 Ka Lea denge hari babia ca téka, heéia nara
iisi ana mone eci. Na pangare na, Yahuda
(dhu sasoa na ele boe ‘koa-kio’), lula na peka
na, “Dénge j'ara ne'e ne, ja'a neo koa-kio
LAMATUA!” Ele ka, Lea dénge heka ana.

30

1Te ngaa Rahel dhu abhu méka ana. Neti eéna
ka, néngu téke d'ara dénge a'a na. Héia na peka
déenge dhéu ému na, “A'a! Hia ku ja'a ana laa,
ma. Ladhe aad'o, be'a risi ja'a madhe ka laa.”

2 Te ngaa Yakob jéke ne, aku néngu na, “Eu
ngee na, ja'a ne, Lamatua, ho bisa hia eu ana!?”

3 Ka Rahel b'ala na, “Semi ne'e: hua iia éu
more Bilha, énu ja'a na. J'unu dénge ne, séna
ka na matana hia ja'a ana.”

4 Heia na pangéed'u Bilha mi dhéu ému na. Ka
Yakob j'unu dénge ne.

5Ka Bilha denge babia, heia nara iisi ana mone
ca dheu.

6 Heia Rahel padhai lii, aku néengu na, “Ama
Lamatua nanene le lii manéngi-mangaj'i ja'a.
Neéti ééna ka, Na hia ja'a ana mone ca dhéu. Ama

¥ 29:34 Lewi sasoa na ele boe ‘pa‘eki’, do ‘paliku padétu-détu’.

Lamatua pama'éte le, lii langu ja'a denge mola-
mola.” Ka na pangare ana ne, Dan (dhu sasoa na
‘pama’ete lii’).

7Ele ééna ka, Bilha dénge hari babia, ka nara
iisi ana mone eci.

8 Ka Rahel peka, aku néngu na, “Ja'a limuri ne
pa'uji denge a'a ku, ka ja'a segi.” Neéti eéna Kka,
na pangare ana na, Naftali (dhu sasoa na ‘pa'uji’,
do ‘pa‘ere’).

9 Ropa Lea ne'a na néngu ne denge heka ana,
ka na paleo énu na Silpa denge Yakob.

10 Ka Silpa nara iisi ana mone ca dheu.

11 Heia Lea peka na, “Kalua ja'a, méngi le.” Ka
na pangare na, Gad (dhu sasoa na ‘kalua mengi’).

12 Ka Silpa nara iisi hari ana mone éci.

13 Heia Lea padhai lii, peka na, “Waa! Limuri
ne, ja'a heka karej'e kena! Mi laladhe ee, te béli-
camed'a, dheu bheéni aa'i-aa'i ra, peka na ja'a ne
oto bia.” Neti eéna ka, na pangare ana ne, Aser
(dhu sasoa na ‘karej'e’).

14 Ca lod'o, léke denge heéru puu-g'étu are,
Ruben la'e asa d'ara j'ami. Na rage ana aaj'u ca
kapua dhu j'aj'i sémi ei na'i ho hia dhéu bhéni
abhu kolo. Ka Ruben neéti hia ina na Lea. Ropa
Rahel nedhi, ka na peka denge Lea, aku nengu
na, “A'al Bagi ku ja'a ciki, éi na'i dhu Ruben neti
ééna.”

15 Te ngaa Lea b'ala, aku néngu na, “Wee! Eu
ne seli-kolane! Parame more le dhéu ému ja'a.
Te ngaa roca méka na. Mu neo hari unu aj'u éi
na'i ééna neti ana ja'a? Me'a heka makae d'ara!”

Te ngaa Rahel dhaa, “Semi ne'e, a'a!l Ladhe
ja‘'a abhu ei na'i na, méda ne'e éu pa'eci denge
Yakob.” Ka Lea d'éi kahei.

16 Ka pe d'ai loo nihia sa, Yakob lepa neéti d'ara
oka. Lea la'e soru nare ne, ka na peka, “A'a!
Meéda ne, éu j'unu denge ja'a! Lula ja'a dhu heli
kore le eu, denge kab'ua ei na'i ana ja'a!” Ka
meéda na, Yakob j'unu dénge Lea.

17 Ka Ama Lamatua tadengi lii manéngi-
mangaj'i Lea. Neéti eéna ka, na denge babia, heia
nara iisi ana mone ka lémi.

18 Heia Lea pangare ana na, Isaskar, (dhu
sasoa na, ‘b'ae j'aj'éra’), lula na peka na, “Ama
Lamatua b'ae-baj'a le j'aj'éra ja'a, lula ja'a hia le
Silpa madhédi denge dheu ému ja'a.”

19 Ele ééna ka, Lea dénge babia hari, héia nara

iisi ana mone ka éna.
20 Ka na peka, aku néngu na, “Ama Lamatua

parasee ja'a medha dhu be'a. Ka limuri ne,
dheu eému ja'a hud'i pakab'ua ku ja'a, lula ja'a
matana hia ne ana mone dhéu éna.” Neti ééna
ka, na pangare ana ne, Sebulon (dhu sasoa na
‘pakab'ua’).

21 Ka Lea nara iisi hari, te ngaa ana bheéni, ka
na pangare na, Dina.

22 Te ngaa Ama Lamatua dhu bhelu boe Rahel,
ka semi lii manengi-mangaj'i na. Néti ééna Kka,
Na bhoke era ana na.

23 Heia Rahel dénge babia, ka nara iisi ana
mone ca dhéu. Ka na peka, “Ama Lamatua saku
eele le d'ara makae ja'a.”

24 Heia na pangare ana na Yusuf (dhu sasoa na
ele boe ‘hud'i laa na hia tabha hari’), lula aku

néngu na, “Ja‘a manengi, séna ka Ama Lamatua
hia ja'a ana mone ca dhéu hari.”

Yakob tenge j'ara ho pa'ae badha-manu na

25 Lod'o Rahel nara iisi Yusuf, Yakob peka
denge Laban, aku néngu na, “To'o! Ladhe mo'o,
ja'a neo lépa asa rai étu-esu ja'a.

26Ja'a neo laku dénge ana-dheu emu ja'a. To'o,
éu dhu me'a le, ja'a ne sab'a téu-téu neti mad'ae
d'ai loo nihia. De ja'a b'ae pama'éte le réngu se.
Neéti ééna ka, réngu se, j'aj'i le unu ja'a ka teme
aae.”

27 Heia, aku to'o na, “Ana, ee! Fu nanene ku
lii ja'a laa! Madhutu lii malare dhu ja'a abhu,
Lamatua hia ja'a mamengi lula éu.

28 De eu neo manengi ca ngaa, peka, séna ka
ja'a b'ae! Sad'i éu baku teke eele ja'a, te ngaa
sab'a taruu hia ja'a.”

29 Ka Yakob peka, “To'o! Eu meédhi unu mu le,
sasab'a-la‘'a ja'a. Néti eéna ka, badha-manu to'o
se, béba-kacanga.

30 Lod'o dhu ja'a dhae mai méka, médha-
panyau to'o ku ae éena meéka. Te ngaa limuri
ne, to'o kaja le. Lamatua pala-bagi le to'o ku
mamengi, lula sasab'a-la'a ja'a ka. Te d'ai le
lod'o na, séna ka ja'a sab'a hia ana-dhéu ému
ja‘a.”

31 Heia Laban kareéi ne, aku néngu na, “De
semi eéna na, ja'a b'ae eu tasamia?”

Ka Yakob dhaa, peka na, “To'o ku, hia ia ka
ja‘'a ngaa-ngaa. Te ngaa badha-manu to'o ku, ja'a
ladhe-leru taruu, sad'i mu tao ku j'ara eci.

32 Ladhe mo'o, deo ne'e kahei, ja'a laku asa
badha-manu to'o sei, ho hag'e si. Mia dhu dénge
boe kated'a aa denge boe karata, sera sa unu to'o
ku taruu. Te ngaa mia dhu denge kated'a aa dhu
karata, hia mi ja'a. Dénge kahib'i-kalebho dhu
medhi, ja'a kora aa'i si. Se'e se, hud'i laa j'aj'i mi
bab'ae rui-j'aj'éra ja'a.*

33 D'ai lod'o limuri, pe to'o me'a ja'a ne sab'a
denge mola, do aad'o. Sad'i lake more, mai ho
mu parisa badha-manu ja'a. Ladhe mu abhu
kahib'i-ka'ia dhu denge boe kated'a, aa dhu
karata boe, do, kahib'i-kalebho dhu pudhi, éena
na, dhu me'a le éena, ja'a mana'u badha-manu
to'o.”

34 Ka Laban d'ei kahei, aku néngu na, “Oo!
J'ara na sémi éena ka.”

35 Te ngaa étu d'ara lod'o eena kahei, Laban
hag'e denge badha dhu kated'a, dhu karata,
dénge kahib'i-kalebho dhu medhi. Ka na
panged'u mi ana na si, ho ladhe-leru.

36 Heia eo réti ka badha se asa era_éci dhu
kaj'eu na telu lod'o kako haga neti era Yakob si.

Ka Yakob madhenge ka badha dhu ata se.

37 Ela ééna ka, Yakob poro nare dadana aaj'u
neéti aj'u telu rupa. Ka na caci pakarata ka'uri
aj'u sera, tao strep-strep.

38 Heia aj'u dhu strep-strep se, na teke asa

d'ara karab'a_kahib'i. Badha se dhu tema le
pa'ango aa paleo étu era ééna.

* 30:32 Uru éena, dhéu pangee kahib'i-kalebho dhu pudhi, dhu
be'a. Réngu sera ae. Aa kahib'i-kalebho dhu medhi, karehe. Te
ngaa réngu se, ciki di. Kahib'i-ka'ia dénge kalébho dhu katéd'a
aa dhu karata séra, ciki oo'e di.

39 De ladhe badha se paleo etu madha aj'u
strep-strep se, ra matana ana dhu reu ra katéd'a
denge karata.

40 Ka ladhe badha Laban se neo paleo, Yakob
patangare si asa kahib'i dhu kated'a dénge
karata séra. Heéia ana dhu ra matana sa reu ra
kated'a denge karata kahei. Dénge j'ara semi
eena ka, badha na asa ae. Ka na paceri eele si

neti badha Laban séra.
41 Ropa badha dhu éra neo paleo, Yakob nare

kadheéli aj'u dhu strep-strep sera, tao mi d'ara

karab'a etu madha si.

42Te ngaa ladhe kahib'i dhu roe dénge malaka-
god'a neo paleo, Yakob soro teke si. Ka badha
glhu roe, sera unu to'o na Laban. Aa mia dhu
éra, séra unu néngu.

43 Denge j'ara ne'e ne, Yakob j'aj'i dhéu kaja-
su'i. Ka kahib'i-ka'ia na, kahib'i-kalébho na, onta
na, keled'ei na, denge enu na bhéni-mone, udhu
sobhu-sobhu.

31

Yakob rai téke eele Laban

1 Ca teka, Yakob tadeéngi lii padhai ana-ana
Laban se, aku rengu na, “Kakaja-sasu'i Yakob
sera, lula na kao nare aa'i medha-panyau ama
edhi.”

2 Yakob nédhi kaheéi réhu to'o Laban mare
heka, aa be'a heka dénge ne, séemi uru eéna.

3 Heia LAMATUA peka dénge Yakob, “D'ai le
lod'o, ho éu lépa asa ina déenge ama mu. Ja'a
palere-lere denge eu.”

4 Ka Yakob hia dheéu lasi paroa Rahel denge
Lea, séna ka mai paraga dénge ne étu era ani
badha, étu d'ara mamoo.

5 Heia na peka dénge ra, aku néngu na,
“Limuri ne, ja'a ladhe-ladhe na, ama miu na
rehu na mare heka dénge ja'a. Aa babe'a na mi
ja'a, sémi heka uru éena. Te ngaa Ama Lamatua
dhu ama ku sogo-tagu €éna, palere-lere denge
ja‘a.

6 Miu dua mi se me'a le, néebhu nare sange ne'e,
ja‘aj'aj'i kuli étu ama miu!

7Te ngaa sémi eéna, d'ara na la'e kahei, ka na
kapod'e-kabeli taruu ja'a. Ka na ub'a rui-j'aj'era
ja‘a, canguru hari kéna. Masi ka sémi eéna, Ama
Lamatua j'aga pa'era ja'a.

8 Lod'o ama miu peka na, ‘Badha dhu reu ra
kated'a séra j'aj'i mi unu éu,” ho ladhe lod'o
badha se matana, ana dhu kated'a hua-hua.
Lod'o leo hari, na peka, ‘Badha dhu karata sera,
j'aj'i mi unu éu,” ka badha se matana ana karata
aa'i-aa'l.

9 Ama Lamatua ad'u sémi e€éna na, séna ka
nare aa'i badha-manu ama miu eéna, ho hia mi
ja‘a.

10 Ca teka, ropa badha se paleo, ja'a kedhi etu
d'ara nii, dhu peka na, badha mone aa'i-aa'i dhu
paleo, abhu dhu katéd'a aa dhu karata hei.

11 Ka ana pajuu Lamatua neéti sorga paroa ja'a,
peka na, ‘Yakob!

Héia ja'a dhaa, ‘Tasamia, Lamatua?’

12 Ka na lii, ‘Ladhe ku laa! Badha mone dhu
paleo sera, dhodhoka dhu karata denge kated'a

di. Ja'a ka ad'u sera sa, lula Ja'a dhu kédhi le,
ngaa dhu Laban tao mi dedha éu.
13 Ja'a ne, Ama Lamatua, dhu pad'elo iisi mi

éu étu Betel ééna. Etu era néi, éu patitu hadhu,
ka mu bhori ei ményi eétu dedha na, ka éu sogo-
tagu Ja'a. Ka éu pa'éki lii pajaji denge Ja'a étu
nei. De ked'i ka, teke eele ka rai ne'e ne, lamu
ka asa kabarai ina-ama eu.””

14 Heia Rahel dénge Lea b'ala lii na, aku rengu
na, “La'a ma! Ji'i denge heka pusaka ngaa-ngaa
neti ama ji'i Laban.

15 Nebhu nare sange ne'e, mone heka ne tao
ji'i semi dheu leo kara sa. Na pahie eele le ji'i se.
Ka na'e aa'i le kab'ua-kadheli ji'i se.

16 De medha-panyau dhu Ama Lamatua nare
sera neti ama ji'i Laban, aa'i-aa'i sera j'aj'i le
unu édhi dénge ana-ana edhi se. De ladhe aku
Lamatua tasa mera mia, te'a dhoka madhutu di!”

17-18 Ele ééna ka, Yakob lalau médha-panyau
na. Héia na paca'e ana-dhéu ému na asa dedha
onta lasi, aa na eo neti badha-manu na aa'i-aa'i,
denge medha-panyau dhu na abhu éetu Padan
Aram, ho lasi asa rai Kana'an.

19Lod'o ééna, Laban dhu la'e g'ute reu kahib'i-
kalebho na. Ka Rahel mana'u nare patung
medha sogo-tagu ama na.

20 Aa Yakob si lasi palangu boe lii dénge to'o

a.

21 Na bau neéti aa'i médha-panyau na, ka ra
kako pameéri-meri, lasi re loko Efrat, asa ledhe
Gilead.

Laban la'e bate Yakob

22 Rarai Yakob si eéna d'ai téelu lod'o ku, heka
Laban ne'a kéena.

23 Heia Laban oru nare ka dhéu-dhéu na, lasi
bate Yakob si. D'ai pidhulod'o ku, heka ra paraga
denge si etu ledhe Gilead.

24 Ka d'ara meda eéna, Lamatua pad'elo iisi
Na mi Laban étu d'ara nii. Na peka na, “Laban!
Ladhe éu padhai lii denge Yakob, j'aga paie heb'a
eu na.”

25 Meda éena, Yakob si dhu patitu paleo etu
ledhe Gilead. Aa Laban si patitu unu ra kaj'éu
boe neti era eena kahei.

26 Ele ka, Laban mai paraga déenge Yakob. Héia
na lii, aku néngu na, “Nga tao ka, éu rai meti ana
bhéni ja'a se, dénge boe lii ugu-ge'e sa héi? Mu
tao si sémi dhéu dhu éeu segi étu d'ara papara-
pakej'i.

27 Eu ne ad'a aad'o, palangu boe sa héi dénge
ja‘a! Ladhe eu peka dénge ja'a be'a-be'a, ele boe
ja‘a tao sisi-kau, ho ta'a-tinu boko-boko, ho lere
miu dénge lii sod'a,” heka ji'i patabuli miu kéna.

28 Sasala éu eci hari ka, eu hia boe ja'a uu ana-
épu ja'a hei. Tatao eéu ne goa titu kéna!

29 Carui boe, ladhe ja'a ne neo paj'éra eu!
Te ngaa malo-malo ka meda-méda na, Ama
Lamatua dhu ama mu sogo-tagu eéna, kai ja'a
peka na, ladhe ja'a padhai lii dénge éu, ja'a hud'i
j'aga paie-iie ku heb'a ja'a.

30 Mema, ja'a dhu ke'a le, éu paked'i lula eu
dhu neo le lépa. Te ngaa tasamia ka, eu mana'u

* 31:27 Madhutu lii Ibrani peka na, ‘sod'a pake dénge dere iiki
aa dénge alat musiik dhu pake dhari sandr’.

meéti patung medha sogo-tagu ja‘'a?”

31 Heia Yakob b'ala, aku néngu na, “To'o baku
nasa ku denge ja'a! Ja'a paked'i mau-mau eéna,
lula ja'a mage dhoka mo'o boe ja'a keti ana-ana
se!”

32 Te ngaa Yakob dhu ne'a nare boe, na dheu
emu na Rahel ka dhu mana'u neti. Ka na lii,
aku nengu na, “To'o! Medha sogo-tagu eéna, mu
tenge ne! Ladhe medhi etu cee, huku pamadhe

ne. Parisa aa'i meu-meu. Ladhe abhu kahei
pusaka to'o dhu leo, more aa'i si. Hud'i laa, dhéu

se'e se j'aj'l sakasii.”
33 Heia Laban la'e parisa ka asa d'ara paleo se
éci-eci. Na la'e uru asa d'ara paleo Yakob. Ele

ka, la'e asa d'ara paleo Lea. Ele ka, la'e asa d'ara
paleo enu se dua ra. Te ngaa abhu boe ngaa-
ngaa. Paleo Rahel limuri teka.

34 Te ngaa Rahel dhu huni le medha sogo-tagu
sera etu d'ara lalaka onta. Ka na madhedi etu
dedha. D'ai d'ara paleo ne, Laban tenge paie-iie,
te ngaa na rage boe.

35 Heia Rahel peka denge ama na, aku nengu
na, “Ama mage mu nasa kahei. Te ja'a bisa boe
titu, lula ja'a abhu héru.” Masi ka semi éena,
Laban tenge taruu, te ngaa abhu boe médha
sogo-tagu sera.

36 Ka Yakob nasa, heia na pajeka denge Laban,
aku néngu na, “Ja'a ne tao bhelu ngaa mi to'o?
Ka to'o mai bate ja'a, sémi dhu ja'a ne, dheu
bhelu-katub'a sa!

37 Medha-panyau ja'a, to'o ceb'e eele si. De
mu abhu ngaa? More ka mai teke mi madha ne,

sena ka aa'i-aa'i ti tedhi. Aa hud'i laa, dhéu se'e
ka dhu pama'ete medha eéna unu cee.

38 Dua nguru teu kena, ja'a sab'a kuli mi to'o.
Lod'o ja'a madhenga badha-manu to'o, ci'u sa
legu boe. Aa ku'a kédhi boe ci'u sa héi!

39 Ladhe badha hui-hahi hui, kadhi pamadhe
badha to'o ci'u, ja'a peka boe, te ngaa ja'a gati.
Aa ladhe dhéu mana'u, to'o pua ja'a gati, masi
ka ja'a sala boe.

40 Ladhe re meu, madha lod'o ai pamango
ja'a. Aa ladhe meéda, ja'a maringi rig'i-rig'i.
Ja'a pasaruru boe ciki sa, toke meéu rai, lula
madhenge badha-manu to'o.

41 Mema tare'a, dua nguru téu eéna! Ja'a sab'a
canguru épa téu, séna ka abhu ana bheni to'o,
dheu dua se. Ka ja'a sab'a hari ena teu, séna ka
ja'a unu badha-manu se'e. J'aj'i kuli nebhu nare
sange éena, te ngaa to'o pakura rui-j'aj'era ja'a
d'ai canguru hari.

42 Malo-malo ka, dénge Ama Lamatua, dhu
baki ku Abraham, denge ama ku Isak, dhu sogo-
tagu Ne. Ladhe Na leru boe ja'a ne, ele boe to'o
hia ja'a lepa denge ai hua da'u-da'u. Te ngaa
Ama Lamatua dhu pa'abhe boe musi madha
Na mi j'aj'éra ja'a, aa Na tao madha-dhilu mi
sasab'a-la‘'aja'a aa'i-aa'i. Neti ééna ka, méda deo
na, Na mai kai to'o, séna ka baku lii sakaa denge
ja‘a.”

Yakob dénge Laban pa'éki lii pajaji

43 Ropa nanene nare lii padhai Yakob, ka
Laban dhaa, aku néngu na, “Semi ne'e! Bheni

dua se, ana ja'a. Ana dhu ra matana se, aa'i-
aa'i ra épu ja'a. Badha-manu aa'i-aa'i se, unu
ja‘'a. Aa'i-aa't dhu éu ladhe medhi etu se'e se,
unu ja'a. Te ngaa ja'a neo tao si, tasamia? Ja'a
bisa boe magee si.

44 De be'a risi, edhi dua ti pa'eki lii pajaji. Sena
ka lii pajaji éena ka dhu éki édhi dua ti.”

45 Heia Yakob nare ka hadhu aae cue, na patitu
etu eena, sena ka j'aj'i mi tadha.

46 Heia Yakob pua dhéu sab'a na, lasi udhu

hadhu. Ka ra madhedi ra'a-rinu etu era éeéna,
padetu dénge hadhu sera.

47 Heia Laban pangare hadhu udhu sera, Yegar
Sahaduta. Te ngaa Yakob pangare na, Galeed.t

48 Ka Laban padhai lii, aku néngu na, “Hadhu
udhu se, j'aj'i sakasii mi edhi dua ti.” Neti eena
ka, era eéna ngara na, Galeed.

49 Laban pangare kahei era éena, Mispa (dhu
sasoa na ‘era j'aga dhu dedha’), lula na peka na,
“Pe ééna na, LAMATUA ka dhu j'aga edhi dua
ti, ho masi ka dua ti pakaj'éu, baku kako eele lii
pajaji ne.

50 Ladhe eu tao karehe ana ja'a se, do leo-emu
denge bheéni leo hari, tatu ja'a ke'a boe. Te ngaa
mu saned'e! Ama Lamatua ka dhu j'aj'i sakasii
mi edhi dua ti.

51-52 Eu ladhe ku hadhu dhu patitu ne, dénge
hadhu dhu udhu se. Sanéd['e, hadhu se'e ka dhu
j'aj'i mi too dénge lane. Eu bisa boe kako seli

T 31:47 Madhutu lii Aram, Yegar Sahaduta sasoa na ‘hadhu
sakasii’. Madhutu lii Ibrani, Galeed sasoa na ‘hadhu sakasii’
kahei.

hadhu se, ho tao bhelu mi ja'a. Aa ja'a kahéi
bisa boe kako seli hadhu se, ho tao bhelu mi eu.

53 Dua ti pa'eki lii pajaji ne, denge kolongara
Ama Lamatua neti béi-baki edhi. Nuka Ama
Lamatua neti baki mu Abraham denge baki ja'a
Nahor. Nengu eena ka, dhu j'aj'i hakim, sena ka
pama'éte lii édhi dua ti.”

Ropa nanene nare, heia Yakob j'oka soo-subha
dénge kolongara Ama Lamatua, dhu ama na Isak
sogo-tagu.

54 Ele ¢éna ka, Yakob roro badha, ho j'aj'i mi

korban hia mi Lamatua éetu ledhe eéna. Heia na
paroa dhéu aa'i-aa'i mai ra‘'a-rinu pa'éci, ka ra

beke d'ai lod'o rea.

55 Asa beli mad'ae eéna, Laban la'e liku dénge
uu ana-épu na aa'i-aa'i ra. Ka na hia si mengi-
nale, heia na lepa hari asa rai na.

32

Yakob madha'u paraga dénge a'a na Esau

1 Ele ééna ka, Yakob si kako taruu. Heéia ana
pajuu Lamatua net1 sorga sera mai paraga denge

ne.

2 Ropa ladhe nédhi si, na lii, aku nengu na,
“Era ne'e ne, semi era ae sordad'u Lamatua!”
Neéti eéna ka, era eéna na pangare na, Mahanaim
(dhu sasoa na ‘dua era ae iisi’).

3 Ka Yakob pua dhéu na peri-peri lasi uuru asa
rai Edom (nuka Seir), séna ka lasi peka dénge a'a
na Esau, ho ne'a mamai na.

4 Heia Yakob peka déenge si, aku néngu na,
“Lami peka dénge a'a ku Esau, sémi ne'e:
‘Lamatua Esau! Enu mu Yakob, hia ji'i ngeti lii

karej'e-karae mi a‘'a na. Peka na, “Karéi neti ja'a
paked'i, toke sange ne'e ne, ja'a pea etu d'ara
ému to'o Laban.

5 Limuri ne, énu lamatua na denge le unu sapi,
keled'ei, rupa-rupa kahib'i, déenge enu bheéni-
mone. Ja'a hia uru dheéu se'e dhiu, ho peka
denge a'a ku, mamai ja'a ne. Ja'a sanao séna
ka a'a ku sémi ja'a dénge d'ara kateme.” ’” Ele
ka dheu se lasi.

6 Ropa dheu se lépa hari mai, ra lolo dénge
Yakob, aku réngu na, “Ji'i paraga le dénge a'a
mu Esau. Nuka na mai re limuri néi, denge dheu
na epa ngasu dhéu mone, neo mai paraga dénge
eu.”

7Ropa na tadengi nare, sangasa Yakob rebha-
rebha, aa na madha'u ae. Ka na hag'e eele dheu
na dénge badha-manu j'aj'i mi dua kaboko.

8 Na pangee, “Ladhe Esau mai, ho na age
kaboko dhu uru, na kaboko dhu limuri bisa rai,
tenge sod'a.”

9 Heia Yakob manéngi-mangaj'i, aku nengu
na, “Ama Lamatua! Eu j'aj'i Lamatua neéti baki
ja'a Abraham, aa neti ama ku Isak. Nanene
ku lii maneéengi ja'a la! Uru ééna, Lamatua ka
dhu hia ja'a lepa asa a'ari ja'a, étu kabarai ne'e.
Lamatua ka dhu moa teke, peka na pe Lamatua
uri pamola j'ara.

10 Ja'a ne madhutu mola-mola na, bisa boe
abhu sasue denge mamako Lamatua. Uru éena,
lod'o ja'a pege loko Yarden, ja'a keti dhoka tatea
di. Te ngaa limuri ne, ja'a léepa keti dénge dhéu
dua nau, aa denge badha-manu ae.

117a'a mangingi, mage dhoka a'a ja'a Esau, mai
pare pamadhe ji'i aa'i-aa'i mi. De ja'a manengi
sena ka Ama Lamatua hia mamuri mi ja'a, dénge
ana-dheu emu-kamali aa'i-aa'i mi.

12 Lamatua dhu jaji téke, ééna na pala-bagi mi
dedha ja'a mamengi ae-ae, aa hia ana-épu ja'a
béba-kacanga, sama seémi salae etu nebhe dhasi,
dhu dheu ige rare boe.”

13 Ele ka, Yakob si j'unu étu era ééna. Asa beli
eena, na hag'e badha peéri-péri ngi‘u ho reti hia
a'a na.

14 Na pili nare kahib'i rena dua ngasu ngi'u,
kahib'i mone dua nguru ngi'u, kahib'i-kalebho
rena dua ngasu ngi'u, kahib'i-kalebho mone dua
nguru ngi'u,

15 onta rena telu nguru ngi'u denge ana susu,
sapi rena epa nguru ngi'u, canguru ngi'u sapi
mone, Kkeled'ei rena dua nguru ngi'u, dénge
canguru ngi'u keled'ei mone.

16 Ka na hag'e ka badha se, éci-eci ka denge
anga na. Heia na papala ka, eci-eci denge ana
madhenge na. Ka na peka denge dheu se'e, aku
nengu na, “Miu kako uuru. Pe ja'a dhiu. Te ngaa
mi palaladha ho kaboko éci pakaj'éu neti kaboko
dhu leo sera.”

17 Ka na peka dénge kaboko dhu uuru teka,
aku nengu na, “Ladhe a'a ku Esau paraga dénge
eu, aa na karei, peka na, ‘Eu lamu mia? Eu ne,
enu neti cee? Badha-manu se, unu cee?’

18 Na mi dhaa, peka na, ‘Badha-manu se, unu
énu mu, Yakob. Na pa‘'adhu hia a'a na, Esau. Te
ngaa néngu nuka neti limuri nei.””

19-20 Lii semi éena, na peka kahei déenge dheu
madhenga badha cahag'e sera héi, aku nengu
na, “Ladhe mi paraga dénge a'a ku Esau, mi hia
ne badha-manu se. Aa mi peka denge ne, ja'a
re limuri.” Lula madhutu a'abhu Yakob, na hia
badha se aa'i-aa'i mi Esau, eéna na Esau semi
nengu dénge be'a.

21 Neti eééna ka, na hia uuru reti badha se. Te
ngaa meda eéna, néngu pea etu ééna era.

Yakob paléka dénge Lamatua

22 Meda na, Yakob ked'i, ka na pua dhéu emu
na dhéu dua, déenge dhéu ému piara dheu dua,
denge ana na dhéu canguru éci sera, lasi uuru
pege asa cabéka loko Yabok.

23 Ropa ra d'ai ca beka loko, ka na hia aa'i
médha-panyau na asa nei.

24 Te ngaa Yakob pea ka mesa-mesa étu ééna.
Heia dhéu mone eci mai, ka dua ra paleka d'ai

oe meu. . .
25 Ropa mone ne ne'a na nengu segi boe Yakob,

ka na kalabhe mi kolo keja Yakob, ka gage na

tabod'a eele neti era na. . .
26 Heia mone ne lii, aku néngu na, “Patabuli

ja‘a, te ciki hari, lod'o rea kéna.”

Te ngaa, aku Yakob na, “Eu hia ja'a mengi-
nale, heka ja'a patabuli éu kéna!”

27 Ka mone ne karei ne, “Ngara eu ne, cee?”

Na dhaa, peka na, “Yakob.”

28 Héia mone ne lii hari, aku néngu na, “Eu
ngara heka Yakob. Te ngaa mulai neti deo
ne'e ne, dhéu paroa éu, Isra'el, lula éu lab'a le
dheu rai-haha denge Ama Lamatua, ka éu segi.”

(Ngara Isra'el sasoa na ‘dhu paléka dénge Ama
Lamatua’.)

29 Ka Yakob karei ne, “Eu peka ku ngara éu la.”

Te ngaa mone ne peka na, “Eu neo me'a ngara
ja‘'a, tao ngaa?” Heéia na hia mengi-nale mi
Yakob étu era éena.

30 Ka Yakob padhai lii, aku néngu na, “Ja'a
kedhi le Ama Lamatua madha denge madha, te
ngaa ja‘'a mamuri era.” Neti ééna ka, Yakob
pangare era eéna, Peniel, dhu sasoa na, ‘Réhu
Lamatua’.

31Ropa Yakob teke eele era éena, lod'o dhu rea
le. Te ngaa na kako ged'a, lula gage na tabod'a.

32 Neti eena ka, toke d'ai sange ne'e, dheu
Isra'el ra'a boe sisi isi lasona, lula Lamatua
kalabhe patabod'a eele gage béi-baki ra Yakob.

33

Yakob paraga dénge a'a na Esau

1Etu d'ara lod'o ééna kahei, Yakob ladhe nédhi
Esau, denge dheéu na epa ngasu séra, mai asa
réngu. Ka na papala ana na mi ina ra eci-eci.

2 Na hia dhéu emu piara sera denge ana ra
kako uuru. Ele ka, Lea denge ana-ana na, heka
Rahel dénge ana na Yusuf limuri téka.

3 Te ngaa Yakob kako uuru néti rengu aa'i-aa'i
ra. Ropa na padetu denge a'a na, na patitu ketu
urutuu, ka na pacud'u d'ai rai pidhu hari.

4 Te ngaa lod'o Esau ladhe nedhi ari na, rai
denge ka, la'e liku nare Yakob. Dua ra paliku
denge pa‘'uu. Heia dua ra tangi d'ara ped'a.

> Ropa Esau nedhi bhéni dénge ana-ana si, ka
na karei, aku nengu na, “Se'e se, cee ka se'e?”

Ka Yakob peka, “Réngu se'e se, dhu Ama
Lamatua pala-bagi hia ja'a, énu a'a ku ne.”

6 Heia dheu emu piara na, denge ana niki ra
lasi pahaha iisi etu madha Esau.

7Ele ka, Lea dénge ana-ana na, lasi pahaha iisi
mi Esau kahei. Dhu lasi limuri, Yusuf denge ina
na Rahel lasi pahaha iisi mi Esau kahei.

8 Ele ééna ka, Esau karei, aku néngu na, “Eu
pa'adhu badha peéri nau séi, éu neo tao ngaa?”

Heia Yakob dhaa, aku néngu na, “Semi ne'e,
a'a! Ja'a hia mi a'a ku, séna ka a'a ku sémi ja'a
denge d'ara taleo.”

9 Te ngaa Esau peka, “Ja'a dénge medha-
panyau ae kahei. De hia ia ka ja'a ngaa-ngaa.”

10 Te ngaa Yakob b'ala, peka na, “Baku, a'a. A'a
ku hud'i semila méedha se, séna ka j'aj'i mi tadha,
peka na, a'a ku sémi ja'a denge d'ara taleo. Te
ropa a'a ku b'ui mari, ka ja'a semi dhu kedhi b'ui
mari neti Ama Lamatua.

11 De ja'a manengi, a'a ku sémi la médha-
panyau dhu kab'ua aad'o se. Lula Ama Lamatua
be'a titu kena deénge ja'a ne. Neti eéna ka, Na
hia ja'a unu ngaa-ngaa se aa'i-aa'i.” Lula Yakob
pamako taruu, no'o do no'o boe éena ka, Esau
semi nare kahei.

12 Heia Esau peka dénge Yakob, aku néngu na,
“Ladhe semi eéna, miu pa'‘era ho lati palere. Ja'a
lere miu.”

13 Te ngaa aku Yakob na, “Hud'i laa, a'a! A'a
ku ladhe méedhi unu mu. Ana mu se, ana iiki ae
era. Rengu se dhae era éena meka. Aa badha ae

ka dhu heka matana. Ladhe ta pakaseti si kako
pameri, etu d'ara ca lod'o, eéna na madhe aa'i

i.
14 De be'a risi, a'a ku si kako uuru. Pe ji'i kako
mau-mau dhiu. Ladhe ééna na, ja'a dhiu ngad'o

a'a ku etu Seir.” _ o
15 Heia Esau lii hari, na peka, “Ladhe sémi

eena, ja'a teke eele dhéu ja'a se cahag'e, séna
ka pad'elo j'ara hia miu.”

Te ngaa, aku Yakob na, “Hud'i laa, a'a, ee! Sad'i
ja‘'a ke'a le, a'a ku semi ja'a denge be'a.”

16 Tadengi nare, Esau paked'i ka, teke eele si,
lepa asa Seir.

17 Te ngaa neti era ééna, Yakob la'e asa Sukot.
D'ai nei, na tao ému dénge oka hia badha aa'i-
aa'l ra. Neéti éena ka, era eéna ra pangare na
Sukot (dhu sasoa na ‘ému pea taha’).

18 Te ngaa nebhu boe ka, Yakob si kako neti
Padan Aram, lasi d'ai rae Sikem etu rai Kana'an
dénge sod'a-mole. Heia ra patitu paleo, séna ka
ra pea padetu dénge rae eéna.

19 Rai dhu Yakob patitu paleo ne, heli nare neti
Hemor, ana Sikem. Kab'ua rai ne, ca ngasu doi
iia.

20 Etu era ne, na pudhi hadhu, tao mei korban.
Ka na pangare era ne'e, El-Elohe-Isra'el, dhu
sasoa na ‘Ama Lamatua neti Isra'el’.

34

Sikem tao pakarehe Dina, ana bhéni Yakob
1 Ca lod'o, Dina, ana bhéni Yakob dénge Lea,
la'e pangad'o denge bhéni anga-aangalai na étu
rae éena.

2 Dheu aae kabarai ne, ngara na Hemor, néeti
suku Hewi. Ngara ana mone na, Sikem. Ca teka,
Sikem ladhe nédhi Dina, ka rai néti ne, héia na
tao pakarehe ne.

3 Sikem d'éi madhe-madhe Dina ne. Ka na solo
mako, sena ka Dina no'o denge ne.

4 Heia Sikem peka denge ama na, aku nengu
na, “Ama! Lamu karei Dina hia ja'a, séna ka ja'a
madhedi denge ne.”

5 Tatao Sikem ne, Yakob dhu tadeéngi le, te
ngaa na mau-mau, aa tao boe ngaa-ngaa. Te
lod'o éena, ana mone na sera, étu d'ara pad'a
madhenge badha réengu. Ka na mate si mai ku.

6 Lod'o eéna, Hemor, ama Sikem, mai padhai
lii denge Yakob, ho neo karei Dina hia Sikem.

7Etu talora dua ra padhue-padhai era, ana-ana
Yakob lepa neti d'ara pad'a. Ropa ra tadéngi
Sikem dhu tao pakarehe le ana héni ra, ka d'ara
ra péd'a, ka ra nasa bia. Ka ra peka, “Madha j'ara
dhu semi ne'e ne, leke boe étu Isra'el. De ji'i se
semi boe dheu tao bhelu-katub'a semi eéna.”

8 Ka Hemor pamako Yakob, aku néngu na,
“Ana ja'a Sikem d'éi tare'a-re'a ana eu Dina. De
ja'amanéngid'ara éu, séna ka mo'o la, paleo ana
bhéni éu denge ne.

9 Ladhe mo'o ana-ana edhi se paleo iisi-aanga
ra. Ana-ana mone neti miu, madhedi denge ana-
ana bheni néti ji'i. Sémi eéna kahéi, ana-ana
mone ji'i madhedi denge ana-ana bheni miu.

10 Séna ka edhi pea pa'oru pa'éci etu d'ara rai
ne'e. Sad'i miu d'ei era mia eéna ka, mi pea la
dénge boe ngaa-ngaa. Mi d'aga, séna ka abhu
kakaja étu ne'e.”

11-12 Heia Sikem peka dénge ama Dina déenge
a'a na sera, peka na, “Miu se, sad'i manengi
ngaa, ja'a dhoka madhutu di. Masi ka miu
manengi doi pameu madha, dénge kab'ua peri-
peri eena ka, ja'a hia. Sad'i mo'o ja'a leo dénge
ana heni miu.”

13 Te ngaa ana-ana Yakob se re'a le, Sikem dhu
tao pakarehe ana héni ra Dina. Heia ra karihu-
kahadhu, ka ra béle, peka mi Sikem dénge ama
na Hemor,

14 gku réngu na, “Ji'i bisa boe hia ana héni ji'i
leo denge dhéu dhu suna boe. Te eéna na, era
makae ji'i ééna!

15 Te ngaa j'ara na semi ne'e: Miu se, hud'i
sama ku semi ji'i, mone aa'i-aa'i ra, ana iiki, dheu
kapai, hud'i suna ku.

16 Ladhe miu madhutu j'ara ne'e, edhi heka
paleo kena. Aa ji'i pea etu rai ne'e hei, séna ka
edhi j'aj'i mi eci.

17 Te ngaa ladhe miu madhutu boe dad'ei ji'i,
aa mo'o boe suna, ji'i ngare hari ana heni ji'i, ho
kéed'i eele rai ne'e.”

18 Heia Hemor denge ana na Sikem ro'o kahei.

19 Te ngaa Sikem no'o heka mate, lula d'ara
na d'ei ae Dina. Dheu isi rai etu eéna pakab'ua
Sikem ne titu kéna.

Ka Hemor denge Sikem lasi asa era
pama'éte lii, étu héb'a tedhe rae ééna, héia ra
padhue lii ne dénge kabarai séra. Ra peka, aku
réngu na,

21 “A'ari aa'i-aa'i! Dheéu Isra'el se, d'éi mamuri
mera-milu denge edhi. De hud'i laa ta pea pa'éci
denge rengu etu dedha-rai ne'e. Rai ne taleo, de

edhi bisa pea pa'éci aa'i-aa'i ti. Edhi se bisa leo
denge ana bheéni rengu. Aa réngu bisa madhedi
denge ana bhéni edhi kahei.

22Lii manengi réngu dhoka éci di, neti edhi se.
Ra maneéengi, edhi mone se aa'i-aa'i hud'i suna
ku, madhutu ad'a réngu.

23 Ladhe edhi se pab'ali le denge reéngu, eéna
na badha-manu dénge medha-panyau ra j'aj'i
unu edhi. De be'a risi edhi to'o la madhutu
dad'éi ra. Mai séna ka aa'i-aa'i ti suna! Mo'o,
sina ma?”

24 Ka dheéu aa'i-aa'i étu sera sa, sémi lii padhai
lii Hemor denge ana na Sikem. Heia dheu mone
aa'i-aa'il étu rai éena suna palere-lere.

25 D'ara lod'o ka telu, ropa rengu dhu suna se,
nu'ara dhu ped'a era, ka ana mone Dina, Simeon
denge Lewi, rare samala ra, kako mau-mau, lasi
asa d'ara kota. Ka dua ra pare pamadhe aa'i-aa'i

dheu mone sera. _
26 Hemor denge Sikem, ra pare pamadhe

kahei. Heia ra reti denge ka Dina neti d'ara ému
Sikem, lépa emu réngu.

27 Aa ana Yakob dhu cahag'e sera, maso asa
d'ara kota eééna, ra parama reti aa'i meu-meu isi
kabarai eena. Ra nasa, lula dheu tao pakarehe

ana heni ra etu eena. o
28 Ra parama reti meédha-panyau dhéu neti

d'ara emu ra, denge eo reti badha-manu aa'i-aa'i
etu d'ara pad'a.
29 Reti aa'i bhéni dénge ana-ana, aa parame
rare aa'i medha dhu kab'ua neti kabarai ne.
30Ropa Yakob ne'a j'ara dhuj'aj'i ééna, na peka
denge Simeon dénge Lewi, “Miu dua mi se, goa

ngaa ka ne'e? Miu paj'éra ja'a! Eéna na, dhéu
Kana'an denge dheu Peris denge dheu aa'i-aa'i
ra etu dedha rai ne'e, teka d'ara denge edhi se.
Réngu se, dhéu ae-ae. Te ngaa édhi se, dhéu ciki
di. Ladhe réngu se mai age edhi, na, ra palaho
aa'i edhi.”

31Te ngaa ana se dhaa dénge lii nasa, peka na,
“Ama! Ama pangee na hud'i laa ji'i soro teke si,

'Il

sena ka ra tao ana heéni ji'i ne, bheni kajeo!

35

Yakob si rai asa Betel

1 Ele éeéna ka, Ama Lamatua padhai lii déenge
Yakob, peka na, “Ja'a ne, Ama Lamatua dhu
pad'elo iisi mi eu, lod'o éu rai neti madha a'a
mu Esau. Ked'i, lamu denge ka asa Betel. Ladhe
d'ai nei, mu patitu mei korban hia Ja'a. Aa pea
denge ka etu éena.”

2-3 Ka Yakob peka dénge isi ému na aa'i-aa'i,
aku néngu na, “Aa'i-aa'i ti lati denge ka asa
Betel. Uru eéena, lod'o ja'a etu d'ara j'aj'éra, Ama
Lamatua ka dhu ladhe-leru ja'a étu eéna. Ja'a
neo tao mei korban etu nei. De mi core eele
médha sogo-tagu miu. Aa mi pameu iisi mi, ho
mi gati medha-papake leo, te edhi neo pahaha
iisi mi Ama Lamatua.”

4 Ka ra oru meédha sogo-tagu, dénge ate-ate™

ra aa 'i-aa'i ra. Heia Yakob dhénu médha se aa'i-
aa'l ra étu kapua aj'u aae ca kapua dhu padétu

denge rae Sikem.

*
35:4 Uru éena, etu ate-ate se, abhu rupa medha sogo-tagu
rengu.

> Ropa Yakob dénge dhéu na aa'i-aa'i paked'i
neti Sikem, Ama Lamatua hia d'ara madha'u mi
dhéu-dhéu dhu pea etu d'ara rae-rae dhu padeéetu
denge rae Sikem, ka ra bani boe tao karehe mi
Yakob si.

6 Ka Yakob si d'ai denge sod'a etu Betel (dhu
uru eena, ngara na Lus), etu rai Kana'an.

7Etu ne'e, Yakob pudhi hadhu, tao mei korban.
Ka na pangare era ne, El Betel, (sasoa na ‘Betel
unu Ama Lamatua’), lula uru eena Ama Lamatua
pad'elo iisi mi Yakob étu era ééna, lod'o nengu
rai neti madha a'a na.

8 Padetu denge rae Betel, abhu aj'u aae ca
kapua, ngara na Alon Bakut. Sasoa na ‘aj'u tangi
dhéu madhe’. Pake ngara ne, lod'o Debora, ina
dhu lalau-lalo'o Ribka, madhe, ka padhane éetu
karasa aj'u ééna.

9 Lod'o Yakob lépa neéti Padan Aram, Ama
Lamatua pad'elo hari iisi Na, ka hia na berkat.

10Heia Lamatua peka dénge ne, “Neéti deo ne'e
ne, eu ngara heka Yakob, te ngaa Isra'el.t

11Ja'a ne, Ama Lamatua dhu Koasa Risi Eele.
De éu matana pa'ae-ae, aa ana-€pu eu semi eena
kahei. Beli-camed'a, suku-suku mai neti ana-
épu eu. Aa neti ana-epu eu sera, ceu dheu aae-
dhéu aae.

12 Rai dhu pangéd'u mi baki mu Abraham,
denge ama mu Isak, Ja'a hia mi eu dénge ana-
épu eu.”

13-14 Lod'o Ama Lamatua peka nare, Yakob
patitu dénge hadhu étu era ééna, sena ka j'aj'i
mi tadha ho na baku bhelu eele lii Lamatua. Ka

T 35:10 Isra'el sasoa na ‘dhu paléka dénge Lamatua’.

na bhori éi anggor dénge éi ményi mi dedha
hadhu na, héia na mangaj'i mi Lamatua.
15 Era ééna, na pangare ‘Betel’.

Rahel madhe nara iisi

16 Fle ééna ka, Yakob si paked'i néti Betel.
Ropa rengu kaj'eéu eéna meka néti rae Efrata
(nuka Betlehem eéna), Rahel dhu d'ai le lod'o
nara iisi na. Te ngaa nara iisi carui, heia na roe

titu kéna. . o
17 Ka ropa na péngu stenga madhe, dhéu ai

tadha peka dénge ne, “Pa'éra d'ara éu, te mora
iisi hari ana mone ca dhéu! De baku paroe iisi.”
18 Lod'o Rahel oe ma'ete a'ae, na pangare ana
ne, Ben-Oni, (dhu sasoa na ‘ana nétij'aj'éraja‘a’).
Ka heka na madhe kéna. Te ngaa Yakob hia ana
ne ngara Benyamin, (dhu sasoa na ‘ana ai g'ana’).
19 Ka ra padhane Rahel étu sebhe j'ara dhula'e
asa Efrata, (dhu limuri ne, ngara na Betlehem).

20 Heia Yakob pudhi lutu bhatu étu ro'a dheu
ému na eéna. D'ai sange ne'e, ro'a Rahel ne era.

Ana-ana Yakob

21 Fle ééna ka, Yakob: pea boe mi ca era sa. Ca
téka, na patitu paleo étu sebhe manara Eder.

22 Lod'o réngu etu era éena, Ruben j'unu
dénge Bilha, dhéu ému piara ama na. Eéna Kka,
Yakob ne'a j'ara ne'e kahei.

Ana mone Yakob, canguru dua dheu.

¥ 35:21 Sasuri dhu uru téka, peka na, ‘Isra'el’. Isra'el dénge
Yakob ééna, dua ngara dhu hia mi ca dheu.

23 Ana-ana neti Lea, nuka: Ruben (ana uuru
Yakob), Simeon, Lewi, Yahuda, Isaskar, denge

Sebulon. _
24 Ana-ana Rahel, nuka: Yusuf dénge Benyamin.

25 Ana-ana néti Bilha, énu Rahel: Dan dénge

Naftali. . .
26 Aa ana-ana neti Silpa, énu Lea, nuka: Gad

dénge Aser.
Rara iisi ana se etu Padan Aram.

Isak, ama Yakob madhe

27 Ele ééna ka, Yakob la'e ngad'o ama na Isak
asa Mamre, dhu detu denge Kiryat-Arba (dhu
limuri ne, ngara na Hebron). Uru ééna, baki na
Abraham pea étu eéna.

28-29 Umur Isak d'ai 180 (ca ngasu aru nguru)
téu, heka madhe kéna. Ka ana na Esau dénge
Yakob padhane ne.

36

Ana-épu neti Esau

1 Ne'e ne, ana-épu Esau. Ngara Esau dhu leo,
Edom.

2Esau leo déenge ana bheni Kana'an dheu dua.
Eci dhéu Het, ana bhéni néti Elon, ngara na Ada.
Dhéu ému na eci hari, dheu Hewi, ngara na
Oholibama. Ama na, ngara na Anah, aa baki na

Sibeon. o
3 Esau leo kahei dénge ana Ismael, ngara na

Basmat. Ana mone Basmat, ngara na Nebayot.

4 Ada, dhéu ému uuru Esau, nara iisi Elifas.
Basmat matana Rahuel.

5 Aa Oholibama matana Yeus, Yalam denge

Kora. Ana Esau aa'i-aa'l ra sera rara iisi si etu
ral Kana'an.

6 Ca teka, Esau pidha asa rai leo cue dhu kaj'eéu
neti Yakob. La'e neti aa'i bheni-ana niki, dheéu-
dheu sab'a, badha-manu, denge médha-panyau
na.

7Esau paceri dénge Yakob, lula badha-manu ra
denge medha-panyau ra ae d'ai seli. Neti eéna
ka, era pea réngu katata etu rai eéna.

8 Heia Esau (nuka Edom) la'e pea etu ledhe etu
Seir.

9 Se'e se, ana-épu Esau dhu ra peka na ‘dheéu
Edom’. Réngu pea etu era ledhe Seir.

10-13 Ada, dhéu ému Esau, nara iisi ana mone
ca dheu, ngara na Elifas. Elifas ne, ana mone
na, dhéu lemi, nuka: Teman, Omar, Sefo, Gatam
dénge Kenas. Dheu emu piara Elifas, ngara na
Timna. Nara iisi ana mone ca dhéu, ngara na
Amalek.

Dheu emu Esau, Basmat, nara iisi ana mone ca
dhéu, ngara na Rehuel. Rehuel abhu ana mone
dheéu épa, nuka: Nahat, Sera, Syama, denge
Misa.

14 Dhéu ému Esau, Oholibama, ana neti Anah, aa
epu neti Sibeon, nara iisi ana mone dheu telu,
nuka: Yeus, Yalam, denge Kora.

15-16 Ana-épu Esau se pahag'a léme, ka j'aj'i mi
suku ae-ae. Eci-éci ka dénge kapala suku ra.
Ana-ana Elifas, dhu ana uuru neti Esau, j'aj'i
kapala suku néti suku Teman, suku Omar, suku
Sefo, suku Kenas, suku Kora, suku Gatam denge
suku Amalek. Rengu aa'i-aa'i se'e, ana-epu neti
Esau denge dheu emu na Ada.

17 Ana-ana Rehuel, dhu ana néti Esau, j'aj'i
kapala suku neéti suku Nahat, suku Sera, suku
Syama, dénge suku Misa. Aa'i-aa'i se, ana-épu
Esau denge dhéu emu na, Basmat.

18 Ana-ana neéti Esau denge dheu éemu na,
Oholibama, j'aj'i kapala suku néti suku Yeus,
suku Yalam, dénge suku Kora.

19 Suku se'e aa'i-aa'i ra néti ana-épu Esau.

Ana-epu Seir

20-21 Etu era ééna, abhu dhéu Hori éci, ngara
na Seir. Ana-ana na pahag'a paléeme rai, ka j'aj'i
suku ae-ae. Eci-eci ka dénge kapala suku na.
Ele ééna ka, ana-ana na se j'aj'i kapala suku néti
suku Lotan, suku Sobal, suku Sibeon, suku Anah,
suku Dison, suku Eser, denge suku Disan.
22 Ana Lotan nuka: Hori dénge Heman. (Ana
héni Lotan, nuka Timna.)
23 Ana-ana Sobal, nuka: Alwan, Manahat, Ebal,
Sefo, déenge Onam.
24 Ana-ana neti Sibeon, nuka: Aya, déenge Anah.
Anah ne'e ka dhu rage madha éi pana etu d'ara
mamoo, lod'o na madhenga keled'ei ama na.
25-26 Ana bheni néti Anah, nuka Oholibama. Aa
ana mone na, nuka, Dison. Ana-ana Dison, nuka:
Hemdan, Esban, Yitran, denge Keran.
27 Ana-ana Eser, nuka: Bilhan, Saawan, dénge

Akan. _ .
28 Ana-ana Disan, nuka: Us, denge Aran.

29-30 De kapala-kapala suku néti dhéu Hori sera,
nuka: Lotan, Sobal, Sibeon, Anah, Dison, Eser,
dénge Disan. Réngu aa'i-aa'i se pea étu rai Seir.

Dheu aae-dhéu aae Edom

31Lod'o dhu kabarai Isra'el dénge méka dheu
aae, te ngaa etu rai Edom denge le dhéu aae.
Ngara dhéu aae se, dhutu-dhutu, nuka:
32Ra ded'e Bela, ana neéti Beor, j'aj'i dheu aae etu
kota Dinhaba.
33 Ropa Bela madhe, ra ded'e Yobab ho gati ne,
j'aj'li dhéu aae. Ama na, ngara na Sera, neti rae
Bosra.
34Ropa Yobab madhe, ra ded'e Husam ho gati na,

j'aj'i dhéu aae. Husam ne, néti rai dhéu Teman.
35 Ropa Husam madhe, ra ded'e Hadad ho gati
na, j'aj'i dheu aae. Ama na, ngara na Bedad, néti
rae Awit. (Néngu ka dhu segi dhéu Midian, lod'o
ra pamusu etu Moab.)

36 Ropa Hadad madhe, ra ded'e Samla ho gati na,
j'aj'i dhéu aae. Nengu ne, néti rae Masreka.

37 Ropa Samla madhe, ra ded'e Saul ho gati na,
j'aj'i dhéu aae. Saul ééna, neti rae Rehobot, dhu

étu sebhe loko.
38 Ropa Saul madhe, ra ded'e Baal-Hanan ho gati

na, j'aj'i dheu aae. Ama na, ngara na Akbor.

39 Ropa Baal-Hanan madhe, ra ded'e Hadar
ho gati na, j'aj'i dhéu aae. Hadar ne, néti
rae Pau. Aa dheu ému na, ngara Mehetabel.
Ama Mehetabel, ngara na Matret. Aa baki na,
Mesahab.

40-43 De kapala-kapala suku dhu j'aj'i neti ana-
epu Esau, nuka: Timna, Alwa, Yetet, Oholibama,
Ela, Pinon, Kenas, Teman, Mibsar, Magdiel,
dénge Iram. Reéngu se éci-eci pangare rai ra
madhutu ngara réngu unu ra.

De aa'i-aa'i se'e, lii lolo neti ana-epu Esau,
dhéu Edom éena.

37

Yakob lépa hari asa rai Kana'an
1-2a Ne'e ne, lii lole néti Yakob si. Ca téka ka,
Yakob la'e pea hari asa rai Kana'an. Eéna, era
pea ama na Isak néti uru ka.

Yusuf dénge a'a na si

Zb Teu eena, ana Yakob eci, néeti dhéu ému na
Rahel, ngara na Yusuf. Yusuf ne'e, ropa umur na
d'ai 17 (canguru pidhu) téu, néngu dénge a'a na
si, tema le j'aga kahib'i-kalebho réngu. A'a na
sera, ana neti ina leo hari, ngara na Bilha dénge
Silpa. Te ngaa Yusuf ne'e tuka tenge lii mi dedha
a'a na si, ho la'e pana'e ama na.

3 Lod'o dhu rara iisi Yusuf na, ama na dhu
heka le. Neti eéna ka, na sue Yusuf ne risi eele
neti ana-ana na leo séera. Ca lod'o ka, Yakob j'au
kodho madhera éci dhu saraga bia™ hia Yusuf.

4Ropa a'a na si ladhe-ladhe la'a na ama na sue
risi Yusuf, heia ra mulai teka d'ara denge ne,
ro'o boe padhai lii dénge ne.

5-7Meéda ca lod'o ka Yusuf nii. Kéd'i néti bhej'i
ka, na lolo denge a'a na si lii nii deo na, aku
néngu na, “We! Mi nanene ku la! Ja'a nii, na
edhi aa'i-aa'i ti, eki are etu d'ara oka. Kabedhi
laa, are dhu ja'a eki titu dhoo-dhoo. Te ngaa are
miu, oke mere are ja'a deo na, ka pacud'u mi unu
ja'a.” Ra nanene rare semi eéna, heia a'a na se'e
tabha nasa hari dénge ne.

* 37:3 Madhutu lii Ibrani, sasoa na bisa ‘kodho madhera dhu
rupa-rupa warna’, aa bisa kahéi ‘kodho madhera dhu saraga’
nuka kodho madhera dénge ka'ae madhera.

8 Heia ra jéke ne, aku réngu na, “We! Eu ngee
na, éu neo j'aj'i dheu kapai kena, ho neo paredha
ji'i, do?” Taga na lolo lii nii ne'e, heia asa ra nasa
denge ne.

9 Nébhu boe, Yusuf nii hari ca téka. Na lolo
hari denge a'a na si, aku nengu na, “We! Ja'a
nii hari, sémi ne'e ka. Ja'a kédhi madha lod'o,
héru, denge hua-hetu canguru eéci. Aa'i-aa'i
sera, pahaha iisi mi ja'a.”

10 Heia Yusuflolo hari lii nii deo na denge ama
na, aa denge a'a na sera.

Ka ama na jéke ne, aku nengu na, “Lii nii ngaa,
kéna! Eu ngee na, ja'a denge ina mu, dénge a'ari
@u séra, mai uu kabaj'éla eu, do? Eu nia ae le
éena, nga!”

11 Neti eena ka, a'a na séra teka d'ara bia
dénge ne. Te ngaa ama na pangee taruu lii nii
eena etu d'ara na.

Ra pahie Yusuf asa Masir, ka na j'aj'i énu
12 Ca téka ka, a'a Yusuf seéra reti kahib'i-
kalebho ama na, asa era j'u'u detu dénge rae

Sikem.
13 Nebhu boe ka, ama na peka denge Yusuf,

aku néngu na, “A'a mu si j'aga kahib'i-kalebho
detu denge Sikem. De éu pa'era, ho lamu ladhe
ku si la.”

Ka Yusuf dhaa, aku néengu na, “Ja‘a laku, ama.”

14 Heia ama na peka hari, aku néngu na, “Fu
lamu ladhe a'a mu si, denge kahib'i-kalebho
edhi. Ladhe ra samia na, mai peka dénge ja‘'a.”

Ka Yusuf pakéd'i ka néti d'ara pad'a Hebron,
la'e taruu d'ai Sikem.

15 D'ai nei, na tenge a'a na si, paleme d'ara
pad'a éena. Na paraga denge dhéu mone éci,
ka dhéu ééna kareéi ne, aku néngu na, “Eu tenge
ngaa?”

16 Yusuf dhaa, aku néngu na, “Ja'a tenge a'a
ja'a. Réngu eo kahib'i-kaléebho detu étu era ne'e.
De ama, éu paraga dénge si, do aad'o?”

17 Heia, dhéu deo na peka, aku néngu na, “Ra
aad'o heka etu ne'e. Te ja'a tadéngi, ra peka na
lasi padétu denge rae Dotan.”

Heéia Yusuf la'e taruu, ka paraga dénge si étu
rae Dotan. . . .
18 Ropa ladhe reédhi Yusuf neti kaj'eu, ra

padhue rare lii eci neo pamadhe ne.

19 Eci peka dénge éci, aku réngu na, “Miu
ladhe ku la! Mone eele tuka nii na, nuka mai
nei!

20 De mai ho ti pamadhe ne. Ho eééna na, ti core

eele ne asa d'ara madha éi madhe eéna. Ladhe
d'ai ému na, ti peka dénge ama peka na, badha

hui ra'e ne. Ho ééna na, ti ladhe séku, lii nii na
sera sa mia!”

21 Ropa nanene éena, heia a'a na Ruben tenge
j'ara ho patabuli eele Yusuf. Heia na kai ari na
si, aku néngu na, “We! Edhi baku pamadhe ne!

22 Be'a risi edhi képe ne, ti tao asa d'ara madha
éi madhe neéi. Etu ééna, era dhu dhéu aad'o, de
eci saredhi boe ne. Sad'i baku pasutiraa na.” Na
peka sémi eéna, lula na tenge j'ara ho patalale
Yusuf, ho hia na lepa hari emu.

23 Ropa Yusuf d'ai madha a'a na si, ra képe ne,
ka ra rébhi eele kodho dhu saraga aae etu ua na.

24 Ka ra nuni pa'oro ne, heia ra tule ne asa
d'ara madha ei madhe eéna. .

25Ele eéna ka, ralepa, lasi ra'a-rinu. Etu talora
ra'a-rinu, kabedhi la ra ladhe redhi dhéu canau
mai re eena. Dhéu sera kako reti denge badha
onta ra, hue denge meédha d'aga, sémi raa aj'u
héu meéngi, bubhu-bubhu dénge éi na'i rupa-
rupa. Dheu sera sa, dheu Ismael, dhu mai neti
rae Gilead neo lasi kaj'éu d'ai Masir.

26 Ele ééna heia, Yahuda peka dénge a'ari na
sera, aku nengu na, “Ee! Be'a risi semi ne'e.
Edhi baku pamadhe ne. A'oto na ngaa? Tasa
mera mia eéna ka, édhi bisa boe pahuni raa na.

27 Be'a risi edhi pahie ne denge dhéu Ismael
séi. Edhi tao ne samia ééna ka 0o, néngu ne'e
ari d'elu edhi. Neti eéna ka, baku edhi pamadhe
ne!” Aa'i-aa'i ra d'ei kahéi dénge lii Yahuda
eena.

28 Ropa dheu d'aga serat d'ai era eéna, héia
a'a Yusuf sera lasi ere rare ne, néti d'ara madha
eéi madhe deo na. Ka ra pahie ne mi dheu
Ismael séra dénge kab'ua 20 (dua nguru) bua doi
pudhi.i Ka dhéu Ismael sera reti Yusuf asa rai

T 37:28 a: Sasuri lii Ibrani ae ka dhu peka, na, ‘dhéu néti rai
Midian’. Abhu dheéu d'élu-meéu cahag'e peka na dhéu Midian séra
denge dheu Ismael séra, dua ngara, te ngaa ca suku. Réngu sera
j'aj'i ana-épu Ismael, aa rengu pea etu rai Midian. (Ladhe éetu
Tuka Pama'éte Lii 8:22-24). Abhu dhéu d'elu-méu cahag'e hari
dhu peka na, dhéu Midian dénge dhéu Ismael séra j'aj'i neti dua
suku, te ngaa réngu sama-sama dhéu d'aga. ¥ 37:28 b: Dhéu
d'elu-meu sera peka na, taa éena, ra biasa pahia enu dhu ngeru
era, denge kab'ua dua nguru doi pudhi. Sasuri lii Ibrani peka na
doi pudhi eéna sikel.

Masir. ]
29 Lod'o ra pahie Yusuf ne, Ruben ne'a boe.

Ropa na la'e patigi sa d'ara madha ei madhe na,
capa na kabedhi, ladhe la'a na Yusuf aad'o heka
étu d'ara. Neti eéna ka, na ciu pamae kodho étu
ngi'u na, lula d'ara na péd'a ae titu kéna.

30 Heia na la'e sa ari na si, ka na peka, aku
néngu na, “Ira ii! Ari edhi aad'o heka étu era
eena! Ja'a tao samia hari?”

31Heia ra roro kahib'i ci'u, ka rare kodho Yusuf
dhu saraga aae ééna, céb'u sa d'ara raa kahib'i

deg na. . TR
32 Heia ra lepa ka réti déenge kodho deo na,

pad'elo denge ama na, ka ra peka, aku rengu na,
“Ama! Ji'l pili ngare kodho ne'e. Ama ku ladhe
seku la. Tao-tao ne'e kodho ari ji'i Yusuf.”

33 Ropa nédhi kodho deo na, Yakob tadhe
dénge. Heia na peka, aku néngu na, “Ira ii! Ne'e
kodho ana ja'a. Ele boe badha hui ra'e ana ja'a.
Ira iiii! Ana ja'a madhe le!”

34 Neti eéna ka, Yakob ciu pamae kodho étu
ngi'u na, ka na pake karo, taga neti d'ara na susa
titu kéna.§ Na tangi lii 0oi-00i séne nare lod'o

nébhu aae. . o _
35 Ana na, ana mone dénge ana bhéni séra aa'i-

aa'i ra, mai padhai lii pakarej'e d'ara ama ra, te
ngaa tao rare boe ne. Aku nengu na, “Aad'o!
Sasusa ja'a ne bisa d'ai madhe keti. Te ja'a bisa

boe bheélu ana eci ne'e.” Mema d'ara Yakob
j'éra taruu, lula na ngee nedhi ana na Yusuf dhu

madhe ééna.

§ 37:34 Yakob ciu kodho étu ngi'u na, ka na pake karo, sama
semi dheu Yahudi biasa pake etu d'ara mamadhe.

36 Lod'o-lod'o dhu Yakob etu d'ara susa era,
dhéu d'aga séra™ d'ai le Masir. D'ai neéi, ka lasi
pahie eele Yusuf dénge dhéu kapai éci etu néi,
ngara na Potifar. Dheu ne'e komedhaa j'aga néti
dhéu aae Masir.

38

Yahuda dénge dhéu ému ana na, Tamar

1Ele ééna ka, Yahuda téke eele a'ari na, ka la'e
pea denge angalai na eci, ngara na Hira, etu rae
Adulam.

2 Etu eéna, dheu mone éci, dhéu Kana'an,
ngara na Sua. Yahuda d'ei ana bhéni na éci, ka
nare j'aj'i dheu ému na. Dheu emu Yahuda ne'e
nara iisi ana mone pagod'o-pagod'o dhéu peri-
peri.

3 Ana uuru eéna, ngara na Er.

4 Ana ka dua, ngara na Onan.

5 Aa ana ka telu, ngara na Sela. Lod'o ina na
nara iisi Sela na, Yahuda si pidha le asa rae Kesib.

6 Ropa ana mone uuru, dhu ngara na Er ééna
kapai, ka ama na la'e tenge dhéu hia ne. Ngara
ana bheéni na Tamar. Ka dua ra j'aj'i paleo ému.

7 Lula Er ne, bhelu-katub'a, ka Ama Lamatua
huku pamadhe ne. Néti ééna ka, néngu dénge
boe kolo.

8 Heia Yahuda paroe nare ana mone ka dua

na, ka na peka, aku néngu na, “Onan! A'a mu Er
madhe, denge boe ana. Madhutu ad'a edhi na,
éu hud'i leo hari ku dénge dhéu ému a‘a mu ne.
Sena ka éeu bisa hia kolo hia a'a mu.”

* 37:36 Alkitab madhutu lii Ibrani peka étu ayat ne'e, na, dhéu
d'aga sera, ‘dheu Midian’.

9 Mema Onan ne'a le ad'a sémi ne'e. Te ngaa
na no'o boe hia kolo mi a'a na Er. Neti éena ka,
ladhe réngu j'unu pa'éci, na pasuti eele hua hini
néngu asa li'u, séna ka Tamar baku denge babia.

10 Taga tatao Onan semi ne'e ka, Lamatua nasa
bia denge ne. Neti eéna ka, Lamatua huku
pamadhe ne kahei.

11 Ropa Yahuda nédhi ana mone na dua sera
dhu leo denge Tamar madhe semi eéna, heia
Yahuda madha'u. Ka na pangee mage dhoka
ana mone ka telu eena, leo hari denge Tamar
na madhe kahei. Néti eéna ka, la'e peka dénge
Tamar, aku nengu na, “Be'a risi eu lépa hari asa
d'ara adhe-aai ina denge ama mu. Ladhe ana
ja‘a Sela kapai, na éu lépa hari mai ho leo denge
ne.” Heia Tamar lepa denge ka.

12 Nébhu-nébhu heéia, dhéu ému Yahuda
madhe. Na j'éra toke d'ai pa'¢le lod'o sasusa na.™
Ka na la'e gale nare angalai na Hira, ka lasi asa
rae Timna. Etu ééna, dhéu rame-rame g'ute réu
kahib'i-kalebho ho pahia.

13 Dhéu lolo dénge Tamar, peka na, “To'o mu
la'e leru dheu g'ute réu kahib'i-kalébho etu rae

Timna.” _ _
14 Lod'o eéna, ana limuri Yahuda, ngara na

Sela, kapai le. Te ngaa Tamar ne'a le, na, to'o
na no'o boe paleo Sela dénge ne. Neéti ééna
ka, Tamar tenge j'ara neo kateju hak nengu.
Na bhoke eele medha-papake bhéni balu etu
ngi'u na, ka na silu médha-papake dhu be'a. Na

* 38:12 Madhutu ad'a réngu, ladhe dhéu ému ra madhe, rengu
bisa boe kalua ému, dénge pake médha-papake susa. Toke d'ai
peéri-péri héru.

pake salalu pahutu ketu denge réhu na. Ka la'e
madhedi etu heb'a tedhe sebhe j'ara rae Enaim,

dhu biasa dheu kako re eéna lasi rae Timna,
15 Ropa Yahuda kako re ééna, na ladhe nédhi

dhéu bhéni eci madhedi étu eéna. Na neo laa na
dheu bheni kajeo, te Tamar dhu lalau iisi dénge

médha-papake saraga, aa pahutu réhu na kahei.
16 Yahuda ne'a nare boe na dhéu bhéni na,

dheu ému ana na dhu madhe séra. Heéia na
kako la'e padéetu denge bheni deo na ka, na peka

dénge ne, aku néngu na, “Ee! Sémi ja'a denge
éu na, éu manengi ca ngaa?”

Heéia Tamar dhaa, aku néngu na, “Eéna neéti
d'ara d'ei ama.”

17 Aku Yahuda na, “Sa mia! Sémi ja'a hia eu
kahib'i ci'u?”

Heia Tamar dhaa hari, aku néngu na, “Bisa
ama. Sad'i ama hia ku ja'a médha eci ho ja'a
kéd'u. Pe périlod'o ho ama pa‘'adhu kahib'i eéna
mai 00, ngaa-ngaa tao boe.”

18-19 Heia Yahuda karei hari, aku nengu na,
“De ja'a teka meédha ngaa mi eu?”

Tamar dhaa, aku nengu na, “Ama téke eele
cap, denge dhari dhu ama inu, dénge tatea dhu
ama kepe eena hei.” Nanene nare ka, Yahuda
hia medha séra la'e. .

Heéia dua ra lasi bhej'i ka. Ele eena ka, Tamar
lepa la'e emu. D'ai emu ka, na bhoke meéedha-
papake saraga denge salalu, ka gati dénge
medha-papake bheni balu. Neti eena ka, Tamar
denge babia.

20 Nebhu boe heéia, Yahuda manéngi tolong
angalai na Hira, aku néngu na, “Eu meéti kahib'i



Lii lolo dhu uru téka 38:21 cxxxii Lii lolo dhu uru teka 38:26

ne'e hia dhéu bhéni kajeo dhu étu Enaim eéna,
ho méti hari medha ja'a dhu étu nengu séra.”
Lod'o Hira la'e d'ai néi, na karei paleme, te ngaa
paraga boe dénge bhéni eéna.

21 Ka na karei dheu-dheu etu seéra, aku néngu
na, “Eee! Miu medhi dhéu bheni kajeo dhu biasa

mg)dhédi etu heb'a tedhe eena, do? Na etu mia,
ee n”n

Dheu sera dhaa, aku réngu na, “Ama, eétu ne'e
bheéni kajeo aad'o!”

22 Heia Hira lepa hari peka dénge Yahuda, aku
nengu na, “Ja‘'a paraga boe denge bheni eéna.
Ja'a tenge paleme, te ngaa dheu étu séra peka
aku rengu na, etu rae ééna bhéni kajeo aad'o.”

23 Yahuda dhaa, aku neéngu na, “Hud'i ka
la, nengu abhu meédha sera! Sad'i dhéu baku
pamakae edhi! Ja'aneo b'ae, te ngaa edhi paraga
boe denge bheni eéna na.”

24 Ropa d'ai telu heéru heia, dheéu lasi lolo
déenge Yahuda, peka na, “Dhéu ému ana éu na
tao ngi'u na semi dhéu bhéni kajeo. Ka na dénge

babia le.” . . _ .
Nanene nare éena heia, Yahuda nasa bia. Heia
na pua dheu, aku nengu na, “Lami nuni pa'oro

ne mai, ho labhu asa d'ara ai la'e!”

25Ka dheu lasi ka nuni reti Tamar mai. Te ngaa
na pad'elo cap dénge tatea eéna. Ka na pua dheu
lasi peka denge to'o na, aku néngu na, “Parisa ku
medha se'e. Dhéu dhu unu cap dénge tatea ne'e
ka dhu ad'u-ue tatao ne'e, ka ja'a dénge babia

ne.”
26 Ropa nedhi medha se'e, Yahuda tadhe

denge, na medha sera unu nengu. Heia na
padhai lii denge ka, aku nengu na, “Mema dhéu

bhéni ne'e sala boe. Ja'a ka dhu sala. Madhutu
iia na, ja'a ka dhu paleo bheéni ne'e dénge ana
ja‘'a Sela. Te ngaa ja'a ka ko'o boe.” Karei neti
eena ka, Yahuda pa'éci heka denge Tamar.
27D'ai héru ka Tamar nara iisi ana dhéu dua.

28 od'o Tamar nara iisi na, kabedhi laa ana eci
paceu uuru kacui-aai éci sa li'u mai. Ka dhéu ai
tadha dhu panara iisi na nare loa hengu mea, ka
éki mi kanau riti na. Bhéni na peka, aku néngu

a, “Ana uuru ka ne'e.”

29 Te ngaa ana éena ere hari kacui-aai na sa
d'ara. Heéia, ana eci na kalua uuru hari. Nedhi
semi éena héia, bheéni ai tadha eéna peka, aku
néngu na, “Waa! Eu éra titu kéna! Néti ééna
ka, eu paseti ho kalua uuru sa li'u.” Bheéni na
pangare ne, Peres, (dhu sasoa na, ‘paseti sa li'u’).

30 Ele ééna ka, dhu éki dénge loa héngu mea
deo na kalua. Ra pangare ne Sera (sasoa na ‘mea
geu-geu’).

39

Yusuf dénge dhéu emu Potifar

1-2 Dhéu Ismael sera réti Yusuf d'ai Masir, héia
ra pahie eele ne denge dheu kapai éci etu nei,
ngara na Potifar. Dhéu ne'e komedhaa sordad'u
dhu j'aga étu dhéu aae Masir. Yusufj'aj'i énu étu
ému Potifar. Etu ééna, LAMATUA dénge Yusuf,
ka sasab'a ngaa dhu na tao, néti babe'a hua-hua.

3 Dheu kapai ne'e ladhe-ladhe na, sasab'a
Yusuf neti babe'a hua, ka na ngee étu d'ara na,
LAMATUA tare'a-re'a denge Yusuf.

4 Néti eena ka, komedhaa ne'e d'ei Yusuf, ka
na leka ne. Heéia na ded'e ne j'aj'i madho etu
ému na. Aa, na hia ne paredha d'ara ému néngu,
semi eéna kaheéi, médha-panyau na aa'i-aa'i.

5> Lula Yusuf pea étu éena, ka Lamatua hia

mamuri hua iia mi lamatua ému, dhéu Masir
eena. Isi emu na, medha-panyau na, oka-tedhe

na, aa sasab'a-la'a na, j'aj'i denge be'a.

6 Lula Potifar ladhe-ladhe la'a na Yusuf sab'a
denge be'a, ka na pangee heka ngaa-ngaa, dhoka
na'a-ninu di.

Yusuf ne, mone iia.

7 Na pea éetu €éna nébhu méka. Te ngaa dhéu
emu Potifar na, d'ei Yusuf. Ka na mai pamako
ne ho dua ra j'unu pa'éci.

8 Te ngaa Yusuf no'o boe. Ka na peka semi ne'e
ka, “Baku ina ee! Ja'a ne, énu Potifar, dhu na
panged'u le koasa ho ja'a tao ai-heb'a mi sasab'a
néngu aa'i-aa'i.

9 Ftu d'ara ému ne'e, abhu boe dhéu éci sa
dhu koasa risi neti ja'a. Aa'i-aa'i dhu étu d'ara
ému ne'e, na saraka mi kacui-aai ja'a. Dhodhoka
ina ku di, aad'o. Tasamia Kka, ja'a bisa tao j'ara
karehe ne'e. Eéna léke boe dénge dad'ei Ama
Lamatua!”

10 Masi ka séemi eéna, dhéu ému Potifar ne
pakaseti taruu beli-beli. Te ngaa Yusuf ne tao
boe madha-dhilu denge ne.

11 Ca teka, Yusuf kako la'e asa d'ara ému, ho
sab'a sasab'a nengu. Lod'o eéna, dheu leo aad'o
éci sa etu emu.

12Ka dheu emu Potifar na raga mai ka, na képe
kodho Yusuf, ka na ére ne, héia na peka, aku

néngu na, “Mai! Ata dhodhoka edhi dua ti. De
mai ho ti j'unu.”

Te ngaa Yusuf d'éi boe. Ka na parui, héia
kodho na bhoke eele neti ua na, ka na rai asa
li'u. Aa kodho deo na éetu kacui-aai bheni éena
era.

13 Ropa dhéu ému Potifar ladhe laa, na, Yusuf

rai li'u le la'e, aa kodho na téke eele,

14-15 heia na paroa dheéu sab'a séra, ka na peka,
aku néngu na, “We! Miu mai ladhe ku laa! Deo
na, ana mone dheu Ibrani na, maso sa d'ara
kama ja'a. Na neo pamakae ja'a. Malo ka ja'a
pa'oo, ka na rai, téke eele kodho na étu ja'a ne.
Dhéu ému ja'a ne, neti dhéu bhelu asa d'ara
emu, ho hia édhi ta'e makae!”

16 Bheni na keépe pa'ere kodho eéna, toke d'ai
dheu emu na lépa.

17 Ropa dhéu ému na nare d'ara ému, na lolo
peka na, “A'a! Dheu Ibrani dhu meéti mai sa
emu ne'e, deo na maso asa d'ara kama ja'a, neo
pakarehe ja'a!

18 Malo ka ja'a pa'oo, paroa ana sab'a se'e.
Heia na rai teke eele kodho na, ka ne'e.”

19 Tadengi nare lii lolo dhéu ému na, Potifar

nasa bia. . .
20 Heéia na paredha ka dheu lasi képe Yusuf.

Ka ra pamaso asa d'ara bedho dheu aae.

21 Te ngaa LAMATUA bhelu boe Yusuf. Neti
eena ka, LAMATUA ladhe-leru ne taruu, ka
kapala etu d'ara béedho ééna, sue Yusuf ae titu
kéna.

22 Na leka Yusuf, ka hia ne j'aj'i madho ho
laladhe ana bedho séra aa'i-aa'i ra. Aa, hia na
lalau sasab'a eétu éena kahei.

23 Lula leka ne, ka kapala emu bédho na,
tao heka ai-héb'a mi ngaa-ngaa étu d'ara bédho
eéna. LAMATUA ladhe-leru taruu Yusuf, neti
eena ka, sasab'a ngaa etu d'ara bedho na kako
denge be'a.

40

Yusuf peka sasoa lii nii, néti ana bedho dhéu
dua

1-3Ftu d'ara bédho ééna, abhu kahéi dhéu dua,
dhu uru na j'aj'i kapala urusan etu d'ara emu
dhéu aae Masir. Eci lalau dhua éi dhéu aae. Aa
éci hari lalau roti dhéu aae. Dua ra tao pasala
dhéu aae. Neti eéna ka, dhéu aae nasa, ka na
pamaso si asa d'ara bédho. Dua ra pea étu era
eci denge Yusuf.

4 Kapala emu bédho na, paredha Yusuf lalau
dhéu dua se'e. Ra etu d'ara bedho na, ele boe ca
teu do dua teu le.

5 Méda ca lod'o ka, dua ra nii. Ca dheu ka
denge nii na. Aa, lii nii dua seéra, éci-eci ka
denge sasoa na.

6 Beli mad'ae ééna, Yusufladhe na dua ra réhu
susa.
7 Ka na karei si, aku néngu na, “Nga tao ka

mad'ae ne'e, miu dua mi roe-roe?”

8 Heia ra dhaa, peka na, “Méda deo na, ji'i nii.
Te ngaa ji'i nge'a boe sasoa na samia!”

Heéia Yusuf peka denge dua ra, aku nengu na,
“Dheéu aa'i-aa'i etu rai-haha ne'e, eci sa re'a boe
sasoa nii, dhodhoka Ama Lamatua di. De miu
lolo ku laa. Pe ééna ho ja'a karei sasoa neéti
Lamatua.”

9 Heia dhéu dhu lalau dhua éi hia dhéu aae
ééna, lolo uuru peka na, “Etu d'ara nii, ja'a ladhe
kedhi aj'u anggor ca kapua.

10 Aj'u anggor ne dadana nengu télu di. Aj'u
na muri mai ka dénge reu, hela, denge hua giru-
gari dhu madhasa.

11 Aa ja'a kéd'u galaa dhu dheu aae biasa pake
ninu. Ja'a puu hua anggor, ka paceli éi sa d'ara
galaa deo na. Heéia keti asa dheu aae, hia na
ninu.”

12 Tadengi nare héia, Yusuf peka dénge ne
semi ne'e ka, “Ama, ee. Sasoa nii na sémi ne'e
ka: dadana telu, sasoa na di telu lod'o ka.

13 Etu d'ara télu lod'o ne, dheu aae kalua eele
ama neti d'ara bedho ne'e. Ho na hia hari, ama
lalau dhua ei hia dhéu aae semi uru na.

14 Ladhe ama abhu babe'a semi ééna, baku
bheélu ja'a, ee? Ladhe ama sue ja'a, peka déenge
dheu aae kalua eele ja'a neti era ne'e.

15 Te ja'a ne, madhutu madha j'ara na dhu
mola, réngu se rare ja'a dénge laka-seti, néti rae
dhéu Ibrani. D'ai era ne'e, ja'a tao boe sasala
ngaa eci sa. Te ngaa rengu pamaso ja'a asa d'ara
bedho ne'e. Réngu tao ja'a sémi dhéu bhelu-
katub'a sa.”

16 Ropa tadengi nare sasoa nii ne'e be'a mi

dedha angalai na, heia dheu éci dhu lalau roti
na, lolo hari nii néngu, peka na, “Ari Yusuf. Nii
ja'a sémi ne'e ka: ja'a téd'u soe pagod'o-god'o
telu.

17 Etu d'ara soe re dedha téka na, pénu denge
koki dhéu aae, dhu rupa ae titu kéna. Te ngaa

manu-bhui lela mai ka ra‘'e aa'i koki d'ara soe
dhu etu kétu ja'a na.”

18 Ropa Yusuf tadengi nare, ka na dhaa, peka
na, “Sasoa lii nii ama, semi ne'e ka: soe telu sera,
sama kahei denge telu lod'o.

19 D'ara teélu lod'o ne, mu ladhe, te dhéu aae
pua dhéu mai poro rare kétu éu. Ho ééna na, ra
kadhoe ngi'u aae éu etu agarii. Héia manu-bhui
tutu ra'e aa'i sisi eu.”

20 Ropa d'ai telu lod'o, dhu léke dénge lod'o
hari jadi dhéu aae, na tao tatao dhu kapai hia
dheu kapai na aa'i-aa'i séra. Na paredha ho
dheéu lasi kalua eele dhéu dua séra neti d'ara
bédho.

21 Ka na hia hari mone dhu lalau dhua éi na,
sab'e sasab'a nengu uru na.

22 Te ngaa dheu dhu lalau roti dheu aae ééna,
ra poro eele ketu na, ka ra kadhoe ngi'u na, sama
semi ngaa dhu Yusuf peka dénge réngu dua ra.

23 Te ngaa mone dhu lalau dhua ei dhéu aae
ne, saned'e heka Yusuf. Na bhelu eele lii moa
Yusuf.

41

Yusuf peka sasoa lii nii dhéu aae Masir

1 Pe d'ai dua téu risi sa, héia dhéeu aae Masir
nii. Na nii na, nengu dhu titu etu sebhe loko Nil.

2 Kabedhi laa, nengu nedhi sapi pidhu ngi'u
dhu kabéb'u bia. Ka'uri ra kale'e. Ra kalua neti
d'ara loko, ka ra'a j'u'u étu sebhe loko eéna.

3 Nebhu boe, sapi pidhu ngi'u dhu leo hari,
kalua neéti d'ara loko deo na. Ngi'u sapi sera
malaka-god'a. Ra titu padétu dénge sapi kabeb'u
sera.

4 Heia sapi malaka pidhu ngi'u séra, dhéle aa'i
pidhu sapi dhu kabéb'u séra. Héia dhéu aae
kabedhi, ka na marei denge.

5Nebhu boe ka, dhéu aae bhej'i luu hari. Ka na
nii hari ca teka. Lii nii na sémi ne'e ka: néngu
ladhe nédhi are pidhu huri dhu isi pénu, bhodho
neti laa are dhu sub'u.

6 Ele eéna ka, nedhi hari are pidhu huri dhu
isi aad'o, aa dhu kamale dhae-dhae sene, leke lai
ngelu dhu pana.

7 Ka pidhu huri are dhu isi aad'o sera, dhéle
aa'i pidhu huri are dhu isi pénu deo sa. Heia
dhéu aae kabeédhi ka neti bhej'i. Heka néngu
ne'a kena, nengu dhu nii hari di.

8 Mad'ae aae €éna, d'ara isi na be'a boe. Heia,
na paredha dhéu lasi paroa aa'i dhéu ai tadha
dénge dhéu d'elu-meu, etu rai Masir mai paraga
denge ne. Ka na lolo lii nii na séra denge si. Te
ngaa dheéu éci sa bisa boe peka sasoa lii nii deo
sa mi dhéu aae.

9 Ka mone dhu lalau dhua éi dhéu aae ééna,
heka saned'e nédhi Yusuf kena. Heia la'e peka
denge dhéu aae, aku néngu na, “Ama! Ja'a
mangaku sala.

10 Uru eéna, dhu ama ku nasa dénge ja'a,
denge angalai ku éeci na, ka pamaso ji'i asa d'ara
bedho,

11 meda ca lod'o ka, ji'i dua mi nii. Eci-éci ka
denge nii na. Aa sasoa nii se'e, sama boe kahei.

12 Etu d'ara bédho na, abhu ana mone Ibrani
eci. Kapala emu bédho nedhe ana mone ne, j'aj'i
kapala urusan ho lalau ji'i. Ji'i lolo lii nii ji'i

dénge ne, ka na peka sasoa lii nii séra denge
ji'l

13 Neti eéna ka, ama dheu aae ded'e hari ja'a.
Aa angalai ja'a na, abhu huku madhe. Se'e se
j'aj'li sama sémi ngaa dhu ana mone Ibrani na
peka.”

14 Nanene nare lii ne'e heia, dhéu aae pua

dhéu lasi lai-lai rare Yusuf neti d'ara bedho
mai. Ka Yusuf pameéu iisi na, aa na gati medha-

papake na, ka na la'e paraga denge dheu aae.

15 Ropa na d'ai madha héia, dhéu aae peka,
“Ja'a nii, te ngaa dheéu eci sa re'a boe sasoa lii nii
sera. Te ngaa dhéeu peka na eu me'a.”

16 Heia Yusuf dhaa, aku néngu na, “Ama dheu
aae. Ja'a eéna ka oo, ke'a boe ngaa-ngaa kahei.
Dhoka Ama Lamatua di dhu ne'a, ho Na peka
sasoa lii nii sa, déenge leke. Na neo peka lii dhu
be'a mi ama dheu aae.”

17 Heia dheu aae lolo ka, lii nii séra dénge ne,
aku néngu na, “Etu d'ara nii ééna, ja'a titu etu
sebhe loko Nil.

18 Ja'a ladhe la'a na sapi pidhu ngi'u dhu
kabéb'u bia, denge ka'uri dhu kale'e. Ra kalua
neti d'ara loko mai, ka ra'a j'u'u etu sebhe loko
eena.

19 Heia sapi pidhu ngi'u dhu leo mai hari.
Réngu se'e dhu malaka-god'a. Etu rai Masir ne'e,
ja'a kedhi méka sapi dhu malaka-god'a sémi
eéna!

20 Dhu pamalaa ja'a, pidhu sapi dhu malaka-
god'a séra, kabédhilaa dhele aa'i pidhu sapi dhu
kabeb'u se.

21 Sapi dhu malaka sera dhele aa'i, te ngaa
ngi'u ra malaka taruu sémi eééna ka. Heia ja'a
kabeédhi denge ka.

22 Fle ééna Kka, ja'a bhej'i luu hari, ka nii hari
ca teka. Ja'a kédhi pidhu huri are dhu isi pénu,
kalua neti laa are ca kapua dhu sub'u.

23 Ele ééna ka, ja'a kédhi hari, pidhu huri are
dhu isi aad'o, aa dhu kamale dhae-dhae, leke lai
ngelu pana.

24 Ka pidhu huri are dhu bédhu séra dhele aa'i
pidhu huri are dhu isi pénu séra. Ele ééna ka,
ja'a ked'i néti bhej'i. Ka ja'a lolo lii nii se'e mi
dheu d'elu-meu se'e, te ngaa eci sa bisa boe peka
sasoa lii nii sera.”

25 Heia Yusuf padhai lii, peka na, “Ama dheéu

aae! Lii nii dua sera, sasoa na dhoka éci di. Ama
Lamatua peka le, mi ama dhéu aae, ngaa dhu Na
neo tao.

26 Sasoa na semi ne'e ka: pidhu sapi dhu

kabeb'u, denge pidhu huri are dhu isi pénu séra,
sasoa na, teu dhu becu-manesa pidhu téu. Sasoa
ra dhoka éci di.

27 Semi eena kaheéi, pidhu sapi dhu malaka-
god'a, dénge pidhu huri are dhu isi aad'o, sasoa
na, téu manganga pidhu téeu.

28 De Lamatua dhu peka mema le, ngaa dhu
Néngu neo tao. Eéna sama kahei, dénge ngaa
dhu ja'a peka deo na.

29 Ladhe beli-cameéed'a, etu rai Masir ne'e, d'ara
pidhu teu, edhi abhu bécu-manesa paléeme rae.

30-31 Ele eééna na, heka eédhi abhu manganga
d'ara pidhu téu. D'ara pidhu téu na, manganga
madéu aae. Toke édhi abhu boe nganga'a

calamusi sa, etu dedha rai Masir ne'e. Dhéu aa'i-
aa'l manganga ae titu kéna, ka ra bhelu eele uru
na dhu rengu abhu le babécu pidhu téu.

32 De ladhe ama dheu aae abhu nii dua hari,
sasoa na, Ama Lamatua ka dhu ator téeke. Nebhu
heka, ngaa dhu Na ator ne, j'aj'i kena.

33 Neti eena ka, ja'a maneéngi semi ne'e: be'a
risi ama dheu aae tenge dhéu d'elu-meéu éci, dhu
bisa tao ai-héb'a la'a déenge be'a. Aa ded'e ne, ho
ladhe-leru kabarai ne'e denge be'a.

34D'ara pidhu téu dhu bécu eéna, be'arisi ama
dheu aae ded'e hari dheu, ho ra oru-pakaboko
nganga'a dhu risi eele. Nganga'a dhu risi sera,
bagi mi lémi ho téke ca pala.

35 Ana kabarai ne'e, hud'i madhutu denge be'a
paredha ama dhéu aae, ho pakaboko are-are dhu
risi eele, neti rae-rae etu rai Masir ne'e. Aara soli
sa d'ara soka ho j'aga paie.

36 Séna ka pidhu téu dhu manganga nei mai
te, édhi dhu sadia le nganga'a. Denge j'ara semi
ne'e, éci sa madhe boe manganga.”

Dheu aae ded'e Yusufj'aj'i ai g'ana na étu rai
Masir

37 Ropa tadengi lii padhai lii Yusuf ne, dhéu
aae denge dheu kapai sera, semi ngaa dhu na
peka dénge dheéu aae ééna.

38 Ka dheu aae padhai lii, peka na, “Roh Ama
Lamatua hia le koasa mi Yusuf ne'e. Neti eéna
ka, édhi abhu heka dhéu dhu risi néti néngu.”

39 Fle ééna ka, dhéu aae padhai lii dénge
Yusuf, peka na, “Ama Lamatua peka déenge eu,
ngaa-ngaa se'e aa'i-aa'i. Neti sémi ne'e ka, heka

ji'i nge'a kéna éu ne'e tare'a-re'a dhéu meéu. Aa
mameu éu ne, risi eele dhéu etu mia-mia.

40 Neti eena ka, deo ne'e kahei ja'a ded'e éu
j'aj'i al g'ana ja'a. Séna ka éeu j'aj'i dhéu kapai
etu d'ara ému ja'a. Aa ana kabarai ja'a nanene
lii paredha éu. Dhoka ja'a di dhu risi néti eu.”

4142 Fle @éna ka, dhéu aae puru eele kadheli
dhu denge cap neti ai na, ka na pasaluu mi ai
Yusuf. Ka na padhai lii, aku néngu na, “Dénge
ne'e ne, ja'a ded'e éu, j'aj'i ai g'ana ja'a etu rai
Masir.” Heia na papake kodho madhera dhu
milu éci mi Yusuf, aa na pa'inu rate hualaa
cakoko mi ladha-goro na.

43 Fle ééna ka, dhéu aae hia hari Yusuf kareta
ka dua nengu. Ka na hia dheu lasi uuru, ho
pa‘'oo peka na, “We! Patalele j'ara oo! Pahaha
iisi mliu!™ Dhéu kapai neo re ne'e!” Dénge j'ara
ne'e, dhéu aae ded'e le Yusuf, j'aj'i ai g'ana na
etu rai Masir.

44 Heia dhéu aae padhai lii denge Yusuf, peka
na, “Sémi ne'e. Eu dhu me'a le ja‘'a ne dheu aae.
Te ngaa ja'a peka le dénge ana kabarai Masir
aa'i-aa'i, peka na, ladhe éu hia boe ijin, réengu
bisa boe tao ngaa éeci sa.”

45 Fle ka, dhéu aae pangare Yusuf madhutu
ngara Masir, na Safnat Panea. Aa, na hia Yusuf
madhedi denge ana bheni éci, ngara na Asnat.
Ama dheu emu na, ngara na Potifera. Néngu
ne'e ka dhu j'aj'i ama agama étu d'ara kota On.t

* 41:43 Lii Ibrani dhu asli, sasoa na bisa ‘pacud'u’, do ‘pakabua’
kahei. T 41:45 Ngara kota On madhutu lii Yunani, ‘Heliopolis’.

Denge j'ara ne'e, Yusuf j'aj'i dhéu kapai etu rai
Masir.

46 Lod'o na j'aj'i dheu kapai etu rai Masir,
umur nengu 30 (télu nguru) téu le. Heia na kako
paléme rai Masir.

47 Etu d'ara pidhu teu dhu bécu-manésa ne'e,
oka-tedhe pénu dénge nganga'a.

48 Heia Yusuf kaboko nganga'a dhu risi, ka
na téka paia si. Etu era mia dhu na pakaboko
nganga'a, etu eena kahei na soli asa d'ara soka.

49 Are dhu pakaboko nare, ae titu kena. Eci
eena ka, denge salae etu nebhe dhasi, ka dheu
uku rare heka.

50 D'ai méka téu manganga, dheu ému Yusuf,
Asnat nara iisi le ana mone dhéu dua.

51 Ka Yusuf padhai lii, peka na, “Ama Lamatua
tao j'ara ne'e, séna ka pabheélu ja'a neéti j'aj'éra
dhu lod'o ja'a kalua néti d'ara ému ama ku.”
Neéti eéna ka, ana uuru, na pangare ne Manase
(dhu sasoa na ele boe ‘bhelu’).

52 Lod'o na abhu ana ka dua, na padhai lii
hari, peka na, “Ja'a abhu j'aj'éra ae d'ai seli étu
era ne'e. Te ngaa sasue denge ladhe-leru Ama
Lamatua ka, ja'a abhu ana étu ne'e.” Ka na
pangare ana ne'e Efraim.;

53 Nebhu boe ka, ele pidhu teu dhu becu-
manesa na.

54 Aa pidhu téu manganga madeu d'ai kena,
sama sémi dhu uru ééna Yusuf peka le. Etu era
leo, dhéu manganga le. Te ngaa rae-rae etu Masir
nganga'a ae era.

% 41:52 Etu d'ara lii Ibrani, Efraim sasoa na ‘abhu ana’, do ‘rai
héu mengi’, do ‘asa ae’.

55 Te ngaa nebhu-nebhu, kabarai Masir man-
ganga kahei. Ka lasi asa dhéu aae ho ra manengi
nganga'a. Aa dheu aae pua silasi asa Yusuf, sena
ka ra madhutu paredha Yusuf.

56 Te ngaa rai manganga étu mia-mia asa
tabha, toke d'ai rae-rae etu rai Masir. Neti eéna
ka, Yusuf bhoke aa'i soka nganga'a séna ka pahie
denge dhéu Masir.

57 Lula manganga ae titu kena, ka dheu neti
mia-mia mai héli nganga'a étu Yusuf étu rai
Masir.

42

A'a Yusuf lasi heéli nganga'a asa Masir

1Téu éena, Yakob tadengi dhéu palolo na abhu
are etu Masir. Ka na peka dénge ana na si, aku
néngu na, “Ana ee! Miu nga tao madhedi mau-
mau ka laa?

2 Ja'a tadéngi na etu Masir pahia nganga'a.
Hua iia lami heli, sena ka edhi baku madhe
manganga.

3Ka a'a Yusuf canguru dheu se'e pa'era ka, lasi
heli nganga'a asa Masir.

4Te ngaa Yakob hia boe ari Yusuf dhu ngara na
Benyamin, la'e dénge a'a na si. Te, na pangee,
“Mage dhoka, ana ne'e abhu hari j'aj'era etu
talora j'ara.”

5 Lula dhéu ae neti mia-mia tadengi le abhu
nganga'a etu Masi, ka ra lasi heli asa nei.

Manganga ne d'ai le rai Kana'an kahei. Ka ana-
ana Yakob se,” lasi heli kahei asa Masir.

6 Teu éena, Yusufj'aj'i ai g'ana dheu aae Masir.
Ladhe dhéu neti mia-mia mai heli are, Yusuf ka
dhu pahia. Neti eeéna ka, lod'o a'a na si d'ai nei,
réngu patitu kétu urutuu, ho tab'e Yusuf toke
rehu réngu oe d'ai rai.

7-8 Ropa Yusuf ladhe nedhi a'a na si, na tadhe
le eéna. Te ngaa Yusuf tao iisi semi dheu Masir.
Neti eéna ka, rengu tadhe boe ne héi. Heéia na
jeka si, aku néngu na, “Ee! Miu se neti mia?”

Heéia ra dhaa, aku rengu na, “Ji'i se neti
Kana'an. Ji'i mai héli nganga'a sa ama wakil.”

9 Héia Yusuf sanéd'e lii nii na uru na. Ka na
pamadha'u si, aku nengu na, “Ja'a leka boe! Miu
se'e dhéu mata-mata. Miu mai tenge rahasia rai
Masir, ho ééna na mai musu rai ji'i!”

10 Te ngaa ra dhaa peka na, “Aad'o, ama! Ji'i
se'e dhoka ana pua-paleha néti ama di. Tare'a-
re'a ji'i mai sa ne'e ne, neo héli nganga'a di. Leo
néti éena, aad'o.

117i'i aa'i-aa'i se'e, ana néti ca ama di. Ji'i mai
mata-mata boe rai ama ku si ne'e. Ji'i se'e dheu
be'a.”

12 Te ngaa Yusuf jeka si dénge lii medhu hari,
peka na, “He! Omo koso! Baku kapod'e-kabeli
ja‘a. Miu se'e tare'a-re'a dheu bhelu. Miu mai
tenge rahasia rai ne'e!”

13 Ka ra peka, “Aad'o ama! Ji'i se'e ana pua-
paleha ama ku di. Ji'i mai neti rai Kana'an. Ji'i

42:5 Sasuri madhutu lii Ibrani peka na, ‘ana-ana Isra'el se’. Te
ngaa Yakob dénge Isra'el ne, ngara neti ca dheu.

aa'i-aa'l mi neti ca ama, canguru dua dheu. Ari
ji'i dhu limuri téka, pea déenge ama ji'i. Aa ari
ji'l éci aad'o heka!”

14 Heia Yusuf dhaa, aku néngu na, “Aad'o!
Leke semi lii ja'a deo na! Miu se'e dheu mata-
mata.

15Na! Karei semi eena, na miu hia ku tadha
éci, sena ka ja'a ke'a lii padhai lii miu deo sa,

tare'a, do aad'o. Ja'a subha ee! Ladhe ari miu
dhu limuri na, d'ai boe ne'e, miu éci sa bisa boe

kalua neti rai ne'e!
16 De hua iia miu pua dheéu eci la'e, ho neti

ari miu dhu hmurl ééna asa ne'e mai. Aa miu
dhu leo se, ja'a taha. Ja'a neo ke'a miu se'e peka

tare'a, do aad'o. Ladhe aad'o, miu se'e tare'a-re'a
mata-mata.”

17 Ka Yusuf pua taha si d'ara bedho telu lod'o.

18 D'ai lod'o ka telu, Yusufla'e padhai lii denge
ra etu d'ara bédho, peka na, “Ja‘'a ne'e, ca dheu
dhu madha'u denge Lamatua. Aa ja'a madhutu
dad'éi Na taruu. Séna ka miu mamuri, ja'a neo
patabuli miu. Te ngaa hud'i denge ku lii pajaji.

19 Ladhe miu se'e tare'a padhai lii dhu mola,
miu pad'elo ku ngaa éci j'aj'i mi tadha. J'ara na
semine'e: ja'ataha ca dhéu étu d'ara bédho ne'e.
Dheéu leo lepa ho meéti nganga'a hia a'ari miu, te
ra tatae miu lami meti nganga'a.

20 D'ai nei, miu meti ari miu dhu limuri ééna
mai asa ne'e, ho j'aj'i bukti, tare'a miu se'e dheu
be'a. Séna ka ja'a baku huku pamadhe miu.”

Ropa ra tadengi rare ne'e, ra d'ei kahei semi
éena.

21 Ka ra padhue-padhai ka éci dénge eci, peka
na, “Waa! Ne'e ne, edhi heka abhu b'ala kéna,

lula sala dhu edhi ad'u-ue mi dedha ari edhi uru
na. Edhi ladhe tédhi néngu j'éra titu kéna, d'ai
na manengi sasue edhi, te ngaa edhi pusi boe ne.
Neti eena ka, edhi abhu j'aj'éra sémi ne'e ne.”

22 Heia Ruben pasaned'e si, peka na, “We! Ari-
ari ja'a, ee! Uru na ja'a kai le miu, ho baku
paj'era ana éena, si? Te ngaa miu-miu se'e ka
dhu mo'o boe nanene lii ja'a. Neti éena ka, lod'o
ne'e édhi dui tare raa ari edhi Yusuf ééna.”

3 Réngu padhai lii ae-ae sémi ééna, re'a boe
na Yusuf ne'a lii rengu kahei. Lod'o Yusuf
padhai lii dénge réngu, na pake lii Masir, ho
eéna na dheu leo lole hari pake lii Ibrani.

24 Tadéngi ra padhai lii sémi eéna heia, Yusuf
ked'i eele si, la'e tangi asa era leo. Tangi nare,
la'e hari pa'eci denge si. Ka na pua dheu eki
Simeon étu madha a'ari na sera.

A'a Yusuf sera lépa asa Kana'an

25 Fle ééna ka, Yusuf paredha dhéu sab'a séra,

ho soli are asa d'ara karo a‘'a na si. Aa tao hari
doi kab'ua are séra, asa d'ara karo ra eci-eci. Ra
teke etu heb'a karo'séra. Na pua dhéu sab'a se'e,

ho hia si dénge gee. Ka dheu sab'a se'e lalau ka,
madhutu ngaa dhu Yusuf paredha.

26 Ele ka, a'a na si hua karo nganga'a séra asa
dedha badha keled'ei. Ka ra paked'i denge ka.

27 Ropa d'ai talora j'ara, ra ae. Dhéu eci bhoke
karo na, ho neo ani keled'ei na. Na ladhe la'a na,
doi na etu dedha are, étu d'ara karo éena.

28 Capa na cag'ag'a!l Heia na paroa a'a na si,
peka na, “Irii! Miu mai ladhe ku laa! Madhe
edhi kéna. Ra tao hari doi ja'a asa d'ara karo
ne.”

Ladhe rédhi ééna ka, ra ele ngangee, aa
madha'u bia. Ka ra papeka ka, aku réngu na,
“Ama Lamatua tao édhi samia ka ne?”

29 Heia ra kako taruu ka, lasi d'ai Kana'an. D'ai
neéi ka, ra lolo dénge ama ra, ngaa dhu réngu
paraga etu rai Masir.

30 Ra lolo, peka na, “Ama, ee! Ai g'ana dheu
aae Masir ééna, bhelu titu kéna. Na jéka taruu
ji'l. Na peka na ji'i la'a j'aj'i mata-mata ho neo
pa'ele iie rai Masir.

31Ka ji'i dhaa, peka na, ‘Aad'o! Ji'i se'e padhai
lii mola-mola. Ji'i mata-mata boe.

327i'i se'e, dheu be'a-be'a. Ji'i aa'i-aa'i mi, j'aj'i
neti ca ama, dhéu canguru dua. Te ngaa éci
madhe le. Aa ari dhu limuri éena, denge ama
ji'l étu Kana'an.’

33Na peka hari, aku néngu na, ‘Ja'a neo kedhi,
na, miu se'e dheu be'a, do aad'o! Miu eci, pea
mine'e. Aaleo lépa meti nganga'a hia a'ari miu,
sena ka ra baku madhe manganga.

34 Hud'i miu méti ku ari miu eéna mai sa ne'e,
heka ja'a ke'a kéna, tare'a-re'a miu se'e dhéu
be'a, mata-mata boe. Eéna na, heka ja‘'a patabuli
dhéu miu dhu ja'a taha ne. Aa dénge sémi eéna,
ja'a heka ko'o kéna, miu kako paléme dedha rai
ne'e.””

35 Lolo ele_heia, heka ra bhoke karo-karo
réengu dhu penu dénge are séra. Te ngaa ra

cag'ag'a ladhe la'a na doi réngu séra aa'i-aa'i ra,
etu heb'a karo. Redhi semi eena, Yakob denge
ana-ana na madha'u titu kéna.

36 Heia Yakob padhai lii denge si, peka na,
“Miu se, pa'ele le ana-ana ja'a. Yusuf aad'o heka.

Semi éena kahéi, Simeon. Ne'e miu neo meti
hari Benyamin kena? Miu se'e, tare'a-re'a neo
paj'era ja'al”

37 Heia Ruben peka denge ama na, aku néngu
na, “Ama, ee! Panged'u laa Benyamin asa ja'a
mai. Ja'a tago kore. Ja'a jaji kéna mi ama ku,
ééna ja'a keéti hari na mai. Te ngaa ladhe aad'o,
na ja'a hia ana ja'a, mone dhéu dua séra ho ama
pamadhe aa'i si.”

38 Te ngaa Yakob dhaa hari, peka na, “Bisa boe!
Miu bisa boe meti Benyamin. Te a'a na Yusuf,
madhe le. Ne'e, di nengu ka mesa na. Ladhe na
abhu calaka étu j'ara, miu tabha babia mi ja'a,
toke madhe keti.”t

43

A'a Yusuf sera lasi hari asa Masir, réti dénge
Benyamin

1 Téu ééna, etu rai Kana'an asa tabha man-
ganga.

2 Isi emu Yakob ra'a aa'i le nganga'a dhu ca
hari na, ana na si lasi heli etu Masir. Ka na
padhai lii dénge ana na si, “Be'a risi lami hari
héeli nganga'a asa rai Masir.”

3 Te ngaa Yahuda b'ala, peka na, “Ama, ca hari
na ai g'ana dhéu aae Masir dhu pasaned'e le
ji'i, aku néngu na, ji'i bisa boe pad'elo rehu mi
nengu, ladhe ji'i ngeti boe ari ji'i dhu limuri,
Benyamin eéna.

T 42:38 Sasuri lii Ibrani peka na, “toke d'ai ja'a puru asa Sheol
(ééna era dhéu madhe séra)”.

4 Neti éena ka, ama ku hud'i laa hia ji'i ngeti
Benyamin. Heka ji'i bisa la'a héli nganga'a hia
ama ku kena.

5> Te ngaa ladhe ama patabuli boe néngu, ji'i oo
la'a boe kahei. Lula dhéu Masir na peka le séemi
éena.”

6 Heia Yakob jeke si, peka na, “Nga tao ka miu
lolo dénge dhéu eéna, peka na, miu denge ari
éci era? Miu tenge j'ara ho paj'eéra tabha ja'a!”

7 Ka ra dhaa, peka na, “Baku nasa ama, ee!
Te lula dheu ne, karei taruu-taruu neo ne'a a'ari
eédhi. Na karei peka na, ‘Tasamia? Ama mi era,
do? Miu dénge hari ari dhéu mone dhu leo, do?’
Semi eéna na, ji'i dhaa tasamia hari? Pakaseti
ka ji'i dhaa ka laa, denge mola-mola. Te pe, cee
ne'a na pua ji'i ngeti hari ari ji'i sa néi?”

8-9 Ka Yahuda padhai lii hari, aku néngu na,
“Ama hud'i patabuli ku Benyamin la'e dénge jit
]a a ]a]1 mema, ladhe j'aj'i ngaa-ngaa mi ngi'u ari
ji'i ne'e, ja'a ka dhu gati ne. Ladhe ja'a keti heka
nengu mai asa d'ara kacui-aai ama ku dénge
mamuri, hud'i laa sasala na ama ku pasae mi
dedha ja'a toke madhe. Neti eéna ka, ama ku
hia la, ho ji'li sama-sama la‘'a dénge ne, te ji'i
neo paked'i kéna. De karohe mai lati ka, séna
ka cahag'e baku madhe manganga.

10 Ladhe sémi edhi mate boe panebhu sémi
ne'e, na, edhi lati-mai dua hari le.”

11 Héia ama ra padhai lii, peka na, “Ladhe
semi eena, na, miu nanene! Lami mere isi rai
edhi dhu be'a risi, semi: dhua nasu oni, bubhu-

bubhu, raa aj'u héu meéngi, éi na'i salap, kanari*
denge kab'ui dhu leo séra. Ho sena ka meti hia
ai g'ana dhéu aae Masir ééna. Aa peka dénge
ne, ne'e ne tadha mata.

12 Aa miu meti doi risi eele néti ca hari ni, séena
ka miu bisa hia hari doi kab'ua are uru sera la'a,
dhu miu medhi etu d'ara karo miu séra. Tao-tao
dheéu sera re'a boe, ka teka sala.

13 Miu méti ari mu. De ééna na lépa hari lai-
lai!

14 Ja'a sanao-maena, séna ka, Ama Lamatua
dhu denge Koasa Kapai Risi Eele ééna, sab'a mi
d'ara ai g'ana dhéu aae Masir éena, sena ka na
sue miu. Aa na hia hari Benyamin denge Simeon
lepa palere denge miu. Te, ladhe ana ja'a se ele,
hud'i laa ja'a pasae j'aj'éra ne'e taruu.”

15 Héia lasi pakaboko tadha mata séra dénge
doi, ka lasi asa Masir. Reti kahei denge
Benyamin. D'ai nei ka lasi paraga denge Yusuf.

16 Ropa Yusuf nedhi Benyamin dénge a'a na si,
na pua kapala urusan na, aku nengu na, “Lere
meti dheu se'e sa ému ja'a! Ho éeéna na, pare
sapi ci'u, mi pananasu nganga'a dhu be'a. Sena
ka lod'o netu none, ra'a denge ja'a.”

17 Heia kapala urusan eéna, tao sama sémi lii
paredha Yusuf éena. Na lere neti dheu sera asa
ému Yusuf.

18 Ropa ra kako lasi ému ééna, a'a na sera
madha'u bia. Etu talora j'ara, ra papeka, aku
réngu na, “We! Nga tao ka na pua reti edhi sa
ne'e? Mage dhoka na neo pasusa édhi. Lula doi

43:11 Sasuri madhutu lii Ibrani peka na, ‘shaqed’. Isi na éci
eena ka dénge isi kanari.

dhu ra tao hari asa d'ara karo édhi ca hari na. Ra
sangaja reti edhi sa ne'e, séna ka ra kepa edhi
j'aj'li énu nengu. Ho eéna na, ra parama rara
keled'ei edhi sera.”

19 Neti eena ka, ropa ra déetu ému Yusuf na, ra
padhai lii déenge kapala urusan éena, peka na,

20 “Ama! Baku nasa denge ji'i, te ca hari na
dhu ji'i mai héli nganga'a étu ne'e.

21-22 Ropa ji'i l1epa d'ai talora j'ara, ji'i ae ngara
iisi, ho bheéj'i ciki. Heéia ji'i bhoke karo ho neo
panga'a badha. Ladhe la'a na, doi bab'ae ji'i éci-
éci ka étu d'ara karo séra. Ji'i nge'a boe cee ka
dhu tao la'a! Neti ééna ka, ji'i ngeti hari doi
sera ka se'e. Ji'i manéngi séna ka ama ku baku
nasa. Aa ji'i ngeti doi ka risi kaheéi, neo heli hari
nganga'a.”

23 Heia kapala urusan eéna dhaa, aku néngu
na, “Mau-mau, baku madha'u! Ele boe Lamatua
miu ééna ka dhu hia miu berkat etu d'ara karo
sera. Ca hari na, ja'a sémi le doi miu aa'i-
aa'l. Miu pakelu boe!” D'ai ému ka, na patalale
Simeon pa'éci denge rengu.

24Ka aa'i-aa'l ralasi asa d'ara ému Yusuf. Héia
kapala urusan ééna hia éi ho ra rase haga ra. Aa

na ani keled'ei si hei.

25 Ka na peka denge si, aku nengu na, “Ladhe
éena na, lod'o netu miu mi'a dénge ai g'ana dheu
aae.” D'ara ra tatae Yusuf lépa, réngu lalau paie
tadha mata ra sera.

26 Ropa Yusuf d'ai ému, aa'i-aa'i ra patitu ketu
urutuu etu madha na. Ka ra j'ole tadha mata sa
hia ne.

27 Heia Yusuf karei si, peka na, “Tasamia? Miu
be'a-be'a, do? Tasamia denge ama miu dhu heka
eéna? Na be'a-be'a, do?”

28 Ra dhaa, aku réngu na, “Enu ama dhu heka
na, dhu ama matana ji'i, be'a-be'a.” Heéia ra
patitu kétu urutuu pahaha iisi hari mi Yusuf.

29 Heia Yusuf ladhe paléeme, ka nédhi ari na
Benyamin. Rengu dua ra se, ina-ama éci. Heia,
aku nengu na, “Ooo! Ne'e ne ka arli miu dhu
limuri, dhu ca hari na miu lolo eena, do?”

Ka na lii denge Benyamin, aku néngu na,
“Ana, ee! Ja'a sanao, séna ka Ama Lamatua hia
éu mamuri denge mera-milu.”

30 Ropa ladhe nedhi Benyamin ne, d'ara Yusuf
karej'e bia, lula na sue ari na ae titu kéna. Na
taha nare heka d'ara na. Ka na kako eele si la'e
sa d'ara kama na. Ka na tangi ngob'i-ngob'i etu
éena.

31 Tangi nare heéia, la'e riu katanga madha na.
Ele ééna ka, na pa'éra d'ara na, ka la'e hari
paraga dénge si. Heia na pua dhéu sab'a sera
lasi lalau nganga'a.

32Ralalau nganga'a hia Yusuf mei leo. Aa a'ari

na sérara'a meileo. Dheu sab'a dhéu Masir séra,
ra‘'a etu mei réengu mesa ra. Lula dheu Masir
sera madenge ladhe madhédi ra'a pa'éci dénge
dheu Ibrani.t

33 Kapala urusan eéna ator séna ka a'ari Yusuf
sera, madhedi patangara denge Yusuf. Na ator

T 43:32 Dhéu Masir madenge dénge dhéu Isra'el, lula dhéu
Isra'el dhéu j'aga kahib'i-kalébho.

hia si madhédi mulai neti a‘'a uru, padhutu-
dhutu toke arira dhu limuri. Ropa ra ladhe redhi
j'ara madhedi sémi ééna, ra malaa.

34 Yusuf pua dhéu sab'a séra, bagi nganga'a
néti mei néngu, hia a'ari na sera. Aa'i-aa'i ra
abhu nganga'a dhu ae sama. Dhoka Benyamin

di abhu ae risi a'a na si lémi hari. Ka ra'a-rinu
d'ai bécu.

44

Moo hualaa pudhi Yusuf ele

1 Ra'a-rinu rara heia, Yusuf paholo denge
kapala urusan na, aku nengu na, “Ssst! Eu lamu
isi are asa d'ara karo dheu sei, papenu d'ai heb'a.
]?le g‘eé_na na, éu tao hari doi ra, asa d'ara karo ra
eci-eci.

2 Aa more moo hualaa pudhi ja'a éena, ho tao
asa d'ara heb'a karo ari ra dhu limuri eéna.” Ka
na la'e tao madhutu lii paredha Yusuf.

3 Asa beli d'ara cika lii sa, Yusuf hia si lepa.
Reti nganga'a dénge keled'ei réngu.

4 Ra lasi dhae kaj'éu meka neti d'ara kota,
ka Yusuf paredha kapala urusan, peka na, “Eu
karohe lamu magela si. Ladhe paraga denge si,
éu peka sémi ne'e: ‘Nga tao ka miu pake d'ara
aapa semi eéna mi ai g'ana dheu aae? Miu b'ala
babe'a na denge tatao karehe semi ne'e!

5 Nga tao ka, miu mana'u meti moo hualaa
pudhi na? Miu me'a boe, do? Médha ééna na,
na pake boe ho dhoka ninu di! Te ngaa biasa
na pake ho ne'a tasamia dénge mamuri dheéu.

Eéna, meédha sogo-tagu! Tatao miu ne, mema
seli-kolane!””

6 Ele ééna ka, kapala urusan éna la'e mageéle
si toke abhu. Ropa na raga si, héia na peka sémi
ngaa dhu Yusuf moa éena.

7Ka ra bari ne, aku réngu na, “Ama peka ngaa
eéna? Ji'l subha. Ji'i se'e bisa boe tao karehe
semi éena!

8 Ama, éu me'a era, si ma? Doi-doi ca hari sa,
dhu etu d'ara karo ji'i séra, ji'i hia harile sa ama,
to? Tasamia ka ji'i bisa mana'u hualaa iia do
hualaa pudhi étu d'ara emu dhéu kapai ééna!
Bisa boe!

9 Ama parisa la! Ladhe abhu médha ééna étu

d'ara karo cee, na huku pamadhe ne! Aa hud'i
laa, ji'i dhu leo se'e, j'aj'i énu eu.”

10 Heia kapala urusan na dhaa, peka na,
“Aad'o! Semi ne'e. Ladhe abhu moo eéna etu
cee, na dhoka néngu di j'aj'i enu ja'a. Miu dhu
leo lepa.”

11 Ra papuru ka karo sera. Ka ra bhoke dénge.

12 Heia kapala urusan ééna parisa karo sera
eci-eci, mulai néti karo unu a'a na, toke d'ai ari
limuri teka. Ka nedhi moo ééna, etu d'ara karo
Benyamin.

13 Rédhi sémi éena heia, d'ara a'a na séra j'éra
ma'ete mae-mae sene. Heia ra paca'e hari ka
karo deo sa asa dedha keled'ei, ka ra lepa hari
asa d'ara kota.

14 Ropa ra d'ai ému Yusuf, na eétu emu era.
Heia ra patitu ketu urutuu etu madha na.

15 Yusuf jéka si, aku néengu na, “He! Nga tao
ka miu tao ne'e mi ja'a! Miu me'a boe, ja'a ne

dhéu kapai étu ne'e. Ja'a pake na'i dhu bisa ke'a
tatao dheu, dhu dhéu leo re'a boe!”

16 Heia Yahuda dhaa, aku néngu na, “Irii! Te
Ama Lamatua pasabhoka kena sasala edhi. Pe
ji'l peka lii mia hari, ama? Ji'i sili iisi sa mia
hari? Ladhe ama neo taha ari ji'i ne'e, na be'a
risi, taha ji'i aa'i-aa'i mi. More ji'i aa'i-aa'i, j'aj'i
mi enu ama ka laa.”

17 Te ngaa Yusuf dhaa, aku néngu na, “Aad'o!
Abhu moo ééna étu cee, na nengu di dhu j'aj'i
énu ja'a. Miu dhu leo, lépa hari dénge mera-
milu sa ama miu!”

Yahuda manéngi séna ka néngu gati
Benyamin

18 Heia Yahuda la'e padetu asa madha Yusuf,
ka na padhai lii, aku néngu na, “Ama wakil! Ja'a
ke'a koasa ama sama sémi koasa dhéu aae! Uru
neéti ééna, ja'a manéngi ama baku nasa dénge
ja‘a. Ja'a neo padhai lii ciki denge ama.

19 Med'a na, ama kareéi le ji'i, peka na, ‘Ama
miu, denge ari miu dhu éci na, era do?’

20 Ka ji'i dhaa peka na, ‘Ama ji'i heka d'ai seli
le. Aa ariji'i dhulimuri éci. Lod'o nara iisi ari ji'i
ne'e, ama ji'i na heka le. Ari ji'i dhu limuri ne'e
dénge a'a d'elu na éci, te ngaa na aad'o heka.
Ina ra madhe le. Ka di néngu ka mesa na. Neti
eena ka, ama ji'i ne sue ne titu kena!”

21 Ka ama pua ho ji'i ngeti ari ji'i na mai, sena
ka ama nedhi ne.

22Kaji'i dhaa na, ‘Ana eéna, bisa boe teke eele
ama na mesa na. Ladhe na teke eele, na ama ji'i
na tatu madhe dénge kéna.’

23 Heia ama dhaa na, ‘Ladhe miu meéti boe ari
miu na, baku mi pad'elo hari réhu mi sa ne'e.’

24 Fle ééna ka, ji'l lépa. D'ai néi ka, ji'i lolo lii
dhu mu moa séra dénge ama ji'i.

25 Nebhu-nebhu, nganga'a ji'i ela. Heia ama
ji'l pua hari ji'i mai heli nganga'a sa Masir ne'e.

26 Te ngaa ji'i dhaa na, ‘Ama, ee! Ji'i la'a heka
sa nei. Te ai g'ana dhéu aae na dhu moa le, aku
nengu na, ladhe ji'i ngeéti boe ari ji'i dhu limuri
na, bisa heka ji'i pad'elo réhu sa nei. De ladhe
ari ji'i la'e héi, na heka ji'i la'a kéna.’

27 Ama ji'i peka hari, aku nengu na, ‘Miu me'a
kahei, si ma? Dhéu ému ja'a Rahel ééna, ana na
dhoka dua di.

28 Ana uuru ééna, aad'o heka. Ele boe badha
hui na'e aa'i le. Néti eéna Kka, ja'a kedhi heka

réhu na toke d'ai sange ne'e.

29 Ladhe miu meéti hari ana limuri ne, ho semi
na abhu j'aj'éra, ééna miu paj'era ja'a dheu heka
ne'e. Ladhe semi ééna na, ja'a madhe dénge
kéna.’

30-31 Neti eéna ka, ama, ladhe ja'a lepa keti boe
denge ari ji'i ne, ama ji'i madhe déenge kéna.
Te samanga na dhu pa'eki dénge ana ne'e di.
Deéenge etu d'ara haheka na ne'e, ladhe ji'i tao
ne tabha j'éra, tatu na madhe dénge kéna.

32 Ngaa hari, ja'a moa le mi ama ku, peka na,
‘Ta'a ka dhu tago ana ne'e. Ladhe ja'a keti heka
ana ne'e mai sa madha ama, ja'a ka tago sasala
na, toke d'ai ja'a madhe.’

33 Néti eena ka, ja'a manéngi semi ne'e, ama
wakil: hud'i laa ja'a ka pea mi ne'e gati nengu,



Lii lolo dhu uru téka 44:34 clix Lii lolo dhu uru teka 45:5

sena ka ja'a j'aj'i énu ama wakil. Hia ne lépa
denge a'a na si.

34 Ladhe ana ne'e la'e boe, ja'a bisa boe lépa
kahei. D'ara ja'a la'e boe ladhe j'aj'éra ama ji'i
toke madhe.”

45

Yusuf patadhe ngi'u mi a'ari na, aa na
maneéngi séna ka ama na si pidha asa Masir

1 Ropa tadengi nare lii Yahuda na, d'ara Yusuf
roe bhilu, toke taha nare boe étu madha dheu
sab'a na séra. Neti eena ka, na hia ra lasi asa
li'u, séna ka mesa na di, denge a'ari na etu d'ara
emu. Dénge j'ara ne'e, nengu bisa patadhe iisi
na, mi a'ari na sera.

2 Heia dheéu sab'a se'e kalua asa li'u, ka Yusuf
tangi dénge d'ara ped'a. Lii tangi na medhu,
ka dheu-dhéu Masir etu li'u séra tadéngi kahei.
Mesa boe dheu etu li'u sera, te dhéu etu emu
dheéu aae tadengi kahei.

3 Ka Yusuf peka mola-mola dénge a'ari na si,
aku nengu na, “A'ari, ee! Ja'a ne'e ka Yusuf
eena! Ama ku mamuri era, do?”

Ropa tadengi rare, a'a na séra madha'u titu
kéna. Ra bisa heka bhoke héb'a padhai lii ngaa
eci sa.

4Heia Yusuf paroa si, peka na, “Mai ku padetu-
detu dénge ja'a.”

Ka ara lasi padétu sa madha Yusuf. Ka na peka
hari, “Ja'a ne, Yusuf, dhu uru eéna, miu pahia
eele asa Masir ne'e.

5 Miu se tare'a pahie eele ja'a. Te ngaa mage
miu madha'u, aa baku peka cee ka dhu sala. Lula

Ama Lamatua ka dhu hia uuru ja'a mai sa ne'e.
Ho denge j'ara ne'e, Na pake ja'a ho hia mamuri
mi dheu ae. Sena ka baku madhe manganga.

6 Rai manganga ne heka dua téu kéna. Lemi
teu era. Beli-camed'a dhéu tao heka oka-tedhe,
sela heka, aa abhu heka nganga'a heru &j'i lai.

7 Dénge j'ara dhu edhi te'a boe ne, Ama
Lamatua hia ja'a mai asa ne'e uru néti miu. Séna
ka, miu denge ana-epu miu abhu mamuri.

8 De dhu léke, néti boe tatao miu ka ja'a d'ai
era ne'e, te ngaa tatao Ama Lamatua di. Nengu
ka dhu hia ja'a j'aj'i ai g'ana dheu aae Masir. Ka
ja'a j'aj'i mi kapala urusan étu d'ara ému dhéu
aae. Abhu boe dhéu leo eci sa dhu kapai risi neti
ja‘a.

9 De miu lami ka lai-lai ne, ho peka lii padhai
lii ja'a ne dénge ama ku, semi ne'e: ‘Yusuf, ana
ama ku, mamuri era! Nengu j'aj'i le dheu kapai
etu rai Masir. Na manengi ama ku la'e lai-lai asa
nei.

10 Ho eéna na, ama pea etu rai Gosen padetu
déenge néngu. Era na be'a aa taleo. Séna
ka ama bisa piara kahib'i-kalebho, kahib'i-ka'ia
denge sapi aa'i-aa'i ra. Aa na manengi kaheéi ho
ama la'e denge ana-épu, denge isi ému, denge
meédha-panyau, ho pea taruu mi nei.*

11 Ladhe ama pea etu Gosen, néngu ladhe-leru
ama etu nei. Te rai manganga lémi téu era.
Sena ka na tenge j'ara ho ama denge ana-epu, aa
denge badha-manu bisa mamuri denge be'a.””

45:10 Rai Gosen eéna, ngara era eci etu rai Masir.

12 Yusuf peka nare heéia, na padhai lii hari,
peka na, “Miu unu mi medhi le, si? Aa éu kahei,
Benyamin. Ja'a ne'e, tare'a-re'a Yusuf.

13 De miu peka denge ama edhi, na, ja'a ne'e
dénge koasa kapai titu kéna, étu kabarai Masir
ne'e. Aa lolo denge ama, ngaa aa'i-aa'i dhu miu
medhi le etu ne'e. Ho eéna na, karohe meti ama
sa ne'e mai!”

14 Ele eéna ka, liku nare ari na Benyamin, heia
dua ra tangi

15 Sémi ééna kaheéi, na liku nare a'a na si éci-
éci, ka na uu si. Ka heka ra bani padhai lii dénge

ne kéna.

Dheéu aae Masir semi nare a'ari Yusuf séra

16 Ropa dhéu aae denge dhéu-dhéu kapai na
sera, tadéngi rare a'ari Yusuf mai asa Masir, ra
karej'e kahei.

17 Ka dheu aae peka denge Yusuf, aku nengu
na, “Ari! Peka denge a'ari éu sera, ho hua ka
nganga'a asa dedha keled'ei rengu, séna ka reéti
sa Kana'an.

18 Aa peka deénge si, reti ama mu dénge ana-
épu aa'i-aa'i, mai pea sa ne'e. D'ai ne'e, pe ja'a
hia rengu rai, era dhu héu mengi risi, sena ka
réngu bisa mamuri néti isi rai éena.

19 Aa hia reti mema dénge kareta péri-péri néeti
ne'e, ho sena ka hua ana iiki-ana iiki denge ama
mu.

20 Baku ra pangee medha-panyau dhu réngu

bisa boe nedhe reéti, te, ngaa-ngaa dhu be'a étu
rai Masir ne, ééna na j'aj'i unu réngu.”

21 Tadéngi semi éena, ka Yusuf hia si kareta
peri-peri bua, dénge paréko ra'a j'ara, sama

semi lii paredha dhéu aae. Aa a'ari nat pa'éra
ka, ho lépa madhutu lii paredha dheu aae.

22 Ka Yusuf hia si médha-papake dhu hiu, ca
dhéu ca pasa. Te ngaa Benyamin, na hia doi iia
telu ngasu, denge meédha-papake dhu hiu, lemi
pasa.

23 Yusuf pa'adhu medha-panyau dhu be'a risi
neti Masir hia ama na. Rengu hua mi dedha
keled'ei canguru ngi'u. Semi ééna kaheéi, na hia
are, roti, denge nganga'a ae-ae, dhu j'aj'i pareko
j'ara, lod'o dhu rengu mulai paked'i neti Kana'an
asa Masir. Nganga'a se, ra hua etu dedha keled'ei
dhu leo hari canguru ngi'u.

24 Fle ééna ka, na hia si 1épa, aa na moa si, aku
nengu na, “Miu baku patao-palaha etu talora
j'ara, ee!”

Yakob tadéngi na Yusuf mamuri era
25 Heia ra paked'i ka lasi sa ama ra etu

Kana'an. .
26 D'ai neéi ka, ra lolo dénge ama ra, peka na,

“Ama! Ana mu Yusuf na, dhu mamuri era di. Na
j'aj'ile dhéu kapali, ka na paredha étu rai Masir!”
Yakob tadéngi hiu-hiu na, loo-loo séne, te na

leka boe. o 3 .
27 Te ngaa ropa na tadéngi nare lii lolo réngu

sera, aa na_ladhe nedhi kareta dhu Yusuf
pa‘adhu mai ho hua ne asa Masir, heka na léka
kéna.

28 Heia na padhai lii, aku néngu na, “Hea! De
ana ja'a dhu mamuri era di! Ja'a heka karej'e

T 45:21 Madhutu sasuri dhu uru-uru séra, peka na “ana-ana neti
Isra'el sera madhutu lii paredha dhéu aae.” Isra'el ne, ngara leo
neti Yakob.

kéna. Ja'a hud'i laku kedhi ku ne, heka ja'a
madhe dénge karej'e kena.”

46

Yakob dénge isi ému na pa'éra médha neo
paked'i asa rai Masir

1 Ele ééna ka, Yakob™ si pa'éra ka medha
ra, ka ra paked'i neti Kana'an. Ropa ra d'ai
rae Barseba, ka na roro badha tao korban hia
Lamatua, dhu uru na ama na Isak mangaj'i.

2 Méda ca lod'o ka na nii. Etu d'ara nii ne'e,
na tadéngi na Ama Lamatua paroa ne, peka na,
“Yakob! Yakob! Eu kéd'i ho nanene ku la!”

Heéia na dhaa, peka na, “Nga tao, Ama?”

3 Ka Lamatua peka na, “Ja'a ne, Ama Lamatua
dhu ama mu mangaj'i néti uru ka. Mage éu
madha'u kaheéi lamu Masir. Te ééna na, Ja'a tao
ana-epu eu j'aj'i suku kapai etu rai nei.

4Ja'a laku hei Masir sama-sama dénge eu. Ho
ladhe eéna na, Ja'a kahei dhu keti hari ana-epu
éu lepa asa rai Kana'an ne'e. Ropa eu madhe,
na, ana mu Yusuf madhedi etu baboa eu.”

5 Ele ééna ka, Yakob dénge ana-ana na séra,
lasi taruu teke eele rae Barseba. Ra paca'e ne
denge bheni-ana iiki na asa kareta sera dhu
dhéu aae Masir pa‘adhu hia si.

6-7 Réti aa'i meu-méu medha-panyau deénge
badha-manu dhu j'aj'i kakaja réengu etu rai

%

46:1 Sasuri lii Ibrani peka na, “Isra'el pa'éra ka medha ra, ka
ra paked'i”. 1 46:5 Sasuri lii Ibrani peka na, “Ana-ana Isra'el
réti denge ama ra Yakob.”

Kana'an. Heia Yakob denge ana-épu na, bheni-
mone aa'i-aa'i ra paked'i ka lasi rai Masir.

Ana-épu Yakob dhu madhutu lasi sa Masir

8 Ana-epu Yakob dhu madhutu lasi asa Masir,
nuka se'e:#

Ruben, ana uuru na.

9 Ana-ana na ka: Henok, Palu, Hesron dénge

Karmi.

10 Simeon, denge ana-ana na: Yemuel, Yamin,
Ohat, Yakin, denge Sohar. Denge Saul
kahei, ana na neti dheu ému na bheni
Kana'an.

11Lewi, dénge ana-ana na: Gerson, Kehat, dénge
Merari.

12 Yahuda, dénge ana-ana na: Sela, Peres, dénge
Sera. Ana Yahuda dhu leo, Er déenge Onan,
madhe le etu Kana'an. Na neti denge ana-
ana Peres, Hesron denge Hamul.

13 Isaskar, denge ana-ana na: Tola, Pua, Ayub,
denge Simron.

14 Sebulon, dénge ana-ana na: Seret, Elon, dénge
Jahleel.

15 Rengu se'e, ana-ana neti Yakob dénge dheu
emu na Lea, lod'o rengu pea etu Mesopotamia.
Ana bheéni réngu eci, ngara na Dina. Ana-epu
néti Yakob dénge Lea, aa'i-aa'i ra 33 (télu nguru
telu) dheu.

16 Aa Yakob abhu ana-ana denge dhéu ému dhu
leo hari. Nuka: Gad, denge ana-ana na:
Sifion, Hagi, Suni, Esbon, Eri, Arodi dénge
Areli.

 46:8 Sasuri lii Ibrani peka na, “ana-épu Isra'el”.

17 Aser, dénge ana-ana na: Yimna, Yiswa, Yiswi,
Beria, dénge ana heni ra éeci, ngara na
Sera.

Beria, dénge ana le kahéi: Heber dénge Malkiel.

18 Réngu aa'i-aa'i ra, canguru éna dheu. Ana-
épu neti Yakob denge dhéu emu na Silpa. Silpa
ne'e ka dhu Laban hia j'aj'i énu néti Lea, dheu
ému uru Yakob na.

19 Aa ana-ana neti Yakob dénge dhéu emu na
bhéni leo hari, ngara na Rahel, nuka:
Yusuf denge Benyamin.

20Lod'o eéna, Yusufleo le dénge Asnat etu Masir.

Ama Asnat ééna, ama agama etu kota On. Ngara

na, Potifera. Ana-ana Yusuf denge Asnat: Efraim

denge Manase.

21 Benyamin madhutu hei lasi Masir denge ana-
ana na: Bela, Beker, Asibel, Gera, Naaman,
Ehi, Ros, Mupim, Hupim denge Aret.
22 Ana-epu Yakob dénge dhéu ému na Rahel,
canguru epa dheu.

23Dheu emu Yakob eci hari, ngara na Bilha. Ana-
ana ra, Dan, denge Naftali.

Ana Dan, ngara na Husim.

24 Ana neti Naftali: Yasel, Guni, Yeser dénge
Silem.

25 Yakob dénge dhéu emu na Bilha, ana-epu
réngu dhéu pidhu. Bilha ne, énu neéti Rahel, dhu
na abhu neéti ama na Laban.

26 De ana-epu Yakob dhu lasi Masir, aa'i-aa'i ra
dhéu 66 (éna nguru ena) dhéu. Se'e se, ige meka
denge dhéu ému neti ana-ana nengu sera.

27 Ladhe tabha dénge ana-ana Yusuf dhu ina
na nara iisi etu Masir dheu dua, na Yakob denge
ana-épu aa'i-aa'i ra si, 70 (pidhu nguru) dheu.

Yakob paraga hari dénge ana na Yusuf

28 Ropa ra detu denge Masir, Yakob pua
Yahuda la'e uuru, paroa Yusuf ho mai paraga
denge ne étu Gosen. Ropa ra d'ai Gosen,

29Yusuf ca'e nare kareta na, mai paraga dénge
ama na. Ropa ra paraga, liku nare ama na, ka na
tangi nebhu bia.

30 Heia Yakob padhai lii denge Yusuf, aku
neéngu na, “Ana, ee! Ja'a unu ku kedhi le eu. Aa
ja‘'a ke'a le eu mamuri era. De ladhe ja'a madhe
éena ka oo, ngaa-ngaa tao heka.”

31 Ka Yusuf peka dénge a'ari na aa'i-aa'i, peka
na, “Ja'a laku peka ku denge dheéu aae, séna ka
ne'a na a'ari ja'a mai le neti Kana'an.

32 Aa, pe ja'a peka kaheéi dénge ne, miu biasa
ani kahib'i-kalebho dénge sapi. Neti eéna ka,
miu meti denge badha-manu dénge medha-
panyau miu néti Kana'an.

33 De ladhe dhéu aae paroa miu, ho na karei
miu biasa sab'a ngaa,

34 na, miu dhaa ne peka na, miu se aa'i-aa'i mi
neti ana iiki ka mai piara badha, sama sémi bei-
baki ji'i. Séna ka na pua miu pea étu rai Gosen.”
Yusuf peka semi eéna, lula dhéu Masir madenge
pea pa'eci denge ana madhutu badha.

47

Dheéu aae hia a'ari Yusuf era pea

1-2F]e ééna ka, Yusuf dénge a'ari na dhéu lémi,
lasi paraga dénge dheu aae. D'ai madha dhéu
aae, ka Yusuf patadha si denge dheéu aae, ka na
peka na, “Ama dhéu aae! Ama ku denge a'ari ku
mai le néeti Kana'an. Réngu mai denge kahib'i-
kalebho, sapi, denge médha-panyau aa'i-aa'i ra.
Nuka ra étu rai Gosen nei.”

3 Dhéu aae karei si, aku néngu na, “Sasab'a
miu ngaa?”

Ra dhaa, peka na, “Ji'i se, ana madhutu badha,
sama semi béi-baki ji'i séra.

4 Limuri ne'e, étu rai ji'i Kana'an, heru hadhu
madhera, ka nganga'a denge j'u'u téedhi heka.
Neti eéna ka, ji'i mai taha asa kabarai ne'e. Ngeti
dénge badha-manu ji'i. De ji'i manéngi ama
dhéu aae, ho hia ji'i pea etu rai Gosen, sena ka
ji'l piara badha ji'i etu nei.”

> Héia dhéu aae padhai lii dénge Yusuf sémi
ne'e: “Ama mu dénge a'ari mu etu ne'e le.

6 De hud'i laa réengu tao kabarai ne'e, sama
semi kabarai rengu. Madhutu kake'a ja'a, Gosen

eena era dhu be'a risi néti era leo etu rai Masir
ne'e. De be'a risi rengu pea etu eéna ka la.

Aa ladhe réngu cee dhu ladhe-leru badha denge
hua iia, na ja'a hia badha ja'a ho na piara si étu
eena.”

7Ele eéna heia, Yusuf patadhe ama na dénge
dhéu aae. Ka Yakob manéngi mi Ama Lamatua,
sena ka hia mengi-nale mi dheu aae.

8 Dhéu aae karei Yakob, aku nengu na, “Ama
umur peéri teu kéna?”

9 Yakob dhaa, “Umur ja'a cangasu telu nguru
téu kena, te ngaa ja'a pea boe mi ca era sa.

Béi-baki ja'a sémi ééna kahei. Ladhe pakasame
dénge réengu, na umur ja‘'a kura néti rengu. Te
ngaa mamuri ja'a penu dénge j'aj'éra.”

10 Heia Yakob manengi parmisi neo lépa. Te
ngaa kalua meka neéti d'ara ému, na manéngi
hari ca téeka mi Lamatua ho séna ka hia berkat
mi dheu aae.

11 Fle ééna ka, Yusuf pad'elo era pea hia a'ari
na si etu Gosen, madhutu lii pua dheu aae deo
na. Era eéna be'a titu kena. (Ra pangare era
eena ‘Rameses’.) Ka ama na dénge a'ari na séra
pea taruu étu eéna.

12 Heia Yusuf sadia nganga'a hia ama na, a'ari
na, denge ana dheu emu ra, aa'i-aa'i ra, neti
dhéu kapai toke d'ai ana susu.

Téu manganga étu rai Masir

13 Taa eéna, rai manganga titu kena, tedhi
boe nganga'a ca lamusi sa etu mia-mia. Neti
Masir toke Kana'an, dhéu-dhéu manganga roe ca
palépa, taga neti ra'a-rinu heka. Dhéu bisa heka
sab'a ngaa-ngaa, lula manganga titu kena.

14Dhéu-dheu néti d'ara rae-rae étu Masir, semi
eééna kahei dhéu-dheu néti d'ara rae-rae étu
Kana'an, mai héli nganga'a étu Yusuf. Doi-doi
dhu na semi sera, na pakaboko aa'i ka, la'e teke
asa emu dheu aae.

15 Teu éena, ela aa'i doi dhéu Masir déenge
dheu Kana'an ka ra bisa heka heli nganga'a.
Heia ra mai roma iisi mi Yusuf, aku réengu na,
“Ama wakil! Hia ku ji'i nganga'a ciki la, séna ka
ji'l baku madhe manganga. Te doi ji'i, ela aa'i
meu-meu le.”

16 Heia Yusuf dhaa, peka na, “Ladhe tare'a doi
miu aad'o heka, na sémi ne'e ka la! Méti badha
miu, ho pasilu dénge nganga'a.”

17 Ka dheu se'e mai pasilu badha ra denge
nganga'a. Badha-badha semi jara, kahib'i-ka'ia,
kahib'i-kalebho, sapi, denge keled'ei. Lula téu
eena, Yusuf dhu moa teke le.

18 Téu mai na, rengu mai hari sa madha Yusuf,
ka ra peka, “Ama wakil, ee! Ji'i peka tare'a-re'a
kéna. Doi ji'i denge badha ji'i ama pasilu aa'i-
aa'l le. Limuri ne'e, ji'i déenge heka ngaa-ngaa.
Dhu etu ji'i dhodhoka ngi‘u dénge rai ji'i di.

19 Baku teke eele ji'i madhe manganga. Te
ladhe ji'i madhe na, cee ka dhu sab'a oka-tedhe
se'e? De hua iia, ama wakil more ji'i, ho j'aj'i
énu mu. Aa more aa'i rai ji'i kaheéi. Pe, ééna
na, ama hia hini ho ji'i sela hia ama. Gaji dénge
kab'ua rai ji'i, ama pasilu dénge nganga'a. Sad'i
ji'i baku madhe manganga.”

20 Lula rai manganga ae, ka dheu Masir pahie
aa'i rai rengu. Neti éena ka, Yusuf heli nara aa'i
rai etu Masir j'aj'i mi pusaka dheéu aae.

21 Dénge j'ara semi eéna ka, dheu Masir aa'i-
aa'i ra j'aj'i énu néti dhéu aae.”

22 Dhoka rai unu ama agama séra di, Yusuf heli
nare boe, te dheu aae hia taruu dhéu se nganga'a
na. Neti eéna ka, dhéu se pahie boe rai réngu.

23 Lod'o eéna, Yusuf peka déenge ana kabarai
sera, aku nengu na, “Naa! Miu j'aj'i le énu neti
dhéu aae. Ja'a heli kore aa'i le, rai miu hia dheu

* 47:21 Abhu sasuri lii Ibrani dhu peka kahei na “Yusuf pidha
eele dheu aa'i-aa'i ra asa d'ara kota.”

aae. De mere hini se'e ho lami sela ka mi dedha
rai sera.

24 Ladhe miu puu-g'etu na, bagi mi lemi. Ho
ca pala hia dheu aae. Aa épa pala séra, miu tao
hini dénge mi pake mi'a-minu denge a'ari miu.”

25 Heia ra dhaa, aku réengu na, “Ama pama-
muri ji'i le, de ji'i manengi tarima kasi. Ji'i neo
j'aj'i énu neti dhéu aae.”

26 Neti eena ka, Yusuf tao madha j'ara ne'e,
j'aj'i ad'a kabarai étu Masir. Ladhe ra puru rare
are na, ra bagi milemi pala. Ho ca pala rengu hia
mi dhéu aae. Aa épa pala rengu abhu. Te ngaa
rai ama agama séra, dhéeu aae héli boe. Ad'a
éena, ra pake taruu.

Yusufjaji na néngu padhane ama na Yakob étu
era ro'a béi-baki ra

27 Karei neti lod'o éena, dheu Isra'el pea taruu
ka eétu Masir, etu rai Gosen. Ra j'aj'i dhéu kaja,
aa ana-epu réngu asa tabha ae.

28 Etu Masir, Yakob mamuri hari 17 (canguru
pidhu) teu era. J'aj'i umur Yakob aa'i-aa'i ra, 147
(cangasu épa nguru pidhu) téu.

29 Lod'o detu na madhe eééna, na paroa Yusuf,
ka na padhai lii denge ne, aku nengu na, “Ana
Yusuf! Ja'a rasa na, mamuri ja'a madhera heka.
Nébhu heka, Lamatua paroa ja'a lépa kéna.
Eéna ka ja'a maneéngi séna ka ladhe éu sue ja'a,
éu subha sena ka baku padhane ja‘'a étu rai
Masir ne'e.

30 Eu hud'i meéti ngi'u aae ja'a, ho padhane asa
era ro'a beéi-baki edhi. Ho éu padhane ja'a étu
ééna. Ne'e ne, dad'éi d'ara ama.”

Ka Yusuf dhaa ne, aku néengu na, “Be'a amal!
Ladhe dad'ei ama ku kéna, na ja'a madhutu.”

31 Ka Yakob padhai lii hari, peka na, “De ladhe
semi eena, eu hud'i subha uuru ku, ho ke'a na
eu madhutu dad'éi ama.’

Heia Yusuf subha madhutu dad'ei Yakob. Ka
Yakob patitu kétu urutuu étu dedha era j'unu na,

ka na manengi makasi mi Ama Lamatua.

48

Yakob manéngi Lamatua ho hia mengi-nale
mi ana-ana Yusuf, Efraim dénge Manase
1Nebhu boe ka, dhéu lasi peka denge Yusuf na,
ama na ped'a aae. Héia la'e néti dénge ana na,
Efraim déenge Manase, séna ka lasi ladhe baki ra

Yakob. . ) )
2 Ropa Yakob tadéngi Yusuf si mai le, ka na

pakaseti madhedi.

3 Heia na padhai lii denge Yusuf, aku néngu
na, “Ana Yusuf, ee! Ama Lamatua dhu denge
Koasa Kapai Risi na, uru ééna, Na pad'elo le iisi
Na dénge ja'a étu rae Lus, etu rai Kana'an. Etu
nei, Na moa teke mi ja'a.

4 Na padhai lii, peka na, ‘Beli-cameéd'a Ja'a hia
ana-epu eu j'aj'i ae, ho réengu j'aj'i suku dhu
kapai. Rai ne'e ne, ja'a hia j'aj'i unu réngu, ho
j'aj'i pusaka ra toke d'ai rai-haha ele.’

5 Aa ana eu Efraim dénge Manase eéeéna, hak
réngu sémi ne'e ka: lod'o dhu ja'a d'ai Masir na,
mere iisile rengu dua ra. Masi ka semi éena, ja'a
tao réngu seémi ana d'élu ja'a, sama sémi Ruben
denge Simeon.

6 Aa ladhe béli-cameéd'a éu abhu hari ana, na
eena di unu éu keéna. Ja'a tao boe réengu semi
ana d'elu ja'a. Pe pusaka ra, rengu abhu neti a'a
ra, Efraim denge Manase.

7Ja'a tao semi ééna, séna ka édhi sanéd'e ina
mu Rahel. Lod'o ji'i mai neti Mesopotamia asa
Kana'an, d'ai talora j'ara, ina mu madhe ropa
nara iisi aa'i. Eéna na, ji'l detu rae Efrata etu rai
Kana'an. Lod'o eéna, ja'a susa d'ai seli. Ka ja'a
padhane ne étu sebhe j'ara la'e asa rae Efrata.”
(Limuri ne, rae eena ra gati ngara na Betlehem.)

8 Ropa Yakob™ padhai lii nare sémi ééna heia,
na boti kétu na, ladhe nédhi ana-ana Yusuf etu
eena. Heia na karei Yusuf, aku néngu na, “Se'e
se, ana cee?”

9 Ka Yusuf dhaa, “Se'e, ana dhu Ama Lamatua
hia ja'a étu Masir.”

Yakob peka hari, “Ladhe sémi éena, na hia ra
mai padétu dénge ja'a, ho ja'a manéngi Ama
Lamatua hia si mengi-nale.”

10 Yakob heka le, aa musi madha na ahu le. Na

ladhe nédhi be'a heka Héia Yusuf néti ana na
sera padetu asa madha Yakob, ka na liku nare si,

aa na uu si dua ra. _ .
11 Ka na peka dénge Yusuf, aku néngu na,

“Nebhu nare sange ne'e, ja'a pangee na, ja'a bisa
heka kédhi rehu eu. Te ngaa Ama Lamatua, tao
risi eele neti ngaa dhu ja'a ngee, toke ja'a bisa
kedhi ana-ana eu kahei.”

2 Heia Yusuf hari eele ana na dhéu dua séra
neti madha Yakob, ka na patitu ketu urutuu na,

* 48:8 Sasuri lii Tbrani peka na “Isra'el padhai lii”. T 48:12
Sasuri lii Ibrani peka na, “Yusuf pa'eso ana na neti talora aae
kétu urutuu Yakob.”



Lii lolo dhu uru téka 48:13 clxxiii Lii lolo dhu uru téeka 48:16

aa na pacud'u rehu na d'ai rai, étu madha ama
na.

13 Ele ééna ka, Yusuf kéd'i. Na nare ana na
dheéu dua séra, ka na hia ra titu padetu-déetu
déenge ama na. Na patitu ana uuru na Manase,
re beka g'ana Yakob. Aa ana ka dua, Efraim, re
béka kariu Yakob.

14 Te ngaa ropa Yakob soro ai na neo manengi
meéngi-nale hia ana dua séra, na soro ai g'ana na
mi ketu Efraim, aa ai kariu mi ketu Manase.

15 Ka na manengi Ama Lamatua hia berkat mi
Yusuf, peka na,

“Baki mu Isak,
denge ama na Abraham,
dua ra madhutu taruu dad'éi Ama
Lamatua.
Ama Lamatua ladhe-leru ja'a kahei, néti ana
ngeru toke d'ai deo ne'e ne.
16 Na pakaj'éu ja'a neti rupa-rupa sasusa.i
De ja'a manéngi séna ka Na hia méngi-
nale mi ana éu se'e, déenge ana-epu ra.
Aaladhe ra manengi-mangaj'i mi Ama Lamatua,
ra bhelu boe ale kolongara baki Abraham,
kolongara Isak, aa kolongara ja'a,
séna ka ana-épu rengu asa béba-kacanga,
ho j'aj'i kapai étu rai-haha ne'e.”

¥ 48:16 Sasuri lii Ibrani peka na, “Ja'a manéngi séna ka ana
pajuu Ama Lamatua néti sorga mai ho pakaj'éu neti ja'a
rupa-rupa j'aj'éra.” Te ngaa abhu kaheéi dheu d'élu-meéu peka na,
Ama Lamatua ka dhu pad'elo iisi Na, ropa Na pake ana pajuu na
néeti sorga mai ho patalale Yakob neti rupa-rupa j'aj'éra. Ladhe
etu Lii Lolo Uuru 16:7; 21:17; 22:11,15.

17 Te ngaa ropa Yusuf ladhe nédhi ama na tao
ai g'ana na mi ketu Efraim, heia képe nare ai
ama na, ho tao sa ketu a'a na Manase.

18 Ka na peka dénge ama na, “Ama, ee! Baku
tao séemi eéna. Nengu ne, ari Efraim. Néengu ana
limuri. De ai g'ana ama hud'i tao sa kétu a'a na
Manase. Lula ééna hak ana uuru.”

19 Te ngaa ama na Yakob d'éi boe. Ka na peka
na, “Ana, ee! Ja'a ke'a. Ladhe ééna na, Manase
j'aj'i éra, aa ana-epu na tabha ae, ho j'aj'i suku
kapai. Te ngaa ari na Efraim ééna, béli-camed'a
kapai risi hari néti néngu. Sémi ééna kaheéi ana-
épu na ae risi eele hari, ho ladhe eéna na, rengu
j'aj'l suku-suku dhu kapai aae.”

20 Ka na peka dénge ana se dua ra, “Ladhe
dhéu Isra'el manengi Ama Lamatua ho hia
mamengi-nale mi dhéu, rengu ale ngara miu
dua mi héi. Ladhe eééna na, ra peka sémi ne'e:
‘Ji'i sanao séna ka Ama Lamatua hia mamengi-
nale mi eu, sama sémi Na hia mi Efraim dénge
Manase.””

Denge j'ara ne'e, Yakob ale uuru ngara Efraim
neti ngara a'a na Manase.

21Ele ééna, heia Yakob padhai lii dénge Yusuf,
peka na, “Ana, ee! Ja'a nebhu heka madhe. Te
ngaa Ama Lamatua dénge miu, ho éena na neti
hari miu asa era pea-palu'u béi-baki miu.

22Te ngaa ne'e ne, ja'a hia éu risi eele néti a'ari
éu. Aa ja'a hia tabha éu, ledhe étu rai Kana'an
éena, dhu uru na ja'a kore neti dhéu Amori, lod'o
ja‘a segi rengu éetu d'ara pamusu.”

49

Yakob peka tatao ana na si éci-éci, aa manéngi

berkat neti Lamatua o
1 Héia Yakob pua ana na aa'i-aa'i ra pakaboko.

Ropa ra kaboko aa'i, na peka denge si, aku

nengu na, “Ana ja'a aa'i-aa'i! Mai padetu dénge

ja'a. Te ja'a neo peka dénge miu j'ara mamuri

mi eci-eci lod'o limuri.”

2 Ka na peka mema dénge ana-ana na si, aku
nengu na,

“Semi ne'e, ana-ana Yakob! Mai titu lingu mere
ja‘a.

Mi nanene, ama miu Isra'el ne, neo padhai lii.

3 Ruben! Eu ne, ana ja'a dhu uru téka! Eu
ne'e tatea ja'a, denge ai g'ana ja'a. Dheu
pakab'ua risi éu.

4 Te ngaa d'ara eu era boe, sama semi rii dhasi

dhula'e-maila'e-mai. Cag'ag'alaa, éulamuj'unu

dénge dhéu ému ja'a, ka pakaj'alu era j'unu ama
éu. Tatao eu ééna ka, pamanahu eele kolongara

ca dheéu a'a. o _ _
5 Simeon denge Lewi! Miu dua mi ca rupa. Miu

dua mi, malai titu kéna ded'e samala, ho
paj'éra dheu.
6 Ladhe miu pare pama'éte kalua haga sapi, ho
ra kapod'e reo-reo etu era, na leke dad'ei miu
kéna. Aa bhabhelu miu hari, ladhe miu kadhi
ngutu, na mi pamadhe dheu. Néti eéna ka, ja'a
pahae boe lii padhai lii miu. Aa ja'a d'éi boe tao
madha-dhilu mi lii langu miu.
7 Néti eena ka, ja'a dhoo bhelu-katub'a miu ne,
te seli-kolane nga! Dénge nanasa miu dhu dénge
boe sasue ciki sa héi. Ladhe ééna na, miu pasae

unu mi, bhelu-katub'a miu séra. Ho eena na,
Lamatua ceb'e ana-épu miu, asa g'ana asa kariu.
Ka ra paceb'a asa mia-mia, etu dedha rai Isra'el.

8 Yahuda! Ngara eu ne, sasoa na, ‘koa-kio’. A'ari
éu eéena na ra koa eu, aa ra pacud'u ketu
ho pakab'ua éu. Eu ne, j'éli musu éu, toke

. ra bisa heka doa ketu.

9Eu ne, sama sémi singa ngeru dhu era, ho tenge
nganga'a unu mu. Aa €u ne, sama sémi singa
mone, dhu teku iisi neo bhej'i; eci sa bani boe
pagagai dénge éu. Eu kahei sémi singa rena, dhu
madhenge ana; &ci sa bani boe gagu. Eci ééna ka
denge eu. Dheu eci sa bani boe padadisi, aa bani
boe tao macam-macam mi dedha eu.

10 Eéna na éu med'u paredha. Ana-épu éu

00 red'u paredha padhutu-dhutu, toke abhu éci

dhu hak néngu risi eele néti cahag'e, ho ned'u

paredha na. Ka dhéu aa'i-aa'i étu rai-haha ne'e,
pahaha iisi ho nanene lii paredha néngu hei.»

11 Féna na, éu ne mamuri dénge karej'e-karae.

Eu neo ngaa, na abhu. Eu neo tao ngaa, na j'aj'i!

Aaladhe eéna na, badha-manu, denge isi rai neti

oka-tedhe eu, asa ae d'ai ceb'e lebhe eele hei.

12 Nganga'a-nginu eu, dhu be'a hua, aa dhu ele

boe.

13 Sebolon! Rai pusaka dhu eu unu, kapai seli,
neti nebhe dhasi toke d'ai too denge kota
Sidon. Kapa-kapa mai neti mia-mia ho
panahu dénge be'a étu d'ara héb'a-namo
dhasi éu.

% 49:10 Mateos 1:3

14-15 [saskar! Eu ne, sama sémi keled'ei dhu éra,
te ngaa eu ketu hadhu papake na aad'o.
Ladhe &u j'unu étu talora j'ara,” dhéu éci
sa bisa boe paked'i eu ho kako taruu. Te
ngaa ladhe éu medhi rae étu ca béka nei
be'a, éci sa dhae pua méka ééna ka, mu
pasae meti le médha-panyau éu ho lamu.
Tatu eu sama sémi eéna ka!

16 Dan! Ngara €u ne, sasoa na, ‘dhéu pama'ete
lii". Aa éu ne, dénge ana-épu éu, ladhe
beli-cameéd'a pama'ete lii neti dheu eu
Isra'el sera, dénge boe bia ca beka.

17 Aa eu ne, sama eci eéna ka dénge mege kaisao

dhu j'unu étu sebhe j'ara. Dheu ca'e jara ho ééna

na, éu kadhi haga jara ééna neti kabodho, toke
dhéu manahu sa rai.

18 0 LAMATUA! Ja'a ke'a na Eu hia mamuri mi

ji'l aa'i-aa'i mi.

19 Gad! Ngara éu, lii na oe eci eéna ka denge,
‘age’. Ladhe ééna na, dheu parapo mai age
eu, te ngaa eu kabeli hari age si, ka mu segi
si.

20 Aser! Ladhe ééna isi rai néti oka-tedhe éu be'a
risi, d'ai eu tao koki dhu be'a bia, ka dheu
aae-dheu kapai mai heéli étu éu.

21 Naftali! Eu ne sama sémi rusa hui, dhu dhéu

eci sa ator rare boe eu. Ana-ana matana
éu, bheni iia denge mone iia.

49:14-15 Madhutu lii Ibrani, pake dua sasoa: “bhej'i etu talora
dua era” dénge “j'unu etu talora dua médha pasaa”.

22 yusuf! Eu ne, sama sémi aj'u loro dhu détu
denge madha ei. Dadana na loro asa

tembok dhu dedha aae.t
23 Abhu kaheéi dhéu téka d'ara dénge éu, sama

eci eena ka, déenge musu dhu neo kataki eu.
24 Te ngaa Ama Lamatua dhu ja'a mangaj'i na,
bera-bera dénge eéu. Ho Na pa'éra ai eu, ka
éu kataki si hari, masi ka néti kaj'eu eéna ka.
Eu segi si, lula Ama Lamatua dhu tolong éu.
Mema koasa Na risi aa'i ngaa-ngaa! Neti eena
ka, Néngu j'aj'i era sarai ja'a, lula Nengu na ka
dhu madhenge ja'a.
25 Aa Nengu madhenge eu kaheéi. Dénge Na pala-
bagi hia eu mengi-nale néti dedha-liru, neti rai-
haha, déenge berkat ho matana ana ae-ae dhu
ngi'u era.
26 Ledhe-ledhe ra ele boe. Aa mamengi-nale dhu
ja‘'a peka mi eu ne, dedha risi neti ledhe aa'i-aa'i
ra. Sena ka hud'i laa berkat se aa'i-aa'i sabhori
asa eu, lula éu ne risi neti a'ari éu se aa'i-aa'i si.
27 Benyamin! Babani éu sama sémi busa hui dhu
manganga. Mad'ae aae era, na ked'i le
eena, ho bata-magela badha hui, ho j'aj'i
mi nganga'a na. Aa, ladhe d'ai ka méda,
la'e papala dhu sisa hia mi ana-ana néngu.
Babe'a ana-épu eu semi eena kahei.”
28Sange ne'e ka, Yakob peka dénge ana-ana na,
tasa mera mia mamuri réngu pala lod'o limurij,
eci-eci ka denge ana-épu rengu. Réngu aa'i-aa'i

T 49:22 Sasuri lii madhutu Ibrani étu d'ara ayat ne, méu iia
boe. Abhu dhéu meéu peka na, ‘aj'u dhu loro’, aa cahag'e hari
na ‘badha keled'ei’.

se'e ka, j'aj'li mi bei-baki neéti canguru dua suku
dheu Isra'el.

Yakob madhe

29-30 Ele ééna ka, Yakob manéngi séna ka ana-
ana na pajaji mema, peka na, “Nebhu heka, ja'a
madhe. Ladhe béli-caméd'a ja'a madhe, na miu
hud'i padhane ku ja'a asa d'ara ro'a baki ku
Abraham. Ro'a ne, étu d'ara loe padetu dénge
rae Makpela, denge Mamre étu rai Kana'an. Uru
na baki Abraham ka dhu heli loe denge oka na,
hoj'aj'imieraro'anengu. Na héli pama'éte néti
dheéu suku Het, ngara na Efron.

31 Etu era ééna, ra padhane baki édhi Abraham
denge bei edhi Sara; ama ja'a Isak dénge ina ku
Ribka eétu eena kahei. De ééna na, miu hud'i
padhane ja'a mi era eéna, etu sebhe ro'a dheu
emu ja'a Lea.

32 De mage mi bhelu, padhane ja'a etu d'ara
loe dhu baki Abraham ku heéli nare ééna.”

33 Yakob padhai lii nare sémi eéna, na bhej'i
denge ka etu dedha koi na, heia na madhe denge
ka.

50

1 Heéia Yusuf liku nare ama na, ka na tangi. Na
uu ama na peri-peri hari.

2 Ka na paredha dheu dhu tuka urus dheéu
madhe mai lalau ngi‘'u aae ama na dénge bubhu-
bubhu, séna ka baku ele iie.

3 Sasab'a tuka lalau ngi'u aae ama na, d'ai épa
nguru lod'o, madhutu j'ara sasab'a réngu. Dheu
Masir aa'i-aa'i madhutu tangi kahéi mamadhe

Yakob ne'e. Ra beke pidhu nguru lod'o, tao sémi
dhéu kapai rengu madhe.

4 Ele beke pidhu nguru lod'o, héia Yusuf peka
denge dheu sab'a na sera, “Mi nanene! Meti ku
lii ja'a ne asa dheu aae, peka semi ne'e:

5 ‘Lod'o ama ku oe madhe, na moa séna ka
ja‘'a laku padhane ne asa rai Kana'an. De ja'a
manengi ho ama dhéu aae hia ja'a ijin laku
padhane ama ku. Ladhe éle na, ja'a lepa hari
mai.””

6 Ropa tadéngi, heia dhéu aae dhaa, peka na,
“Ladhe éu dhu moa le mi ama mu sémi eéna na,
lamu ho padhane ne etu néi.”

7 Ka Yusuf paked'i ka, la'e padhane ama na.
Dheu ae madhutu lasi denge ne kahei. Sémi
kapala urusan neti dhéu aae, dénge dhéu kapai
aa'i-aa'i neti Masir.

8 A'ari Yusuf denge dhéu-dhéu sab'a ra aa'i-
aa'i, lasi padhane Yakob. Dhu ata etu Gosen
dhoka dhéu ému ra, ana iiki, déenge badha-manu

ra di.
9 Sordad'u ae madhutu kahei. Cahag'e ca'e

kareta, aa cahag'e hari ca'e jara. Taga dhéu
dhu madhutu na, ae d'ai seli, neti eena Kka,
rombongan dhu reti dhéu madhe ne, madhera
titu kena.

10 Rengu lasi, ka ra pege loko Yarden etu era
éci, ngara na Atad. Era ne'e, dhéu biasa mai j'eli
are. D'ai era ne'e, Yusuf si tangi mamadhe ama
na. Aa ra beke hari pidhu meda.

11 Ropa dhéu Kana'an étu sera, ladhe na ra
j'éra ae titu kena, heia ra papeka, aku réngu
na, “We! Miu laladhe ku laa! Babeke mamadhe

dhéu Masir se, ra susa bia nga! J'ara tatangi
réngu semi néi ni ka.” Neti eéna ka, ra pangare
era eena, ngara na Abel-Misraim. Sasoa na,
‘sasusa dhéu Masir’.

12 Heéia ana-ana Yakob se, tao madhutu sémi lii
moa réngu uru na.

13 Ka nedhe réti ngi'u aae Yakob na, lasi
padhane asa d'ara loe dhu padéetu denge rae
Makpela denge Mamre. Abraham heli nare era
ne'e neti dhéu suku Het, ngara na Efron, ho j'aj'i
mi era udhu rui réengu.

Yusuf pa'éra d'ara a'a na si

14 Yusuf padhane nare ama na, heéia néngu
déenge a'ari na lépa hari asa Masir. Sama-sama
denge dheu leo dhu madhutu séra.

15 Ropa réngu d'ai Masir, a'a Yusuf se mulai
madha'u. Lula ama rengu aad'o heka, ka ra
papeka, aku réngu na, “We! Ta pangee ku la!
Semi Yusuf teka d'ara denge edhi era, ho na
b'ala tatao karehe édhi mi néngu uru ééna, na
edhi tasamia?”

16 Heia rare lii eci, ka ra hia lii la'e asa Yusuf,
peka na, “Ama wakil. Ji'i saned'e era, lod'o ama
eédhi mamuri era, na pua ji'i

17 ho padhai lii denge ama wakil, peka na,

‘Yusuf hud'i bhabhelu eele ka sasala a'a na si.
Lula uru na ra paj'era ne.” Ji'i nge'a kahei ama

edhi ne, karei néti uru ka mai, na mangaj'i dhoka
mi Ama Lamatua di. Ji'i kahei j'aj'i ana pajuu
Lamatua. Neéti éena ka, ji'i mai manengi abho,
lula uru na ji'i paj'era le, ama wakil.”

Ropa tadéngi lii ne'e, héia Yusuf tangi.

18 Ele eééna ka, a'a na si mai unu ra, ka patitu
kétu urutuu etu madha na. Heia ra padhai lij,
peka na, “Hud'i laa ama tao ji'l j'aj'i énu ama.”

19 Te ngaa Yusuf padhai lii denge ra, “Miu se
a'a ja'a! Miu baku madha'u ia ka! Dhoka Ama
Lamatua di, dhu denge hak hia huku mi dheu.
Te ja'a ne, aad'o.

20 Mema tare'a, uru na miu mere lii éci, ho
neo paj'era ja'a. Te ngaa Ama Lamatua ka dhu
ub'a eele tatao miu dhu karehe eéna, j'aj'i mi
babe'a. Néti ééna ka, Na ded'e ja'a j'aj'i dhéu
kapai étu ne'e, sena ka dheu ae abhu mamuri
denge karej'e.

21 Neti eéna ka, ja'a peka dénge miu kena!
Baku madha'u ia ka. Ja'a pamoa dénge miu se,
eena na, ladhe-leru miu, denge ana-épu miu aa'i-
aa'ira.”

Denge lii padhai lii semi ne'e ne, Yusuf pa'era
hari d'ara a'a na si.

Mamadhe Yusuf

22 Fle ééna ka, Yusuf pea taruu etu rai Masir,
dénge a'ari na si, aa'i-aa'i ra. Néengu mamuri
d'ai 110 (cangasu canguru) teu.

23Neéengu d'ai hari nedhi ana-epu Efraim kahei.
Aa na leru epu Manase, nuka ana-ana neti Makir.

24 Yusuf peka mi a'a na si, aku néngu na, “A'a
ku si ee! Ja'a rasa na mamadhe ja'a détu le! Te
ngaa ja'a parcaya, Ama Lamatua tatu ladhe-leru
miu. Beli-cameéd'a Néngu ka dhu lere miu kalua
neti rai ne'e. Nengu kaheéi dhu neti hari miu
lepa asa rai dhu Na padhadha le pake lii subha,

ho hia mi baki edhi Abraham, Isak déenge ama

edhi Yakob.” o . o
25 Ka Yusuf manéngi mi a'ari na si, séna ka ra

subha, peka na, “Miu hud'i jaji ku mi dedha ja'a.
Ladhe lod'o d'ai Ama Lamatua neti hari miu asa
rai Kana'an, miu hud'i meti ngi'u aae ja'a asa
nei.”

26 Ele ééna ka, Yusuf madhe étu Masir, dénge
umur néngu 110 (cangasu canguru) teu. Heéia ra
tao bubhu mi ngi'u aae na. Ka ra tao asa d'ara
kopa.

